
Formáli	  

Þessi	   ritgerð	   er	   rannsóknarverkefni	   í	   uppeldis-‐	   og	   menntunarfræðideild	  
Háskóla	  Íslands	  til	  fullnaðar	  meistaraprófi.	  Ritgerðin	  er	  30	  ECTS	  einingar	  og	  
fjallar	   um	   líðan	   einstaklinga	   með	   ADHD	   í	   grunnskólanum.	   Áhugi	   minn	   á	  
málefnum	  barna	  með	  ADHD	  hefur	  lengi	  verið	  til	  staðar	  en	  ég	  á	  yngri	  bróður	  
með	   röskunina.	   Undirbúningur	   rannsóknarinnar	   hófst	   haustið	   2015	   en	  
áhugi	   minn	   á	   frekari	   rannsóknum	   á	   sviði	   ADHD	   í	   skólum	   hefur	   eftir	  
vinnsluna	  aukist	  svo	  um	  munar	  og	  er	  ekki	  útilokað	  að	  ég	  geri	  aðra	  rannsókn	  
í	   framtíðinni.	   Leiðbeinandi	   minn	   er	   Hafdís	   Guðjónsdóttir	   og	  
meðleiðbeinandi	  minn	  er	  Anna	  Katarzyna	  Wozniczka.	  Ég	  vil	  þakka	  þeim	  fyrir	  
allan	   stuðninginn	   og	   aðstoðina	   sem	  þær	   veittu	  mér	   á	  meðan	   á	   skrifunum	  
stóð.	  

Ég	   vil	   þakka	   unnusta	   mínum	   fyrir	   þolinmæðina	   og	   skilninginn	   á	  
þrotlausum	  skrifum	  dag	  og	  nótt.	  Það	  er	  honum	  að	  þakka	  að	  ég	  hef	  ekki	  litið	  
inn	  í	  þvottavélina	  í	  nokkrar	  vikur.	  Börnunum	  okkar	  þremur	  vil	  ég	  þakka	  fyrir	  
að	  vera	  einstaklega	  góðar	  persónur,	  skilningsríkar	  og	  hvetjandi	  og	  foreldrum	  
mínum	  vil	  ég	  þakka	  fyrir	  að	  hafa	  gert	  mig	  að	  þeirri	  persónu	  sem	  ég	  er	  í	  dag.	  
Síðast	  en	  ekki	  síst	  vil	  ég	  þakka	  bróður	  mínum	  fyrir	  að	  vera	  eins	  og	  hann	  er.	  	  

Von	   mín	   er	   að	   umræðan	   um	   ADHD	   verði	   jákvæðari	   og	   að	  
framtíðarbörnum	  með	  ADHD	  líði	  betur	  í	  skólasamfélaginu	  en	  áður.	  Ég	  vona	  
að	  mér	   hafi	   tekist	   að	   vekja	   athygli	   á	   málefnum	   einstaklinga	  með	   ADHD	   í	  
skólasamfélaginu	  því	  við	  getum	  alltaf	  bætt	  okkur	  og	  gert	  betur	  til	  að	  koma	  
til	  móts	  við	  einstaklinga	  sem	  falla	  ekki	  í	  normið.	  Ég	  vil	  þakka	  þátttakendum	  
rannsóknarinnar	  fyrir	  þátttökuna	  og	  óska	  þeim	  alls	  hins	  besta	  í	  lífinu.	  

Með	  von	  í	  hjarta.	  
	  
	  
Anika	  Rós	  Guðjónsdóttir	  

Ágrip	  

„Mér	  fannst	  ég	  bara	  heimsk“	  
Mikilvægt	   er	   að	   börn	   útskrifist	   úr	   grunnskóla	   með	   gott	   sjálfstraust	   og	  
sjálfsálit	   til	   þess	   að	   geta	   haldið	   áfram	   námi	   sínu	   sem	   getur	   síðan	   bætt	  
framtíð	   þeirra	   svo	  um	  munar.	  Meginmarkmið	   rannsóknarinnar	   er	   að	   auka	  
skilning	   á	   líðan	  barna	  með	  ADHD	   í	   grunnskólanum.	   Í	   þessari	   rannsókn	   var	  
skoðað	   hvernig	   börnum	   með	   ADHD	   (e.	   Attention	   Deficit	   Hyperactivity	  
Disorder)	  leið	  á	  grunnskólagöngu	  sinni	  og	  hvernig	  grunnskólinn	  kom	  til	  móts	  
við	  þarfir	  þeirra.	  Rannsóknarspurning	  verkefnisins	  var:	  hver	  er	  reynsla	  barna	  
með	   ADHD	   af	   grunnskólanum	   og	   hvaða	   áhrif	   hefur	   skólinn	   haft	   á	   þau?	  
Undirspurning	  verkefnisins	  var:	  hvaða	  kennsluaðferðir	  geta	  hentað	  börnum	  
með	  ADHD?	  

Sjö	   einstaklingar	   með	   ADHD	   tóku	   þátt	   í	   rannsókninni,	   sex	   af	   þeim	  
útskrifuðust	   úr	   grunnskóla	   fyrir	   meira	   en	   10	   árum	   síðan	   og	   einn	   þeirra	  
útskrifaðist	   fyrir	   tveimur	   árum.	   Rannsóknin	   var	   byggð	   á	   eigindlegri	   aðferð	  
þar	   sem	   gögnum	   var	   aflað	   með	   einstaklingsviðtölum	   en	   yngsti	  
þátttakandinn	  var	  með	  móður	  sína	  með	  sér.	  Viðtölin	  voru	  greind	  og	  þá	  var	  
aðalatriðum	  skipt	  niður	  í	  þemu.	  

Fræðilegi	   kaflinn	   snýr	   að	   röskuninni	   ADHD,	   einkennum	   hennar,	  
fylgiröskunum	  og	  rannsóknum.	  Komið	  var	  inn	  á	  hvernig	  grunnskólinn	  getur	  
haft	   áhrif	   á	   líðan	   barna	   með	   ADHD	   og	   hvað	   hægt	   sé	   að	   gera	   betur	   í	  
grunnskólanum	  til	  þess	  að	  börnum	  með	  röskunina	  líði	  betur	  með	  umhverfið	  
og	  sjálf	  sig.	  ADHD	  er	  taugaþroskaröskun	  sem	  getur	  leitt	  af	  sér	  erfiðleika	  við	  
félagslegan	  þátt	  barnanna,	  nám	  þeirra	  og	  daglega	  rútínu.	  

Helstu	   niðurstöður	   rannsóknarinnar	   gáfu	   til	   kynna	   að	   grunnskólabörn	  
með	  ADHD	  hafi	  lítið	  sjálfstraust	  og	  sjálfsálit.	  Þau	  geta	  álitið	  sig	  heimsk	  vegna	  
þess	  að	  þau	  standast	  ekki	   væntingar	   skólanna.	  Neikvæð	  upplifun	  þeirra	  af	  
grunnskólanum	  getur	  gert	  þeim	  erfiðara	  fyrir	  með	  að	  ákveða	  áframhaldandi	  
skólagöngu,	   þar	   sem	   þau	   hafa	   ekki	   trú	   á	   að	   þau	   geti	   náð	   prófum	   í	  
framhaldsskólum.	  Eins	  kom	  í	  ljós	  að	  mörgum	  árum	  eftir	  grunnskólagönguna	  
eru	  þau	  enn	  að	  glíma	  við	  lélega	  sjálfsmynd.	  

Ekki	   er	   hægt	   að	   alhæfa	   um	   niðurstöður	   rannsóknarinnar	   en	   höfundur	  
vonar	  að	  hún	  komi	  til	  með	  að	  hjálpa	  börnum	  með	  ADHD	  í	  framtíðinni.	  

Abstract	  

"I	  felt	  like	  I	  was	  stupid"	  

It	   is	   important	   that	  children	  graduate	   from	  primary	  school	  with	  good	  self-‐
confidence	   and	   self-‐esteem	   in	   order	   to	   be	   able	   to	   continue	   their	   studies	  
that	   can	   later	   on	   improve	   their	   future	   significantly.	   The	  main	   objective	   of	  
this	   study	   is	   to	   increase	  understanding	  of	  how	  children	  with	  ADHD	   feel	   in	  
the	  school	  environment.	  

In	   this	   study	   I	   examined	   how	   children	   with	   ADHD	   (Attention	   Deficit	  
Hyperactivity	  Disorder)	  felt	  in	  primary	  school	  and	  how	  the	  school	  met	  their	  
needs.	   The	   research	   question	   was:	   how	   do	   the	   primary	   schools	   affect	  
children	  with	  ADHD?	  Is	  there	  any	  evidence	  of	  changes	  in	  teaching	  methods	  
and	   teaching	   regarding	   to	   children	   with	   ADHD?	   Seven	   individuals	   with	  
ADHD	  participated	  in	  the	  study,	  six	  of	  them	  graduated	  from	  primary	  school	  
more	  than	  10	  years	  ago,	  but	  one	  graduated	  two	  years	  ago.	  The	  study	  was	  
based	   on	   qualitative	   method	   in	   which	   data	   was	   collected	   via	   individual	  
interviews	  except	   the	  youngest	  participant	  who	  had	  his	  mother	  with	  him.	  
The	  interviews	  were	  analyzed	  and	  then	  essentially	  divided	  into	  themes.	  

The	   theoretical	   chapter	   gives	   an	   overview	   of	   ADHD,	   its	   characteristics	  
and	  symptoms	  as	  well	  as	  related	  research.	  I	  found	  out	  how	  primary	  school	  
can	  affect	  the	  well-‐being	  of	  children	  with	  ADHD	  and	  what	  can	  be	  improved	  
in	   primary	   school	   so	   children	  with	   the	   disorder	   can	   feel	   better	   about	   the	  
environment	  and	  themselves.	  ADHD	  is	  a	  neurological	  disorder	  that	  can	  lead	  
to	   difficulties	   with	   the	   social	   part	   of	   the	   children’s	   life,	   their	   studies	   and	  
daily	  routine.	  

The	   main	   results	   of	   the	   study	   indicate	   that	   children	   with	   ADHD	   in	  
primary	   schools	   have	   low	   confidence	   and	   low	   self-‐esteem.	   They	   may	  
consider	   themselves	  stupid	  because	  they	  do	  not	  meet	   the	  expectations	  of	  
schools.	  Negative	  experiences	  from	  their	  primary	  school	  can	  make	  it	  more	  
difficult	   for	   them	   to	   decide	   if	   they	   are	   going	   to	   continue	   their	   education,	  
because	   they	   don‘t	   believe	   they	   are	   able	   to	   pass	   the	   secondary	   school	  
exams.	   It	   was	   discovered	   as	   well	   that	   several	   years	   after	   primary	   school	  
they	  are	  still	  struggling	  with	  low	  self-‐esteem.	  

It	  is	  not	  possible	  to	  generalize	  the	  findings	  of	  this	  study,	  but	  I	  hope	  that	  
it	  will	  help	  children	  with	  ADHD	  in	  the	  future.	  

Everybody	  is	  a	  genius.	  But	  if	  you	  judge	  a	  fish	  by	  its	  ability	  to	  climb	  a	  tree	  
it	  will	  live	  its	  whole	  life	  believing	  that	  it	  is	  stupid.	  	  

Albert	  Einstein

1 Inngangur	  

Í	   öllum	   samfélögum	   eru	   almennar	   reglur	   sem	   fólk	   oftast	   fylgir.	   Þar	   eru	  
ákveðin	  norm	  eða	  staðalímyndir	  sem	  einstaklingar	  leitast	  oft	  til	  þess	  að	  falla	  
inn	  í	  og	  ætlast	  um	  leið	  til	  þess	  að	  aðrir	  einstaklingar	  geri	  það	  líka	  (McKinlay	  
og	  Starkey,	  1998).	  Samt	  sem	  áður	  vitum	  við	  að	  það	  eru	  ekki	  allir	  eins.	  Börn	  
eru	  jafn	  misjöfn	  og	  þau	  eru	  mörg	  og	  það	  á	  einnig	  við	  um	  hegðun	  þeirra.	  Oft	  
gleymum	  við	  að	  taka	  tillit	  til	  þeirra	  sem	  falla	  ekki	  í	  normið,	  því	  oftar	  en	  ekki	  
er	  skilningurinn	  hjá	  okkur	  ekki	  til	  staðar.	  Í	  kennslu	  gleymist	  gjarnan	  að	  taka	  
tillit	  til	  þarfa	  þeirra	  sem	  sýna	  reglulega	  frávik	  í	  hegðun	  miðað	  við	  normið,	  en	  
börn	  með	  ADHD	  (e.	  attention	  deficit	  hyperactivity	  disorder)	   falla	  oft	   í	  þann	  
hóp.	   ADHD	   hefur	   verið	   þekkt	   í	   um	   100	   ár	   og	   ávallt	   verið	   álitið	   sem	  
hegðunarvandamál	  (Ingibjörg	  Karlsdóttir,	  2008)	  sem	  lýsir	  sér	  til	  dæmis	  með	  
krónískum	  vanda	  við	  að	  einbeita	  sér	  að	  ákveðnum	  hlutum,	  erfiðleikum	  við	  
skipuleggja	  sig	  sem	  og	  að	  leggja	  sig	  fram	  (Brown,	  2005).	  

Röskunin	   ADHD	   lýsir	   sér	   í	   athyglisbresti,	   hvatvísi	   og	   ofvirkni.	  
Athyglisbresturinn	   getur	   haft	   þau	   áhrif	   að	   einstaklingar	   eiga	   erfitt	  með	  að	  
einbeita	  sér.	  Þegar	  einstaklingar	  eiga	  við	  hvatvísi	  að	  stríða	  geta	  þeir	  átt	  erfitt	  
með	  að	  bíða	  eftir	  að	  röðin	  komi	  að	  þeim.	  Eins	  eiga	  þeir	  það	  til	  að	  grípa	  fram	  
í	   leiki	   hjá	   öðrum	  og/eða	   inn	   í	   samræður	   annarra.	   Þegar	   einstaklingar	   eiga	  
við	   ofvirkni	   að	   stríða	   getur	   þeim	   þótt	   erfitt	   að	   vera	   kyrrir	   og	   iða	   í	   sætum	  
sínum.	  Þeir	  eru	  mikið	  að	  fikta	  og	  tala	  oft	  hátt	  og	  mikið	  (Ingibjörg	  Karlsdóttir,	  
2013).	   Misjafnt	   er	   þó	   hvernig	   röskunin	   birtist	   og	   getur	   hún	   verið	   nokkuð	  
falin	  hjá	  sumum	  einstaklingum,	  þá	  sérstaklega	  stúlkum	  (Grskovic	  og	  Zentall,	  
2010;	  Málfríður	  Lorange	  og	  Matthías	  Kristiansen,	  1998).	  Í	  skólasamfélaginu	  
eru	   gerðar	   kröfur	   sem	  þessir	   einstaklingar	   ráða	  oft	   illa	   við	  og	  þá	  eiga	  þeir	  
það	  til	  að	  kikna	  undir	  álaginu	  og	  líða	  illa	  með	  sjálfa	  sig	  og	  umhverfið.	  

Mikilvægt	   er	   að	   komið	   sé	   til	   móts	   við	   einstaklinga	   með	   ADHD	   í	  
skólasamfélaginu.	   Ólíkar	   kennsluaðferðir,	   einstaklingsmat,	   skilningur,	  
virðing	   og	   þekking	   geta	   hjálpað	   börnum	   með	   ADHD	   í	   gegnum	  
grunnskólagönguna	   (Málfríður	   Lorange	   og	   Matthías	   Kristiansen,	   1998;	  
Ragna	   Freyja	   Karlsdóttir,	   2001;	   Sherman,	   Rasmussen	   og	   Baydala,	   2006).	  
Nemendum	   með	   ADHD	   getur	   gengið	   vel	   í	   námi	   en	   eins	   og	   margir	   aðrir	  
nemendur	  geta	  þeir	  þurft	  að	  hafa	  aðeins	  meira	  fyrir	  því	  (Sigrún	  Harðardóttir	  
og	  Tinna	  Halldórsdóttir,	  2008).	  Til	  þess	  að	  þeir	  geti	  áttað	  sig	  á	  hvað	  þeir	  geta	  

lært	  og	  hvernig	  þeir	  geta	   lært	  er	  nauðsynlegt	  að	  skólasamfélagið	  þekki	  vel	  
til	  (Sherman,	  Rasmussen	  og	  Baydala,	  2006).	  	  

Rannsóknir	  á	  sviði	  ADHD	  hafa	  aukið	  skilning	  samfélagsins	  á	  röskuninni	  en	  
þrátt	  fyrir	  það	  er	  enn	  langt	  í	  land	  með	  að	  komið	  sé	  til	  móts	  við	  alla	  sem	  hafa	  
verið	   greindir	   með	   ADHD.	   Þegar	   samfélagið	   hefur	   ekki	   þekkingu	   á	  
einkennum	   ADHD	   getur	   umræðan	   orðið	   neikvæð	   og	   einstaklingar	   með	  
röskunina	  verða	  varir	  við	  skort	  á	  skilningi	  og	  umburðarlyndi	  í	  garð	  þeirra.	  	  

Stúlkur	  með	  ADHD	  fá	  síður	  greiningu	  en	  drengir	  og	  geta	  jafnvel	  verið	  án	  
greiningar	  langt	  fram	  eftir	  aldri.	  Talið	  er	  að	  stúlkur	  fái	  greiningu	  um	  það	  bil	  
fimm	  árum	  á	  eftir	  drengjum	  en	  hafa	  ber	  í	  huga	  að	  einkenni	  geta	  verið	  mjög	  
ólík	  hjá	  drengjum	  og	  stúlkum.	  Minna	  getur	  farið	  fyrir	  stúlkum	  með	  ADHD	  en	  
drengjum	  og	   er	   þá	   hætta	   á	   að	   þær	   falli	   í	   skugga	   drengjanna.	   ADHD	   getur	  
haft	  mikil	  áhrif,	  sér	  í	  lagi	  á	  stúlkur	  ef	  þær	  fá	  ekki	  viðurkenningu	  á	  röskuninni.	  
Afleiðingar	   þess	   geta	   verið	   neikvæðar	   með	   tilliti	   til	   skólagöngunnar,	  
samskipta	   og	   sjálfsmyndar	   þeirra	   (Elín	  H.	   Hinriksdóttir,	   e.d.).	   Gera	  má	   ráð	  
fyrir	  að	  hver	  kennari	  sé	  með	  um	  einn	  nemanda	  með	  ADHD	  í	  skólastofu	  sinni	  
miðað	  við	  fjölda	  greininga	  (Rief,	  2005).	  	  

Lykilatriði	  í	  samskiptum	  við	  nemendur	  með	  ADHD	  er	  þekking.	  Ef	  þekking	  
er	   til	   staðar	  má	   gera	   ráð	   fyrir	   að	   skilningur	   á	   röskuninni	   verði	   betri	   og	   að	  
samskipti	  muni	   þá	   frekar	   einkennast	   af	   kurteisi	   og	   virðingu	   (Ragna	   Freyja	  
Karlsdóttir,	   2001).	   Þá	   er	   mikilvægt	   að	   nemandi	   sem	   er	   greindur	   með	  
röskunina	  geri	  sér	  grein	  fyrir	  einkennum	  ADHD	  og	  að	  hann	  átti	  sig	  á	  hvaða	  
einkenni	   séu	   til	   staðar	   hjá	   honum	   svo	   hann	   geti	   nýtt	   sér	   einkennin	   sem	  
styrkleika	   í	   námi	   (Sigrún	   Harðardóttir	   og	   Tinna	   Halldórsdóttir,	   2008).	  
Einstaklingsmiðað	   nám	   getur	   hentað	   börnum	   með	   ADHD	   þar	   sem	   slík	  
tegund	  náms	  byggir	  á	  námi	  án	  aðgreiningar	  og	  getur	  þannig	  komið	  til	  móts	  
við	   nemendur	   með	   ADHD	   í	   grunnskólanum	   og	   mætt	   þeim	   á	   þeirra	   eigin	  
forsendum	  (Ingvar	  Sigurgeirsson,	  2005).	  	  

Til	   þess	   að	   nemendur	   með	   ADHD	   geti	   blómstrað	   og	   dafnað	   í	  
skólasamfélaginu	   er	   mikilvægt	   að	   skilningur	   sé	   á	   birtingarmynd	  
röskunarinnar	   hjá	   öllu	   starfsfólki	   skólanna	   og	   að	   samskipti	   einkennist	   af	  
hlýju,	  jákvæðni,	  þekkingu	  og	  hvatningu.	  Markmið	  allra	  skóla	  ætti	  að	  vera	  að	  
nemendur	   þeirra	   verði	   virkir	   samfélagsþegnar	   þegar	   skólagöngu	   lýkur	  
þannig	   að	   samfélagið	   geti	   þróast	   á	   jákvæðan	  og	  uppbyggilegan	  máta.	   Það	  
getur	   augljóslega	   orðið	   erfitt	   ef	   nemendur	   koma	   niðurbrotnir	   með	   lítið	  
sjálfstraust	   út	   í	   samfélagið.	   Enginn	   er	   eins	   og	   okkur	   ber	   að	   fagna	  
fjölbreytileikanum,	  virða	  hvert	  annað	  og	  meta	  að	  verðleikum.	  

1.1 Tilgangur	  og	  markmið	  verkefnisins	  

Tilgangur	  rannsóknarinnar	  er	  að	  vekja	  athygli	  á	  líðan	  nemanda	  með	  ADHD	  í	  
grunnskólunum	  og	  athuga	  hvernig	  hægt	  er	  að	  nýta	  þá	  þekkingu	  sem	  er	   til	  
staðar	   um	   röskunina	   í	   þágu	   skólabarna.	   Markmið	   rannsóknarinnar	   er	   að	  
öðlast	   þekkingu	   og	   skilning	   á	   reynslu	   nemanda	   með	   ADHD	   af	  
grunnskólanum	  og	  athuga	  hvernig	  námið	  nýttist	  þeim.	  	  

Lagt	   var	   upp	  með	   rannsóknarspurningarnar:	   Hver	   er	   reynsla	   nemenda	  
með	  ADHD	  af	  grunnskólanum?	  Hvaða	  áhrif	  hefur	  skólagangan	  haft	  á	  þá?	  	  

	  

1.2 Uppbygging	  verkefnisins	  

Til	   þess	   að	   skilja	   betur	   ADHD	   heilkennið	   setti	   höfundur	   upp	   fræðilegan	  
grunn	   um	   orsakir,	   einkenni	   og	   hvernig	   röskunin	   getur	   birst	   hjá	  
einstaklingum.	   Helstu	   kaflar	   rannsóknarinnar	   fjalla	   um	   ADHD	   í	   ljósi	  
einkenna,	   námserfiðleika	   og	   skóla	   án	   aðgreiningar	   og	   enn	   fremur	   hvernig	  
hægt	  er	  að	  koma	  til	  móts	  við	  nemendur	  með	  ADHD	  í	  grunnskóla.	  

Í	   fyrsta	   hluta	   verður	   fræðileg	   umfjöllun	   um	   ADHD,	   einkenni	   þess	   og	  
orsakir	  gerð	  skil.	  Þá	  verður	  farið	  yfir	  erfiðleika	  sem	  nemendur	  geta	  þurft	  að	  
glíma	   við	   í	   skólanum	   og	   hvernig	   grunnskólinn	   og	   menntastefnan	   skóli	   án	  
aðgreiningar	  geta	  komið	  til	  móts	  við	  nemendur	  og	  hversu	  mikilvægt	  það	  er	  
að	  skilningur	  og	  stuðningur	  séu	  til	  staðar	  gagnvart	  nemendum	  með	  ADHD.	  

Þá	   verður	   eigindlegri	   rannsókn	   gerð	   skil	   þar	   sem	   fjallað	   verður	   um	  
aðferðafræði	   og	   framkvæmd	   rannsóknarinnar.	   Síðar	   verður	   niðurstöðum	  
rannsóknarinnar	   gerð	   skil	   með	   umræðum	   um	   þær	   í	   ljósi	   fræðilegrar	  
umgjörðar.	  	  

2 Geðröskunin	  ADHD	  

Í	  þessum	  hluta	  verður	  í	  fyrstu	  gerð	  grein	  fyrir	  heilkenninu	  ADHD	  og	  farið	  yfir	  
skilgreiningu	   þess	   og	   einkenni.	   Farið	   verður	   yfir	   lög	   og	   reglugerðir,	   ólík	  
sjónarmið	  og	   farið	  yfir	  þá	  erfiðleika	   sem	  nemendur	  með	  ADHD	  glíma	  við	   í	  
skólanum.	  Eins	  verða	  dregnir	  saman	  þeir	  þættir	  sem	  talið	  er	  að	  geti	  hjálpað	  
nemendum	   með	   ADHD	   til	   að	   ná	   sem	   bestum	   árangri	   í	   skóla.	   Að	   lokum	  
verður	   fjallað	   um	   skóla	   án	   aðgreiningar	   og	   hvernig	   nemendur	   með	  
röskunina	  ADHD	  falla	  inn	  í	  þá	  skólastefnu.	  

Margt	   í	   skilgreiningum	   og	   greiningaviðmiðum	   á	   ADHD	  miða	   aðeins	   við	  
það	   sem	  er	  neikvætt	   við	   röskunina.	  Á	  móti	   er	  mikilvægt	  að	  gera	   sér	   grein	  
fyrir	   og	   skilja	   flestar	   birtingamyndir	   röskunarinnar	   til	   þess	   að	   geta	   veitt	  
viðeigandi	  aðstoð.	  	  

2.1 Hvað	  er	  ADHD?	  

ADHD	   er	   skammstöfun	   fyrir	   attention	   deficit	   hyperactivity	   disorder	   eða	   á	  
íslensku	  athyglisbrestur	  með	  eða	  án	  ofvirkni.	   Íslensk	  skammstöfun	  er	  AMO	  
en	   í	  þessari	   rannsókn	  verður	  notast	  við	  alþjóðlegu	  skammstöfunina	  ADHD.	  
Sumir	  einstaklingar	  eru	  aðeins	  með	  athyglisbrest	  (e.	  ADD)	  á	  meðan	  aðrir	  eru	  
með	   bæði	   athyglisbrest	   og	   ofvirkni	   (e.	  ADHD)	   (Gísli	   Baldursson,	   Ólafur	   Ó.	  
Guðmundsson	   og	   Páll	   Magnússon,	   2000;	   Sigrún	   Harðardóttir	   og	   Tinna	  
Halldórsdóttir,	  2008).	  Hér	  eftir	  verður	  notast	  við	  skammstöfunina	  ADHD	  yfir	  
bæði	   þá	   sem	   eru	  með	   athyglisbrest	   og	   þá	   sem	   eru	  með	   athyglisbrest	   og	  
ofvirkni.	  

ADHD	  er	  taugaþroskaröskun	  sem	  kemur	  yfirleitt	   fram	  fyrir	  sjö	  ára	  aldur	  
en	   einkennin	   birtast	   með	   ólíkum	   hætti	   hjá	   hverjum	   og	   einum	   (Gísli	  
Baldursson,	   Ólafur	   Ó.	   Guðmundsson	   og	   Páll	   Magnússon,	   2000;	   Kutcher,	  
2004).	  Þrátt	  fyrir	  aukna	  þekkingu	  á	  röskuninni	  og	  þá	  bæði	  líffræðilegum	  og	  
sálfræðilegum	   þáttum	   hennar,	   hefur	   enn	   ekki	   tekist	   að	   finna	   af	   hverju	  
einstaklingar	  fá	  röskunina	  (Gísli	  Baldursson,	  Ólafur	  Ó.	  Guðmundsson	  og	  Páll	  
Magnússon,	  2000;	  Branscome,	  Cunningham,	  Kelley	  og	  Brown	  2014).	  Þó	  er	  
talið	  að	  ADHD	  sé	  að	  öllum	  líkindum	  arfgeng,	  eða	  um	  75-‐95%	  einkennanna	  
(Sigrún	  Harðardóttir	  og	  Tinna	  Halldórsdóttir,	  2008).	  	  

ADHD	   er	   skilgreint	   sem	   þrjár	   gerðir,	   ADHD	   þar	   sem	   athyglisbrestur	   er	  
ráðandi	   einkenni,	   ADHD	  þar	   sem	  ofvirkni	   og	  hvatvísi	   eru	   ráðandi	   einkenni	  
og	   sú	   þriðja	   er	   síðan	   blönduð	   gerð	   af	   athyglisbrest,	   ofvirkni	   og	   hvatvísi	  
(Kutcher,	  2004).	  Við	  greiningu	  er	  sjúkrasaga	  viðkomandi	  mikilvæg	  en	  einnig	  
er	   stuðst	   við	   staðlaða	   einkennamatskvarða,	   sálfræðilegt	   mat	   og	  

læknisfræðilega	   skoðun	   (Gísli	   Baldursson,	   Ólafur	   Ó.	   Guðmundsson	   og	   Páll	  
Magnússon,	  2000).	  Við	  greiningu	  eru	  eingöngu	   skoðuð	  einkenni	   sem	  setja	  
einstaklingum	   skorður,	   enda	   er	   litið	   á	   ADHD	   sem	   röskun.	   Þá	   er	   átt	   við	   að	  
einstaklingur	  sé	  frábrugðinn	  í	  hugsun	  og/eða	  hegðun	  miðað	  við	  normið.	  Til	  
þess	  að	  skilja	  ADHD	  er,	   sem	  áður	  sagði,	  mikilvægt	  að	  skoða	  ekki	  eingöngu	  
neikvæð	  einkenni	  heldur	  er	  mikilvægt	  að	  skoða	  jákvæð	  einkenni	  líka	  (Sigrún	  
Harðardóttir	  og	  Tinna	  Halldórsdóttir,	  2008).	  	  

Geðlæknar	  eða	   sálfræðingar	   sjá	   yfirleitt	  um	  greiningu	  á	  ADHD	  þar	   sem	  
röskunin	  er	  ekki	  sjúkdómur,	  heldur	  á	  hún	  upptök	  sín	  í	  heilanum	  og	  er	  þess	  
vegna	   viðfangsefni	   geðlæknisfræðinnar.	   Þá	   er	   unnið	   að	   því	   að	   greina	  
einkenni	   ADHD	   og	   bera	   þau	   saman	   við	   fyrirfram	   ákveðna	   sjúkdómsflokka	  
sem	  einblína	  nánast	  eingöngu	  á	  röskun	  ADHD	  (Sigrún	  Harðardóttir	  og	  Tinna	  
Halldórsdóttir,	  2008).	  

Röskunin	  getur	  haft	  gríðarleg	  áhrif	  á	  daglegt	  líf	  barna	  og	  ungmenna,	  þar	  
á	  meðal	  á	  félagsfærni	  þeirra	  og	  námsgetu	  (DuPaul	  o.fl.	  2006).	  Þess	  má	  geta	  
að	  röskunin	  hefur	  ekki	  aðeins	  áhrif	  á	  þá	  einstaklinga	  sem	  hana	  hafa	  heldur	  
einnig	  á	  alla	  þá	  sem	  koma	  að	  uppeldi	  þeirra	  eins	  og	  fjölskyldu	  og	  kennara	  og	  
eins	   aðra	   nemendur.	   Þeir	   aðilar	   sem	   koma	   að	   barni	   með	   ADHD	   mæta	  
daglega	  ótal	  áskorunum	  og	  þess	  vegna	  er	  mikilvægt	  að	  þekking	  sé	  til	  staðar	  
hjá	   öllum	  þeim	   sem	   sinna	   barninu	   (Branscome	   o.fl.	   2014).	   Það	   er	   gott	   að	  
vera	  vakandi	  yfir	   styrkleikum	  barna	  með	  ADHD	  því	   jákvæð	  einkenni	  ADHD	  
eru	  mörg	   og	  mikilvæg	   fyrir	   þá	   sem	   eru	  með	   röskunina.	   Einstaklingar	  með	  
ADHD	  verða	  einnig	  að	  þekkja	  einkennin	  sjálfir	  og	  læra	  að	  nýta	  þau	  í	  daglegu	  
lífi	  (Sigrún	  Harðardóttir	  og	  Tinna	  Halldórsdóttir,	  2008).	  Það	  þurfa	  foreldrar,	  
kennarar	   og	   þeir	   sem	   umgangast	   einstaklinga	   með	   ADHD	   enn	   fremur	   að	  
gera	  og	  hjálpa	  einstaklingunum	  að	  sjá	  jákvæðu	  einkenni	  sín.	  	  

Börn	  með	  ADHD	  eiga	  sér	  áhugamál	  líkt	  og	  önnur	  börn	  og	  þegar	  kemur	  að	  
áhugamálum	  þeirra:	   íþróttum	  eða	   tölvuleikjum,	   að	  byggja	   úr	   kubbum	  eða	  
jafnvel	  að	  skapa	  hluti	  úr	  ótal	  efnum	  er	  eins	  og	  einkenni	  röskunarinnar	  hverfi	  
(Brown,	  2005).	  Það	  er	  því	  margt	  sem	  einstaklingar	  með	  ADHD	  hafa	  með	  sér.	  
Til	   að	   mynda	   getur	   verið	   mikill	   kraftur	   í	   þeim	   og	   mælska.	   Þeir	   geta	   sýnt	  
frumkvæði	   í	   leik	  og	  starfi	  og	  eiga	  gjarnan	  gott	  með	  sköpun	  og	  hugvitsemi.	  
Þrautseigja	  og	  þol	  koma	  sér	  vel	  í	  hreyfileikjum	  og	  íþróttatímum	  og	  þá	  getur	  
verið	  mikill	   kjarkur	   í	   þeim.	   Þeir	   geta	   einnig	   verið	   forvitnir,	   nýjungagjarnir,	  
miklar	  félagsverur	  og	  eins	  hafa	  þeir	  oft	  gott	  innsæi.	  Þeir	  geta	  hugsað	  hratt,	  
hafa	  góðan	  spuna	  og	  færni	   í	  að	  aðlagast	  nýjum	  aðstæðum.	  Þeir	  geta	  verið	  
skilningsríkir,	   útsjónarsamir,	   þeir	   sýna	   samkennd	  og	   svo	  margt	   fleira	   (Rief,	  
2003).	  Það	  er	  því	  afar	  mikilvægt	  að	   líta	  eftir	   styrkleikum	  barna	  með	  ADHD	  
og	  muna	  að	  einblína	  aldrei	  á	  neikvæð	  einkenni,	  því	  þau	  geta	  verið	  jákvæð	  í	  

öðrum	   aðstæðum	   þannig	   að	   sömu	   einkenni	   eru	   í	   raun	   bæði	   jákvæð	   og	  
neikvæð	   í	   einu.	   Þess	   vegna	   er	   mikilvægt	   að	   einstaklingar	   sem	   eru	   með	  
ADHD	   þekki	   öll	   einkenni	   röskunarinnar,	   því	   þá	   verða	   neikvæð	   einkenni	  
minna	  áberandi	  (Sigrún	  Harðardóttir	  og	  Tinna	  Halldórsdóttir,	  2008).	  

Skilningur	   og	   upplifun	   fagfólks	   á	   röskuninni	   getur	   haft	   áhrif	   á	   hvernig	  
komið	  er	   til	  móts	  við	  einstaklinga	  með	  ADHD.	  Læknisfræðilegu	   (e.	  medical	  
model)	  og	  félagsfræðilegu	  sjónarmiðin	  (e.	  social	  model)	  hafa	  verið	  ríkjandi	  í	  
heimi	   ADHD	   (Lloyd,	   2003).	   Þessi	   tvö	   sjónarmið	   gæta	   ólíkra	   hagsmuna	  
einstaklinga	   sem	   geta	   endurspeglast	   í	   bæði	   lögum	   og	   þjónustu.	   Þannig	  
kemur	   það	   til	   með	   að	   hafa	   áhrif	   á	   hvernig	   starfsfólk	   skóla	   skynjar	  
einstaklinga	  með	  ADHD	  og	  þeim	  áskorunum	  sem	  einstaklingar	  með	  ADHD	  
standa	  frammi	  fyrir	  á	  hverjum	  degi	  (Kent	  o.fl.,	  2010;	  Rannveig	  Traustadóttir,	  
2004).	  Hér	  á	  eftir	  verður	  því	  fjallað	  um	  þessi	  tvö	  sjónarmið	  til	  þess	  að	  skilja	  
hvernig	  þau	  snerta	  líf	  einstaklinga	  með	  ADHD.	  

2.2 Einkenni	  

Helstu	   einkenni	   ADHD	   geta	   verið	  mismunandi	   eftir	   hverjum	   og	   einum	   en	  
margs	   konar	   einkenni	   geta	   komið	   fram	   í	   daglegu	   umhverfi	   í	   tengslum	   við	  
aðaleinkenni	   ADHD.	   Einkennin	   koma	   oft	   fram	   í	   takmarkaðri	   sjálfstjórn.	  
Hugtakið	  ofvirkni	  vísar	  til	  of	  mikillar	  virkni	  í	  hegðun	  og	  er	  það	  oft	  það	  fyrsta	  
sem	  fólk	  sér	  í	  fari	  þeirra	  sem	  eru	  með	  ADHD	  (Margrét	  Þ.	  Jóelsdóttir,	  2000).	  
Hér	  á	  eftir	  verður	  því	  skoðað	  hvað	  fylgir	  hverju	  og	  einu	  einkenni	  og	  hvernig	  
einkennin	  geta	  haft	  áhrif	  á	  einstaklinga.	  Einkenni	  ADHD	  eru	  oftast	  talin	  vera	  
neikvæð	  og	  ber	  þessi	  kafli	  þess	  merki.	  

2.2.1 Athyglisbrestur	  

Einkenni	  athyglisbrests	  geta	  verið	  meðal	  annars	  að	  nemendur	  huga	   illa	  að	  
smáatriðum	   og	   	   	   þeir	   eiga	   það	   til	   að	   gera	   fljótfærnislegar	   villur,	   þeir	   eiga	  
erfitt	  með	   að	   halda	   athygli	   við	   verkefnavinnu	   eða	   leiki	   og	   þeir	   virðast	   oft	  
ekki	   hlusta	   þegar	   talað	   er	   við	   þá.	   Þeir	   geta	   átt	   erfitt	   með	   að	   fylgja	  
fyrirmælum	   til	   enda	   og	   að	   skipuleggja	   verkefni	   og	   athafnir.	   Eins	   eiga	   þeir	  
það	  til	  að	  forðast	  viðfangsefni	  sem	  annað	  hvort	  krefjast	  þess	  að	  þeir	  einbeiti	  
sér	  mikið	  eða	  sem	  þeim	  þykja	  leiðinleg	  (heimanám	  eða	  skólaverkefni).	  Þeir	  
týna	   oft	   hlutum	   sem	   þeir	   þurfa	   að	   nota	   til	   þess	   að	   leysa	   verkefni	   eða	   til	  
annarra	  daglegra	  athafna,	  þeir	  truflast	  auðveldlega	  af	  utankomandi	  áreiti	  og	  
geta	  verið	  gleymnir	  (Embætti	  landlæknis,	  2012).	  	  

Nemendur	   með	   ríkjandi	   athyglisbrest	   geta	   átt	   erfitt	   með	   að	   ljúka	   við	  
verkefnin	   sín	   og	   jafnvel	   vinna	   þau	   hratt	   og	   illa.	   Það	   getur	   svo	   haft	   þær	  

afleiðingar	  að	  nemendur	  verða	  fyrir	  vonbrigðum	  með	  sjálfa	  sig	  og	  það	  getur	  
skert	  sjálfsálit	  þeirra	  (Barkley,	  1998).	  Oft	  fresta	  þeir	  verkefnum	  sínum	  þar	  til	  
á	   seinustu	   stundu	   þrátt	   fyrir	   að	   þeir	   viti	   að	   þau	   séu	  mikilvæg.	   Það	   virðist	  
vera	   sem	   svo	   að	   þeir	   geti	   ekki	   komið	   sér	   af	   stað	   í	   verkefnin	   fyrr	   en	   þeir	  
raunverulega	  átta	  sig	  á	  mikilvægi	  þess	   (Brown,	  2005).	  Nemendur	  sem	  eiga	  
við	  athyglisbrest	  að	  stríða	  verða	  auðveldlega	  fyrir	  truflunum	  frá	  umhverfinu	  
og	  eins	  eiga	  þeir	  oft	   erfitt	  með	  að	  greina	  hvað	  er	  mikilvægt	  og	  hvað	  ekki.	  
Þeir	   eiga	   erfitt	  með	   að	   halda	   athygli	   og	   einbeitingu	   til	   lengri	   tíma	   og	   eru	  
gjarnir	   á	   að	   dreyma	   dagdrauma.	   Eins	   eiga	   þeir	   til	   að	   gleyma	  mikilvægum	  
hlutum,	   fundum	  og	   tímum	   (Barkley,	   1998;	  Málfríður	   Lorange	   og	  Matthías	  
Kristiansen,	  1998).	  

Einstaklingar	   með	   athyglisbrest	   hafa	   lýst	   erfiðleikum	   sínum	   við	  
einbeitingu	  og	  lýsa	  því	  þannig	  að	  það	  sé	  eins	  og	  að	  hlusta	  á	  útvarp	  nema	  að	  
útsendingin	  verður	   stöðugt	   fyrir	   truflun.	  Þú	  nærð	  sumu	  af	  því	   sem	  er	   sagt	  
en	  öðru	  ekki.	  Eins	  segja	  þeir	  að	  truflunin	  komi	  ekki	  aðeins	   frá	  umhverfinu,	  
heldur	  einnig	  frá	  þeirra	  eigin	  hugsunum.	  Þegar	  þeir	  eiga	  að	  lesa	  bækur	  eða	  
greinar	  getur	  það	  verið	  erfitt.	  Oft	  þurfa	  þeir	  að	  lesa	  texta	  ítrekað	  til	  þess	  að	  
skilja	  meininguna	  á	  bak	  við	  orðin	   sem	  þeir	   lesa	  sökum	  þess	  hversu	  annars	  
hugar	  þeir	  eru	  (Brown,	  2005).	  

Erfitt	  getur	  verið	  að	  greina	  athyglisbrest	  snemma	  því	  einkenna	  verður	  oft	  
ekki	  vart	   fyrr	  en	  nemendur	  eru	  komnir	  á	  mið-‐	  eða	   jafnvel	  unglingastig	  eða	  
þegar	  námsefnið	  er	  orðið	  of	  þungt	  fyrir	  þá.	  Dæmi	  eru	  líka	  um	  að	  nemendur	  
með	   athyglisbrest	   séu	   afbragðsnemendur	   í	   grunnskóla	   en	   eigi	   svo	   erfitt	  
uppdráttar	  þegar	  þeir	  fara	  í	  framhaldsskóla.	  Þá	  eru	  foreldrarnir	  oft	  búnir	  að	  
hjálpa	   þeim	   mikið	   og	   hafa	   gott	   skipulag	   á	   námi	   þeirra	   en	   þegar	   í	  
framhaldsskóla	   er	   komið	   er	   ábyrgðin	  meiri	   á	   nemendunum	   sjálfum	  og	   við	  
það	  geta	  einkennin	  komið	  fram	  (Brown,	  2007).	  

2.2.2 Ofvirkni	  

Einkenni	  ofvirkni	  eru	  meðal	  annars	  þau	  að	  einstaklingar	  geta	  verið	  stöðugt	  á	  
ferðinni	  og	  eiga	  erfitt	  með	  að	  vera	  kyrrir	  eða	  að	  hendur	  og	  fætur	  eru	  á	  miklu	  
iði.	  Þeir	  tala	  óhóflega	  mikið	  og	  hátt	  og	  eiga	  erfitt	  með	  að	  hafa	  hljóð	  í	  bæði	  
kennslustundum	  og	   í	   leik	  eða	  tómstundastarfi.	  Eins	  eiga	  þeir	  erfitt	  með	  að	  
vera	  kyrrir	   í	   sætum	  sínum	  og	  eiga	  það	  til	  að	   fara	  úr	  þeim	  að	  ástæðulausu.	  
Þeir	  hlaupa	  um	  eða	  príla	  mikið	  miðað	  við	  aðstæður	  eða	  þar	  sem	  slíkt	  á	  ekki	  
við	  (Embætti	  landlæknis,	  2012).	  	  

Einstaklingar	   sem	   eiga	   við	   hreyfióróleika	   að	   stríða	   hafa	   litla	   getu	   til	   að	  
slaka	  á	  og	  þeim	  liggur	  oft	  hátt	  rómur.	  Eins	  eru	  þeir	  líklegir	  til	  þess	  að	  vinna	  
við	  mörg	  verkefni	  á	  sama	  tíma	  og	  ná	  síðan	  ekki	  að	  klára	  þau.	  Þessi	  einkenni	  

eru	   hvað	  mest	   áberandi	   hjá	   yngri	   einstaklingum	   en	  með	   tímanum	   þróast	  
þessi	   óróleiki	   yfir	   í	   innri	   óróleika	   (Barkley,	   1998;	   Málfríður	   Lorange	   og	  
Matthías	  Kristiansen,	  1998).	  Nemendum	  með	  ofvirkni	  gengur	  vel	   í	  stuttum	  
verkefnum	  en	  eiga	  síðan	  í	  erfiðleikum	  með	  löng	  og	  þung	  verkefni	  sem	  taka	  
langan	   tíma.	   Eins	   finna	   þeir	   fyrir	   erfiðleikum	   við	   að	   klára	   verkefni	   á	  
ákveðnum	  tíma,	  sérstaklega	  þegar	  þeir	  þurfa	  að	  skrifa	   í	  verkefninu.	  Margir	  
eiga	  erfitt	  með	  að	  sofna	  og	  getur	  ástandið	  orðið	  krónískt.	  Oft	  á	   tíðum	  eru	  
þeir	   lengi	   á	   fótum,	   langt	   frameftir	   því	   þeim	   finnst	   þeir	   ekki	   geta	   slökkt	   á	  
hugsunum	  sínum.	  Þegar	  þeir	   svo	   loksins	   sofna	   sofa	  þeir	   fast	  og	  eiga	   síðan	  
erfitt	  með	  að	  vakna	  daginn	  eftir	  (Brown,	  2005).	  

Tilfinningasemi	   er	   ekki	   ein	   af	   aðaleinkennum	  ADHD	   en	   samt	   sem	   áður	  
eiga	  margir	  erfitt	  með	  að	  halda	  aftur	  af	  tilfinningum	  sínum.	  Þetta	  á	  sér	  í	  lagi	  
við	  um	  tilfinningar	  á	  borð	  við	  pirring,	  reiði,	  áhyggjur,	  vonbrigði	  og	   langanir	  
svo	  að	  dæmi	  séu	  nefnd.	  Einstaklingar	  með	  ADHD	  lýsa	  því	  sem	  svo	  að	  þegar	  
þessar	   tilfinningar	   komi	   sé	   það	   eins	   og	   þegar	   vírus	   kemst	   í	   tölvu,	   að	   það	  
komist	  ekkert	  annað	  að	  en	  þessar	  tilfinningar.	  Það	  sem	  skiptir	  meira	  máli	  er	  
þó	   að	   þeir	   eiga	   erfitt	  með	   að	   koma	   þessum	   tilfinningum	   í	   orð	   til	   þess	   að	  
geta	  snúið	  sér	  að	  öðru	  (Brown,	  2005).	  	  

2.2.3 Hvatvísi	  

Einkenni	  hvatvísi	  eru	  meðal	  annars	  að	  nemendur	  geta	  átt	  erfitt	  með	  að	  bíða	  
eftir	  að	   röðin	  komi	  að	  þeim,	  bæði	   í	   skólavinnu	  og	   leik.	  Þeir	  eiga	  það	  til	  að	  
grípa	   inn	   í	   samtöl	   annarra	   eða	   ryðjast	   í	   samræður	   eða	   leiki.	   Þeir	   eiga	   það	  
einnig	   til	   að	   grípa	   fram	   í	   með	   svari	   áður	   en	   spyrjandi	   fær	   að	   klára	  
spurninguna	   (Embætti	   landlæknis,	   2012;	   Málfríður	   Lorange	   og	   Matthías	  
Kristiansen,	  1998).	  

Einstaklingar	   sem	  eiga	   við	  hvatvísi	   að	   stríða	  eru	  því	  oft	  óþolinmóðir	  og	  
framkvæma	   hluti	   áður	   en	   þeir	   hugsa	   um	   afleiðingar	   (Barkley,	   1998;	  
Málfríður	   Lorange	   og	  Matthías	   Kristiansen,	   1998).	  Hvatvísin	   veldur	   þannig	  
erfiðleikum	  í	  félagslegum	  samskiptum	  og	  oft	  á	  tíðum	  er	  hegðunin	  þannig	  að	  
einstaklingarnir	   hugsa	   sjaldnast	   um	   afleiðingar	   áður	   en	   þeir	   framkvæma	  
(Málfríður	  Lorange	  og	  Matthías	  Kristiansen,	  1998).	  

2.2.4 Fylgiraskanir	  
Fylgiraskanir	  geta	  fylgt	  röskuninni	  og	  einstaklingum	  með	  ADHD	  hættir	  til	  að	  
þróa	   með	   sér	   mótþróahegðun	   og	   þeir	   eiga	   oft	   við	   kvíðavanda	   að	   etja	  
og/eða	   depurð	   (American	   Psychiatric	   Association,	   2013).	   Þeir	   sem	   hafa	  
slíkar	   fylgiraskanir	   geta	   sýnt	   einkenni	   áráttuhegðunar	   á	   borð	   við	   ofurást	   á	  

tölvuleikjum,	   svo	   dæmi	   sé	   nefnt.	   Ef	   viðkomandi	   kemst	   ekki	   af	   einhverjum	  
ástæðum	   í	   tölvuna	  sýnir	  hann	  óþol	  og	  skapofsa.	   Í	  þeim	  tilvikum	  tengist	   sú	  
hegðun	   hvatvísi	   og	   hömluleysi	   (ADHD,	   e.d.).	   Hegðunartruflanir	   og	  
andfélagsleg	  hegðun	  geta	  komið	  upp	  hjá	  einstaklingum	  með	  ADHD	  og	  þá	  oft	  
við	  sex	  til	   sjö	  ára	  aldur	  og	   jafnvel	   fyrr.	  Þá	  er	  talið	  að	  ofvirkni	  geti	  haft	  þær	  
afleiðingar	  að	  móðir	  og	   faðir	   tengist	  ekki	  barninu	  sínu	  eðlilega	   frá	  upphafi	  
og	  það	  getur	  síðan	  haft	  það	  í	  för	  með	  sér	  að	  barnið	  þrói	  með	  sér	  félagsleg	  
og	  sálfræðileg	  vandamál	  (Margrét	  Þ.	  Jóelsdóttir,	  2000).	  	  

Ákveðinn	   hópur	   nemenda	   með	   ADHD	   glímir	   einnig	   við	   sértæka	  
námserfiðleika	   og	   30-‐50%	   þeirra	   greinast	  með	   hegðunarröskun	   (Málfríður	  
Lorange	  og	  Matthías	  Kristiansen,	  1998).	  Þeim	  gengur	   illa	  að	  eiga	  samskipti	  
við	   jafningja	   sína	   sem	  og	   fullorðna	  og	  er	  oft	  hætta	  á	   félagslegri	  einangrun	  
sem	  getur	  stuðlað	  að	  slæmri	   sjálfsmynd	   (Margrét	  Þ.	   Jóelsdóttir,	  2000).	  Því	  
er	   mikilvægt	   að	   hjálpa	   og	   kenna	   nemendum	   með	   ADHD	   farsæl	   félagsleg	  
samskipti	   strax	   til	  að	  stuðla	  að	  betri	  og	  ánægjulegri	   skólagöngu.	  Kennarar,	  
starfsfólk	   skóla	   og	   samnemendur	   ættu	   einnig	   að	   gera	   sér	   grein	   fyrir	  
aðstæðum	   nemenda	  með	   ADHD	   og	   helst	   öll	   að	   hafa	   sömu	   þekkinguna	   á	  
röskunina,	  því	  ólík	  sjónarmið	  gefa	  af	  sér	  ólíkar	  væntingar.	  

2.3 Ólík	  sjónarmið	  

Ólík	   sjónarmið	   gefa	   af	   sér	   ólíkar	   niðurstöður	   og	   leggja	   ólíkar	   áherslur	   á	  
birtingarmyndir	  röskunarinnar.	  Þess	  vegna	  þarf	  að	  setja	  upp	  gleraugu	  ólíkra	  
sjónarmiða	   til	   þess	   að	   finna	   út	   hvernig	   niðurstöður	   henta	   best	   fyrir	  
mismunandi	  efni.	  	  

Læknisfræðilegt	   sjónarmið	   leggur	   áherslu	   á	   skerðingu	   einstaklinga	  
(Rannveig	   Traustadóttir,	   2003),	   einblínir	   oft	   á	   bæði	   líkamlega	   og	   andlega	  
skerðingu	   og	   skoðar	   þá	   hvað	   viðkomandi	   getur	   ekki	   í	   samanburði	   við	  
normið.	   Ef	   tekið	   er	   mið	   af	   þessu	   sjónarmiði	   er	   litið	   á	   röskun	   sem	  
persónulegan	   harmleik	   og	   að	   einstaklingar	   með	   ADHD	   séu	   óheppin	  
fórnarlömb	  (Rannveig	  Traustadóttir,	  2001).	  	  

Þegar	   nemanda	   í	   skóla	   er	   beint	   til	   náms	   og	   kennsluráðgjafi	   vegna	  
hegðunar	   í	   skólastofunni	  geta	  skilaboðin	  verið	  slík	  að	   tiltekinn	  nemandi	   sé	  
ekki	  vel	  liðinn	  í	  skólastofunni.	  Þá	  fer	  oft	  fram	  mat	  á	  samskiptum	  nemandans	  	  
sem	  er	   yfirleitt	   aðstæðubundið	   og	   þess	   vegna	   getur	   það	   farið	   svo	   að	  mat	  
náms	  og	  kennsluráðgjafans	  sé	  slíkt	  að	  nemandinn	  eigi	  við	  tilfinningalega	  eða	  
hegðunarröskun	  að	  stríða	  og	  er	  hann	  þá	  stundum	  vistaður	  á	  öðrum	  stað.	  Þá	  
er	   álitið	   sem	   svo	   að	   vandamálið	   sé	   nemandans	   en	   ekki	   að	   mögulega	   sé	  
hegðunarvandinn	  tengur	  skólasamfélaginu	  (Gretar	  L.	  Marinósson,	  2003).	  

Íslenskt	  skólakerfi	  var	  mótað	  fyrir	  150	  árum	  og	  þá	  byggt	  á	  kennslu	  hópa	  
með	   einstefnumiðaða	   þekkingu.	   Út	   frá	   þessum	   hugmyndum	   getur	   verið	  
erfitt	   fyrir	   almenna	   kerfið	   að	   taka	   tillit	   til	   ólíkra	   námsþarfa	   nemenda	   þar	  
sem	  almenna	  kerfið	  ræður	  ekki	  við	  aukna	  fjölbreytni	  í	  nemendahópnum.	  Þá	  
er	  oft	  sett	  á	   laggirnar	  sérkerfi	   sem	  flokkar	  nemendur	  eftir	  vanhæfni	  þeirra	  
og	  þeir	  síðan	  aðgreindir	  frá	  almenna	  kerfinu	  (Gretar	  L.	  Marinósson,	  2003).	  

Misjafnt	   er	   þó	   eftir	   fræðimönnum	   í	   ólíkum	   löndum	   hvernig	   skilja	   eigi	  
fötlun,	   en	   margir	   þeirra	   eru	   sammála	   um	   gagnrýni	   á	   hefðbundið	  
læknisfræðilegt	   sjónarhorn	  á	   fötlun	  og	  vilja	   leggja	  áherslu	  á	  að	  þróa	  nýjan	  
skilning	   á	   fötlun.	   Þá	   er	   átt	   við	   skilning	   sem	   tekur	   mið	   af	   samfélagslegum	  
þáttum	  fötlunar	  (Rannveig	  Traustadóttir,	  2004).	  

Félagsfræðileg	   sjónarmið	   líta	   hins	   vegar	   á	   að	   hindranir,	   erfitt	   aðgengi,	  
fordómar	   og	   skortur	   á	   hjálparbúnaði	   takmarki	   athafnir	   einstaklinga	   og	  
þátttöku	   í	   samfélaginu,	   að	  umhverfið	   skapi	  þannig	   fötlun	  þeirra	   (Rannveig	  
Traustadóttir,	   2003).	   Slíkt	   sjónarmið	   greinir	   á	  milli	   þeirrar	   skerðingar	   sem	  
viðkomandi	   hefur	   og	   fötlunar	   hans,	   sem	   er	   mikilvægt	   í	   ljósi	   þess	   að	  
einstaklingar	   hafa	  mismikla	   skerðingu	   og	   umhverfi	   þeirra	   getur	   haft	  mikið	  
að	   segja	   til	   um	   það.	   Þá	  má	   gera	   ráð	   fyrir	   að	   komið	   sé	   betur	   til	   móts	   við	  
nemendur	  með	  ADHD	  og	  á	  þeirra	  grundvelli.	  Börnin	  fá	  þá	  viðeigandi	  aðstoð	  
út	  frá	  hverjum	  og	  einum	  og	  námið	  er	  lagað	  að	  þeim	  og	  þeirra	  röskun.	  	  

Breska	   félagslega	   líkanið	   er	   eitt	   róttækasta	   sjónarhorn	   félagslegra	  
sjónarmiða.	  Það	  spratt	  upp	  þegar	  fatlað	  baráttufólk	  mótmælti	  skilgreiningu	  
læknisfræðilega	   líkansins	   á	   fötlun	   og	   var	   í	   framhaldi	   þess	   þróuð	   ný	  
skilgreining.	   Í	   þeirri	   skilgreiningu	   var	   lögð	   áhersla	   á	   að	   það	   væri	   ekki	  
skerðingin	  sem	  fatlaði	  fólk	  heldur	  félagslegt,	  efnahagslegt	  og	  menningarlegt	  
umhverfi	  og	  ekki	  síst	  neikvætt	  samfélaglegt	  viðhorf	  til	  fötlunar	  (Hanna	  Björg	  
Sigurjónsdóttir,	  e.d.).	  Viðhorf	  samfélagsins	  getur	  haft	  mikið	  að	  segja	  til	  um	  
hvernig	   horft	   er	   á	   einkenni	   ADHD	   og	   þegar	   upp	   er	   staðið	   getur	   það	   haft	  
mikil	  áhrif	  á	   líðan	  nemanda	  með	  ADHD.	  Þess	  vegna	  er	  mikilvægt	  að	  ADHD	  
sé	  samþykkt	  af	  samfélaginu	  og	  að	  umræðan	  sé	  jákvæð.	  

Norræna	  tengslalíkanið	  virðist	  vera	  hvað	  mildast	   félagslegra	  sjónarmiða	  
en	   þar	   er	   áherslan	   lögð	   á	   samspil	   fötlunar	   (umhverfis)	   og	   skerðinga	  
(einstaklings).	   Þar	   er	   litið	   á	   fötlun	   sem	  misgengi	  milli	   getu	   viðkomandi	   og	  
þeirrar	   kröfu	   sem	   umhverfið	   setur	   á	   þá.	   Litið	   er	   svo	   á	   að	   fötlun	   sé	  
aðstæðubundin	   og	   afstæð	   (Hanna	   Björg	   Sigurjónsdóttir,	   e.d.).	  
Skólasamfélagið	  setur	  ákveðnar	  kröfur	  um	  námsárangur	  og	  flestir	  eru	  settir	  
í	   eitt	   ákveðið	   norm.	   Þeir	   sem	   svo	   falla	   ekki	   undir	   normið	   geta	   ekki	  mætt	  
kröfum	   skólasamfélagsins.	   Samkvæmt	   norræna	   tengslalíkaninu	   er	   það	  
skólasamfélagið	  og	   röskunin	  sem	  gerir	  það	  að	  verkum	  að	  barn	  með	  ADHD	  

nær	   ekki	   að	   falla	   í	   norm	   skólasamfélagsins	   og	   verður	   þar	   af	   leiðandi	   talið	  
öðruvísi	  en	  þeir	  sem	  tilheyra	  norminu.	  

Félagsleg	  sjónarmið	  aðgreina	   líffræðilega	  þætti	   frá	   félagslegum	  þáttum.	  
Skerðing	  einstaklinga	  er	   líffræðileg	  þar	  sem	  takmarkanir	  á	  virkni	  eru	  vegna	  
líkamlegrar	   eða	   andlegrar	   skerðingar.	   Fötlunin	   er	   félagsleg	   þar	   sem	  
einstaklingar	   eru	   útilokaðir	   eða	   þegar	   þátttaka	   þeirra	   er	   ekki	   til	   jafns	   við	  
aðra	   í	   daglegu	   lífi	   vegna	   hindrana	   sem	   eru	   í	   samfélaginu	   (félagslegra,	  
efnahagslegra,	   aðgengi	   og	   fordóma)	   (Hanna	   Björg	   Sigurjónsdóttir,	   e.d.).	  
Einstaklingar	  með	  ADHD	  eru	  hluti	  af	  öllum	  samfélögum	  og	  eru	  því	  hluti	  af	  
margbreytileikanum.	   Mikilvægt	   er	   að	   skoða	   hvað	   það	   er	   sem	   orsakar	  
erfiðleika	  og	  hindranir	  einstaklinga	  við	  að	  vera	  jafnir	  þegnar	  á	  við	  aðra.	  Eins	  
er	  mikilvægt	  að	  börn	  með	  ADHD	  hafi	  jafna	  möguleika	  til	  námsárangurs,	  líkt	  
og	  þau	  börn	  sem	  falla	  í	  normið.	  Það	  þarf	  að	  skoða	  hvað	  hægt	  sé	  að	  gera	  til	  
að	   allir	   einstaklingar	   fái	   að	   njóta	   sín	   í	   öllu	   samfélaginu	   og	   þá	   einnig	  
skólasamfélaginu.	  	  

3 ADHD	  og	  grunnskólinn	  

Lengi	  vel	  hvenær	  byrjaði	  það	  og	  hvenær	  hætti	  það	  voru	  ekki	  gerðar	  miklar	  
akademískar	  kröfur	  um	  árangur	  í	  grunnskóla	  á	  Íslandi	  heldur	  var	  þess	  í	  stað	  
lögð	  áhersla	  á	  vellíðan	  nemenda	  og	  reynt	  að	  laða	  einstaklinga	  til	  náms	  með	  
áhugaverðu	   efni	   (Menntamálaráðuneytið,	   1976).	   Í	   dag	   er	   áherslan	   lögð	   á	  
námsárangur	   og	   miklar	   kröfur	   gerðar	   um	   menntun	   barna	   með	  
árangursríkum	  hætti	  án	  tillits	  til	  hæfnis	  eða	  fötlunar	  (Gretar	  L.	  Marinósson,	  
2003).	  Hins	  vegar	  er	  reynt	  að	  koma	  til	  móts	  við	   fjölbreyttan	  hóp	  nemenda	  
með	  einstaklingsmiðuð	  námi.	  

Hvert	  ár	  verður	  nemendahópurinn	   fjölbreyttari	  og	  því	  meiri	  kröfur	  sem	  
settar	  eru	  um	  námsárangur,	  því	  fleiri	  nemendur	  falla	  nema	  að	  þeim	  sé	  veitt	  
viðeigandi	   aðstoð.	   En	   því	   miður	   fer	   lítið	   af	   fjárveitingum	   hins	   opinbera	   í	  
aðstoð	  til	  nemenda	  sem	  þurfa	  á	  því	  að	  halda	  svo	  að	  það	  hjálpar	  ekki	  nema	  
að	  litlu	  leyti	  (Gretar	  L.	  Marinósson,	  2003).	  Skólaganga	  nemenda	  með	  ADHD	  
litast	   oft	   af	   neikvæðum	   einkennum	   röskunarinnar.	   Nemendur	  með	   ADHD	  
þurfa	  að	  hafa	  mikið	  fyrir	  því	  að	  halda	  einbeitingu	  og	  þurfa	  oft	  að	  þola	  mikið	  
álag	  og	  mótlæti	  miðað	  við	  aðra	  nemendur.	  Þannig	  dragast	  þeir	  aftur	  úr	  og	  
verða	  undir	   í	   náminu	   sem	  veldur	  þeim	  enn	  meiri	   streitu	  og	  gremju.	  Þegar	  
svo	   er	   komið	   geta	   nemendur	   með	   ADHD	   álitið	   sig	   heimska	   og	   verða	   þá	  
skotmörk	  þeirra	  barna	  sem	  stríða	  (Ágústa	  Elín	  Ingþórsdóttir,	  2007).	  	  

Námsárangur	  er	  yfirleitt	  byggður	  á	  því	  að	  mæla	  hæfni	  nemanda	  í	  skólum	  
út	  frá	  ákveðnum	  mælistikum	  (prófum,	  verkefnum	  og	  fleiru)	  sem	  nemendur	  
með	   ADHD	   geta	   átt	   erfitt	   með	   að	   uppfylla.	   Oft	   er	   hægt	   að	   leita	   eftir	  
stuðningsúrræðum	   sem	   hafa	   verið	   búin	   til	   innan	   skólakerfisins	   og	   það	   er	  
mikilvægt	  að	  nemendur	  með	  ADHD	  geri	  það	   (Sigrún	  Harðardóttir	  og	  Tinna	  
Halldórsdóttir,	   2008).	   Sérkennarar	   og	   aðrir	   sem	   aðstoða	   börn	  með	   ADHD	  
ættu	   að	   einblína	   á	   styrkleika	   nemenda	   með	   ADHD	   til	   þess	   að	   auka	  
námsárangur	  með	  því	  að	  nota	   jákvæða	  sálfræði,	   sem	  beinir	  sjónum	  sínum	  
að	  því	  sem	  fær	  fólk	  til	  að	  blómstra.	  Þannig	  er	  hægt	  að	  styrkja	  bæði	  sjálfsmat	  
og	  skilvirkni	  nemenda.	  Nemendur	  eru	  þá	   líklegri	   til	  að	  hætta	  að	  einblína	  á	  
einkenni	  ADHD	  og	  fara	  í	  staðinn	  að	  meta	  styrkleika	  sína	  (Costello	  og	  Stone,	  
2012).	   Því	   miður	   eru	   ekki	   veittir	   sérstakir	   styrkir	   til	   barna	   með	   ADHD	   í	  
skólum	  hér	  á	  landi.	  

Talið	  er	  að	  samband	  sé	  á	  milli	  ADHD	  og	  námsárangurs	  þar	  sem	  einkenni	  
ADHD	   geta	   gert	   nemendum	   með	   ADHD	   erfiðara	   fyrir	   að	   ná	   markmiðum	  
skólanámskrárinnar	   (Daley	   og	   Birchwood,	   2010).	   Nemendur	   með	   ADHD	  
hafa	  oft	  ekki	  trú	  á	  að	  þeir	  nái	  góðum	  árangri	  í	  skóla	  vegna	  erfiðleika	  við	  að	  
uppfylla	  fyrirfram	  ákveðin	  norm	  skólanna	  og	  þar	  að	  leiðandi	  finna	  þeir	  ekki	  

einu	  sinni	  þörf	  hjá	  sér	  til	  að	  reyna	  (Costello	  og	  Stone,	  2012).	  Einkenni	  ADHD	  
geta	  haft	   áhrif	   á	   námsgetu	  allt	   frá	   leikskóla	   til	   háskóla	   en	  mikilvægt	   er	   að	  
nemendur	   taki	   ábyrgð	   á	   því	   að	   vinna	   með	   einkennin	   og	   að	   þeir	   læri	   að	  
þekkja	   þá	   styrkleika	   sem	   þeir	   búa	   yfir	   (Sigrún	   Harðardóttir	   og	   Tinna	  
Halldórsdóttir,	  2008).	  Kennarar	  geta	  einnig	  gert	  margt	  til	  þess	  að	  hjálpa	  og	  
styðja	  við	  bakið	  á	  nemendum	  með	  ADHD	  til	  	  	  að	  þeir	  nái	  betri	  árangri	  (Daley	  
og	  Birchwood,	  2010).	  	  
	  

3.1 Að	  koma	  til	  móts	  við	  ADHD	  

Ólíkur	  skilningur	  á	  einkennum	  ADHD	  stjórnar	  því	  hvernig	  umönnunaraðilar	  
og	  kennarar	  skynja	  nemendur	  með	  röskunina	  og	  þau	  vandamál	  sem	  það	  sér	  
fyrir	   sér.	   Eins	   getur	   það	   skipt	  máli	   hvaða	   sjónarmiði,	   læknisfræðilegu	   eða	  
félagsfræðilegu,	   starfsfólkið	   hallast	   að	   sem	   endurspeglast	   svo	   aftur	   í	  
samskiptum	  þeirra	  við	  nemendur	  með	  ADHD	  (Hanna	  Björg	  Sigurjónsdóttir,	  
e.d.).	  

Eftirfarandi	  eru	  nokkur	  atriði	  sem	  mikilægt	  er	  fyrir	  kennara	  og	  starfsfólk	  
að	   hafa	   í	   huga	   við	   kennslu	   og	   umönnun	   allra	   barna	   en	   sérstaklinga	   barna	  
með	  ADHD:	  	  

• Áhugi	  og	  sveigjanleiki	  kennarans	  
• Þekking	  á	  vandamálinu	  
• Góðar,	  virkar	  og	  fjölþættar	  kennsluaðferðir	  
• Gott	  skipulag	  kennslustofunnar	  
• Teymisvinna	  
• Trú	  og	  virðing	  gagnvart	  barninu	  
• Takmörkun	  verkefna	  og	  heimavinnu	  
• Lengri	  próftími	  
• Áhersla	  á	  styrkleika	  barnsins	  

• Stuðningur	  frá	  skólayfirvöldum	  

Þessi	   atriði	   styðja	   hvert	   annað	   og	   henta	   vel	   fyrir	   alla	   nemendur	  
(Málfríður	   Lorange	   og	   Matthías	   Kristiansen,	   1998).	   Hér	   verður	   farið	   yfir	  
þessi	  atriði	  og	  sagt	  frá	  þeim	  nánar.	  Eftirfarandi	  er	  kostur	  fyrir	  alla	  nemendur	  
en	  áhersla	  er	  lögð	  á	  nemendur	  með	  ADHD.	  

3.1.1 Áhugi	  og	  sveigjanleiki	  

Nauðsynlegt	  er	  að	  kennari	  hafi	  áhuga	  á	  nemandanum	  og	  að	  hann	  geti	  verið	  
sveigjanlegur	  (Málfríður	  Lorange	  og	  Matthías	  Kristiansen,	  1998).	  Jákvæðni	  í	  
kennslu	  getur	  skipt	  máli	  hvað	  varðar	  nemendur	  með	  ADHD	  og	  gott	  væri	  ef	  
kennarar	  myndu	   nota	   rödd	   sína	  með	   uppbyggjandi	   hætti	   eins	   og	   að	   nota	  
lága	  rödd	  eða	  háa	  rödd,	  að	  þétta	  tóninn	  í	  röddinni	  og	  að	  hafa	  ákveðin	  takt	  í	  
henni.	   Þá	   er	   gott	   ef	   kennarar	   nota	   stuttar	   en	   ákveðnar	   setningar,	   að	   þeir	  
geti	  endurtekið	  leiðbeiningar,	  að	  þeir	  noti	  nöfn	  nemendanna	  og	  að	  þeir	  hafi	  
bæði	   sjón-‐	   og	   munnlegar	   leiðbeiningar.	   Þegar	   kennarar	   tileinka	   sér	   slíka	  
tækni	  getur	  það	  haft	  þau	  áhrif	  að	  nemendur	  verða	  rólegri	  og	  ná	  betur	  utan	  
um	   leiðbeiningar	   kennarans.	  Um	   leið	   er	   álíka	  mikilvægt	   að	   ná	   að	   tengjast	  
nemendunum,	  því	  þá	  er	  hægt	  að	  ná	  enn	  betri	  árangri	   í	  kennslustundunum	  
(Geng,	  2011).	  

Skipulag	  og	  vinnuhefð	  kennara	  er	   líka	  mikilvægur	  þáttur	   í	  daglegu	  starfi	  
með	   öllum	   nemendum	   ekki	   síst	   nemendum	   með	   ADHD.	   Kennari	   getur	  
notað	  töfluna	  með	  því	  að	  skrifa	  þar	  niður	  það	  sem	  á	  að	  gera	  í	  tímanum	  og	  
jafnvel	   strikað	   undir	  mikilvæg	   atriði	   tímans.	   Þegar	   nemandinn	   hefur	   lokið	  
við	   visst	   atriði	   er	   það	   strokað	   út	   og	   það	   næsta	   tekur	   við.	   Þannig	   verður	  
kennslan	   sjónræn,	   en	   það	   er	   mikilvægt	   fyrir	   nemendur	   með	   ADHD	  
(Matthías	  Kristiansen,	  1995).	  Með	  því	  að	  festa	  tímann,	  staðinn	  og	  verkefnið	  
fyrir	  nemandann	  kemur	  kennarinn	  á	  fyrirkomulagi	  sem	  nemandinn	  þarfnast	  
og	  veitir	  honum	  aðhald	  og	  öryggi	  og	  ekki	  síst	  þá	  tilfinningu	  að	  hann	  komi	  til	  
með	  að	  klára	  verkefnið.	  Því	  mikilvægt	  er	  að	  kennarar	  setji	  verkefnin	  þannig	  
upp	   að	   nemendum	   takist	   að	   ljúka	   við	   það	   sem	   þeim	   er	   sett	   fyrir	   (Ragna	  
Freyja	  Karlsdóttir,	  2001).	  

Þegar	  kennari	  fær	  nemanda	  með	  ADHD	  í	  kennslu	  er	  gott	  að	  kennarinn	  sé	  
búinn	   að	   taka	   ákvarðanir	   um	   nokkur	   almenn	   atriði.	   Við	   þessar	   ákvarðanir	  
þarf	   kennarinn	   að	   gæta	   þess	   að	   þær	   styðji	   við	   þann	   aðhaldsramma	   sem	  
hann	  ætlar	  sér	  að	  nota	  til	  að	  aðstoða	  nemandann.	  Huga	  þarf	  sérstaklega	  að	  
því	   hvar	   nemandinn	   á	   að	   vinna,	   hver	   á	   að	   sinna	   honum,	   hvar	   geyma	   eigi	  
námsbækur	  og	  gögn,	  hversu	  mikið	  hann	  ræður	  við,	  hvernig	  hann	  á	  að	  leysa	  
verkefnin,	   hve	   lengi	   á	  hann	  að	   reyna	  og	  hvenær	  á	  hann	  að	   skila	  þeim	   inn	  
(Ragna	  Freyja	  Karlsdótir,	  2001).	  

Þegar	   nemendur	  með	   ADHD	   koma	   í	   skóla	   er	   betra	   að	   reyna	   að	   varast	  
opnar	   skólastofur	   þar	   sem	   mikið	   er	   um	   aukahljóð	   því	   það	   getur	   truflað.	  
Nokkrir	   skólar	   hér	   á	   landi	   eru	   byggðir	   sem	  opin	   rými.	   Þá	   þarf	   að	  meta	   og	  
finna	  út	  hvar	  best	   sé	   fyrir	   barnið	   að	   sitja	   svo	  að	  umhverfið	   trufli	   það	   sem	  
minnst.	   Þá	   er	   gott	   ef	   bekkurinn	   er	  með	   fasta	   stofu	   og	   að	  mestu	   laus	   við	  

tilfærslur.	  Eins	  ættu	  allir	  hlutir	  að	  eiga	  sinn	  fasta	  stað	  svo	  að	  nemandinn	  geti	  
gengið	  að	  þeim	  vísum	  (Matthías	  Kristiansen,	  1995).	  	  

3.1.2 Þekking	  á	  vandanum	  

Ef	  kennari	  hefur	  þekkingu	  á	  vandamálinu	  eru	  meiri	  líkur	  á	  árangri	  (Málfríður	  
Lorange	   og	  Matthías	   Kristiansen,	   1998).	   Kennarar	   verða	   að	   gera	   sér	   strax	  
grein	  fyrir	  því	  að	  hegðun	  hjá	  nemanda	  með	  ADHD	  er	  oftast	  vegna	  truflunar	  
á	   skynjun	  hans,	   en	   ekki	   af	   slæmum	  ásetningi.	  Oftast	   nota	   nemendur	  með	  
ADHD	   ekki	   ofvirkni	   sína	   viljandi	   til	   þess	   að	   reyna	   á	   þolrif	   kennara.	   Ef	  
kennarar	  hafa	  þetta	  í	  huga	  gætu	  þeir	  átt	  auðveldara	  með	  að	  finna	  styrkleika	  
nemandanna	  og	  um	  leið	  ráðið	  við	  einkennin	  á	  jákvæðan	  hátt	  (Ragna	  Freyja	  
Karlsdóttir,	  2001).	  	  

Þekking	   er	   sterkasta	   vopn	   kennara	   gagnvart	   einkennum	   ADHD.	   Það	  
hvernig	   kennarar	   ákveða	   að	   setja	   upp	   skólastofuna,	   skipulagið	   og	  
kennsluaðferðirnar	   geta	   haft	   mikil	   áhrif	   á	   hvernig	   einkenni	   ADHD	   birtast.	  
Áður	  en	  kennarar	  koma	  að	  hausti	   til	  kennslu	  er	  gott	  að	  búið	  sé	  að	  ákveða	  
hvernig	   taka	   eigi	   á	   hegðunarerfiðleikum	   en	   flestir	   skólar	   eru	   með	  
verklagsreglur	  um	  þessi	  atriði.	  Þá	  þarf	  alltaf	  að	  meta	  hegðunarerfiðleikana	  
sem	  gætu	  komið	  upp	  og	  eins	  hvernig	  og	  þá	  hvenær	  ætti	  að	  hafa	  samband	  
við	   foreldra	   nemendanna	   (Froelich,	   Breuer,	   Doepfnes	   og	   Amonn,	   2012).	  
Gott	   er	   að	   skipuleggja	   skólastarfið	   þannig	   að	   komið	   sé	   í	   veg	   fyrir	  
hegðunarerfiðleika	  eða	  að	  minnsta	  kosti	  að	  draga	  úr	  þeim.	  	  

3.1.3 Kennsluaðferðir	  

Kennsluaðferð	   er	   það	   skipulag	   sem	   kennarinn	   notar	   í	   sinni	   kennslu,	  
samskipti	   hans	   við	   nemendur	   sína	   og	   það	   viðfangsefni	   og	   námsefni	   sem	  
tekið	  er	  fyrir	  hverju	  sinni.	  Kennsluaðferðin	  getur	  tekið	  yfir	  heilt	  misseri	  eða	  
jafnvel	   skólaár,	   en	   eins	   eru	   dæmi	   um	   að	   kennarar	   noti	   allt	   að	   þrjár	  
kennsluaðferðir	  í	  hverjum	  tíma	  (Ingvar	  Sigurgeirsson,	  2013).	  Frá	  sjónarhorni	  
kennslufræðinnar	   skipta	   kennsluaðferðir	   tugum	   og	   jafnvel	   hundruðum	   og	  
afbrigðin	  af	  þeim	  eru	  í	  það	  minnsta	  um	  þúsund.	  Það	  er	  gott	  ef	  kennarar	  búa	  
að	  því	  að	  geta	  beitt	  að	  minnsta	  kosti	  algengustu	  kennsluaðferðunum,	  en	  um	  
leið	  er	  að	  hægt	  er	  að	  móta	  og	  laga	  kennsluaðferðirnar	  til	  líkt	  og	  leir,	  og	  því	  
auðveldlega	  hægt	  að	  aðlaga	  þær	  að	  þeirri	  kennslu	  sem	  hentar	  hverju	  sinni	  
(Ingvar	  Sigurgeirsson,	  2011).	  Kennsluaðferðir	  eru	  ótrúlega	  ólíkar	   í	  eðli	   sínu	  
og	   markmið	   þeirra	   geta	   verið	   mismunandi.	   Hver	   og	   ein	   kennsluaðferð	  
markast	   af	   þeim	   sem	   beitir	   henni	   og	   það	   fer	   allt	   eftir	   því	   hvað	   hentar	  
hverjum	  og	  einum	  kennara	  og	  hans	  nemendahópi.	  	  

Þegar	  kennarar	  velja	  kennsluaðferðir	  er	  gott	  að	  hafa	  í	  huga	  að	  best	  er	  að	  
ná	   athygli	   nemenda	  með	  ADHD	   strax	   í	   byrjun	   kennslustundar.	   Þannig	   eru	  
auknar	  líkur	  á	  að	  nemendur	  nái	  að	  halda	  einbeitingunni	  sem	  lengstan	  tíma	  
af	   kennslustundinni.	   Góðar	   kveikjur	   í	   byrjun	   kennslustundar	   geta	   þannig	  
skipt	  sköpum	  hvað	  restina	  af	  kennslustundinni	  varðar.	  	  

Kveikja	   (e.	   starter)	   er	   kennslufræðilegt	   hugtak	   sem	   notað	   er	   í	   kennslu	  
þegar	  kennarar	  vilja	  draga	  athygli	  nemendanna	  að	  sér	  og	  því	  efni	  sem	  er	  til	  
kennslu.	   Kennarar	   geta	   aðlagað	   aðferðina	   að	   sinni	   og	   geta	  því	   kveikjurnar	  
verið	  af	  ýmsu	  tagi	  (Ingvar	  Sigurgeirsson,	  2013).	  Sniðugt	  er	  að	  nota	  kveikjur	  í	  
upphafi	  kennslustundarinnar	  eða	  þegar	  skipta	  á	  um	  efni.	  Einstaklingar	  með	  
ADHD	  eru	  oft	  nýjungagjarnir	  og	  þess	  vegna	  er	  gott	  fyrir	  kennara	  að	  nýta	  sér	  
fjölbreyttar	  kennsluaðferðir	  sem	  höfða	  til	  þeirra	  áhugasviðs.	  	  

	  Innlifunaraðferðin	  er	  einn	   flokkur	  kennsluaðferða,	  en	  hún	  hentar	  mjög	  
vel	   sem	   kennsluaðferð	   í	   einstaklingsmiðuðu	   námi.	   Kennsluaðferðir	   undir	  
innlifunaraðferðinni	   eru	   sagnalist	   (e.	   story	   telling),	   sjónsköpun	   (e.	  
visualization),	  hugarfar	  með	  leiðsögn	  (e.	  guided	  imagery)	  og	  leikræn	  tjáning	  
(e.	   drama)	   svo	   dæmi	   séu	   nefnd	   (Ingvar	   Sigurgeirsson,	   2013).	  
Innlifunaraðferðin	   gæti	   hentar	   barni	  með	  ADHD	   vegna	  þess	   hve	   fjölbreytt	  
aðferðin	  er.	  

Innan	   innlifunaraðferðarinnar	  eru	   fjölbreyttar	   aðferðir	   sem	  snúa	  að	  því	  
að	  nemendur	  sjái	  hluti	  fyrir	  sér	  í	  huganum,	  að	  þeir	  lifi	  sig	  inn	  í	  aðstæður	  og	  
setji	  sig	  í	  spor	  lifandi	  eða	  dauðra	  hluta,	  að	  þeir	  túlki	  og	  tjái	  sig	  með	  skapandi	  
hætti.	   Markmið	   innlifunaraðferða	   er	   að	   vekja	   áhuga	   nemenda	   og	   virkja	  
sköpunarhæfileika	   þeirra.	   Sagnalist	   og	   sjónsköpun	   er	   þegar	   nemendur	  
reyna	  að	  sjá	  fyrir	  sér	  í	  huganum,	  hugarfar	  með	  leiðsögn	  er	  þegar	  kennarinn	  
fer	  með	  nemendur	   í	   ferðir	   í	  huganum	  og	  þá	  oft	  með	  virkri	  þátttöku	  þeirra	  
eða	   þegar	   kennarinn	   fer	   sjálfur	   í	   ákveðið	   hlutverk	   og	   tekur	   nemendur	  
þannig	  með	  sér.	  Eins	  og	  sjá	  má	  byggjast	  aðferðirnar	  á	  því	  að	  kennarinn	  setji	  
nemendur	   sína	   í	   ákveðin	  hlutverk	  en	  bregður	  um	   leið	  með	  þeim	  á	   leik	  og	  
tekur	   þátt	   í	   tengslum	   við	   viðfangsefnið	   sem	   er	   til	   náms	   (Ingvar	  
Sigurgeirsson,	  2013).	  Þessar	  aðferðir	  eru	  góðar	  og	  einnig	  spennandi	  fyrir	  alla	  
nemendur	   ekki	   síst	   nemendur	   með	   ADHD.	   Þá	   skiptir	   gott	   skipulag	  
kennslustofunnar	  máli	  hvað	  varðar	  einbeitingu	  barna	  með	  ADHD.	  	  	  	  

3.1.4 Skipulag	  kennslustofunnar	  

Oft	   eru	  hlutir	   inni	   í	   skólastofum	   sem	  geta	  haft	   truflandi	   áhrif	   á	   nemendur	  
með	   ADHD	   og	   þannig	   fer	   einbeiting	   barnanna	   af	   skólaverkefnum	   yfir	   á	  
annað	  sem	  skiptir	  ekki	  máli	  á	  þeim	  tíma	  (Kofler,	  Rapport	  og	  Alderson,	  2008).	  
Þegar	   litið	   er	   til	   skipulags	   skólastofunnar	   er	   gott	   að	   setja	   upp	   heppilegt	  

sætaskipan	  sem	  hentar	  vel	  nemendahópnum	  og	  að	  staðsetja	  húsgögn	  með	  
uppbyggilegum	  hætti.	   Skólastofur	   sem	   settar	   eru	   upp	  með	  þeim	  hætti	   að	  
umhverfi	   trufli	   sem	   minnst	   geta	   stuðlað	   að	   betri	   námsárangri.	   Allir	  
nemendur	   gætu	  þá	  notið	   sín	   í	   kennslustundinni	   og	  náð	   frekar	   að	  einbeita	  
sér	  að	  efninu	  sem	  er	   til	  náms.	  Hér	  á	  eftir	   verða	  dregin	   fram	  nokkur	  dæmi	  
um	  sætaskipan.	  	  

	  
Mynd	  1:	  Sætaskipan	  	  

	  

Margar	   hugmyndir	   eru	   til	   um	   sætaskipulag	   í	   kennslustofum	   og	   verður	  
hér	  aðeins	  fjallað	  um	  nokkur	  dæmi	  sem	  geta	  verið	  góð	  leið	  fyrir	  kennarann	  
til	   að	   ná	   augnsambandi	   við	   sem	   flesta	   nemendur	   sína	   sem	   eins	   gefur	  
kennaranum	  gott	  aðgengi	  að	  hverjum	  og	  einum	  nemanda.	  	  

Skeifu	  eða	  U-‐fyrirkomulag	  gerir	  ráð	  fyrir	  að	  kennarinn	  sjái	  alla	  nemendur	  
sína	  og	  eins	  að	  nemendur	  sjái	  hverja	  aðra.	  Með	  þessu	  fyrirkomulagi	  verður	  

kennarinn	   fókusinn	   í	   kennslustofunni	   en	   getur	   þó	   einnig	   gefið	   færi	   á	  
samræðum	   milli	   nemenda	   þar	   sem	   þeir	   ná	   góðu	   augnsambandi	   við	  
samnemendur.	   Sætaskipanin	   gefur	   færi	   á	   að	   nemendur	   vinni	   í	   pörum	   og	  
eins	  er	   lítið	  mál	  að	  færa	  stóla	   í	   innri	  hringinn	  og	  þá	  er	  möguleiki	  á	  að	  fleiri	  
taki	  þátt	   í	  umræðum.	  Varast	  ber	  að	  setja	  nemendur	  sem	  tala	  mikið	  saman	  
langt	   frá	   hvorum	   öðrum	   því	   það	   getur	   skapað	   óp	   eða	   köll	   á	   milli	   þeirra.	  
Betra	  væri	  að	  setja	  þessa	  tvo	  nemendur	  í	  sömu	  röðina	  og	  þar	  með	  minnka	  
líkurnar	  á	  að	  þeir	  séu	  að	  trufla	  hvorn	  annan	  (Kidd	  og	  Czerniawski,	  2010).	  	  

Tíglasætaplan	   er	   þegar	   fjórir	   einstaklingar	   sitja	   saman	   en	   snúa	   allir	   að	  
töflunni	  og	  kennaranum.	  Þetta	  sætaplan	  er	  gott	  með	  tilliti	  til	  hópavinnu	  og	  
eins	  þegar	  kennarinn	  þarfnast	  athygli	  á	   töflunni.	  Kennarinn	  getur	  gengið	  á	  
milli	  hópa	  en	  hafa	  þarf	  í	  huga	  að	  vanda	  valið	  í	  hópana	  vel,	  hvort	  sem	  það	  er	  
eftir	  mismunandi	  námsárangri,	  kynjablöndun	  eða	  ekki	  og	  svo	  framvegis.	  Ef	  
kennarinn	   notar	   ekki	   kennaraborðið	   væri	   ráðlagt	   að	   ýta	   því	   frá	   eða	   alveg	  
upp	   að	   veggnum	   og	   nýta	   þannig	   plássið	   í	   stofunni	   betur	   (Kidd	   og	  
Czerniawski,	  2010).	  

Sætaplan	  þar	  sem	  nemendur	  sitja	   í	  pörum	  og	  snúa	  að	  töflu	  og	  kennara	  
er	  nokkuð	  algengt.	  Þegar	  kennari	  ákveður	  að	  hafa	  slíkt	  sætaplan	  er	  gott	  að	  
hafa	  nægilegt	  gólfpláss	  til	  þess	  að	  kennarinn	  eigi	  auðveldara	  með	  að	  fara	  á	  
milli	   nemenda.	  Þetta	   sætaplan	  er	   gott	  ef	   kennarinn	  er	   að	   leggja	  áherslu	  á	  
paravinnu	  og	  er	  enn	   fremur	  gott	  ef	   kennari	  er	  að	   taka	  við	  bekk	   sem	  á	  við	  
hegðunarvanda	   að	   stríða.	   Þá	   ber	   að	   gæta	   þess	   að	   nemendur	   séu	   ekki	  
nálægt	   hverjum	   öðrum	   og	   að	   þeir	   geti	   ekki	   truflað	   hverja	   aðra.	   Þetta	  
sætaplan	  gerir	  vissulega	  ráð	  fyrir	  að	  kennarinn	  sé	  staðsettur	  fyrir	  miðju	  fyrir	  
framan	   bekkinn,	   en	   betra	   væri	   ef	   hann	   væri	  mikið	   á	   ferðinni	   og	   að	   hann	  
myndi	  ekki	  „festast	  upp	  á	  töflu“.	  Þá	  er	  heppilegt	  ef	  	  nemendur	  sem	  eiga	  við	  
hegðunarvanda	  að	  stríða	  eru	  staðsettir	   framarlega	  eða	  við	  kennaraborðið.	  
Eins	  ber	  að	  skoða	  hvernig	  nemendur	  eru	  paraðir	  saman	  á	  borðin,	  hvort	  sem	  
það	  er	  eftir	  námsgetu,	   kyni	   eða	  vegna	  hegðunarvanda.	  Þetta	  er	  mikilvægt	  
fyrir	   alla	   aðila	   og	   ef	   vel	   til	   tekst	   getur	  myndast	   góður	   vinnufriður,	   bæði	   í	  
pörum	  og	  einstaklingsvinnu	  (Kidd	  og	  Czerniawski,	  2010).	  

3.1.5 Teymisvinna	  kennara	  

Þegar	   nokkrir	   kennarar	   hafa	   sameiginlega	   umsjón	   yfir	   árgöngum	   er	   um	  
teymisvinnu	  að	  ræða.	  Misjafnt	  er	  hvernig	  vinnan	  er	  útfærð	  eftir	  skólum	  en	  
oftast	  er	  um	  samvinnu	  kennara	  að	  ræða.	  	  

Tilgangur	   teymisvinnunar	   er	   að	   ná	   betur	   markmiðum	  
einstaklingsmiðlunar	  og	  er	  með	  vinnunni	  gert	  ráð	  fyrir	  að	  hægt	  sé	  að	  koma	  
betur	  til	  móts	  við	  alla	  nemendur	  (Kroll-‐Schwarts,	  2004).	  Teymisvinnan	  getur	  

hjálpað	  börnum	  með	  ADHD	  þar	  sem	  nokkrir	  kennarar	  vinna	  saman	  og	  hafa	  
skýra	   sýn	   á	   fyrirkomulaginu.	   Þá	   mætast	   hæfileikar	   kennara	   sem	   styðja	  
hverja	   aðra	   og	   nota	   ólíkar	   kennsluaðferðir	   sem	   geta	   hentað	   flestum	  
nemendum.	  

3.1.6 Trú	  og	  virðing	  gagnvart	  nemendum	  

Kennari	  þarf	  að	  hafa	  trú	  á	  öllum	  nemendum	  sínum	  ekki	  síst	  	  nemanda	  með	  
ADHD	   og	   að	   sýna	   honum	   traust	   og	   trúnað	   getur	   haft	   mikil	   áhrif	   á	   hann.	  
Nemandinn	  getur	  þá	  sýnt	  þakklæti	  og	  honum	  líður	  vel	  þegar	  hann	  finnur	  að	  
hann	   hafi	   bandamann	   sem	   skilur	   hann	   og	   þekkir	  muninn	   á,	   annars	   vegar	  
honum	  sjálfum	  og	  hins	  vegar	  hegðun	  hans.	  Það	  getur	  skipt	  gríðarlegu	  máli	  
að	   nemandi	  með	   ADHD	   finni	   að	   skilningur	   sé	   til	   staðar	   og	   að	   hann	   skynji	  
væntumþykju,	   velvilja	  og	   virðingu	   í	   sinn	  garð	  þrátt	   fyrir	  óæskilega	  hegðun	  
(Ragna	  Freyja	  Karlsdóttir,	  2001).	  

Virðing	   og	   viðhorf	   fólks	   til	   nemenda	   með	   ADHD	   skiptir	   miklu	   máli	   og	  
umræðan	  um	  einkenni	  ADHD	  þarf	   að	   vera	   jákvæð.	   Starfsfólk	   skóla	   verður	  
að	  meta	   styrkleika	  nemandanna	   svo	  að	  hægt	   sé	   að	  hjálpa	  þeim	  við	   að	  ná	  
upp	   félagslegum,	   tilfinningalegum	   og	   námslegum	   árangri	   (Sherman,	  
Rasmussen	   og	   Baydala,	   2006).	   Jákvætt	   viðmót	   skiptir	  miklu	  máli	   gagnvart	  
röskuninni	  þar	  sem	  að	  foreldrar	  og	  aðrir	  eiga	  þá	  auðveldara	  með	  að	  líta	  af	  
neikvæðum	  einkennum	  röskunarinnar	  og	  einblína	  heldur	  á	  styrkleika	  þeirra.	  	  

3.1.7 Takmörkuð	  verkefni	  og	  heimanám	  

Takmörkun	  verkefna	  og	  heimavinnu	  getur	  hjálpað	  nemendum	  með	  ADHD	  
(Málfríður	   Lorange	  og	  Matthías	  Kristiansen,	  1998).	   Börnum	  með	  ADHD	  og	  
foreldrum	   þeirra	   reynist	   oft	   erfiður	   hjalli	   að	   vinna	   heimavinnu	   og	   mörg	  
vandamál	  geta	  komið	  upp.	  Það	  er	  mikilvægt	  fyrir	  kennara	  að	  huga	  að	  því	  að	  
það	  sem	  tekur	  meðalnemanda	  20-‐30	  mínútur	  að	  gera	  getur	  tekið	  nemanda	  
með	  ADHD	  tvær	  til	  þrjár	  klukkustundir	  og	  jafnvel	  lengur.	  Aðstoð	  og	  hvatning	  
skipta	  miklu	  máli	  þegar	  nemandi	  með	  ADHD	  leysir	  verkefnin	  sín	  og	  gott	  er	  
að	  hafa	   í	   huga	   að	  barnið	  þarf	   tíma	   til	   að	   koma	   sér	   að	   verki	   (Ragna	   Freyja	  
Karlsdóttir,	  2001).	  	  

Ekki	  ætti	  	  að	  setja	  óraunhæfar	  kröfur	  á	  nemendur	  með	  ADHD	  né	  foreldra	  
þeirra	  hvað	  heimanám	  varðar	  og	  alls	  ekki	  er	  hægt	  að	  gera	   ráð	   fyrir	  því	  að	  
foreldrar	   sinni	   beinni	   kennslu	   heima.	   Kennarar	   og	   foreldrar	  ættu	   að	   finna	  
leið	   til	   úrbóta	   í	   sameiningu	  og	  það	   er	   sjálfsagt	   að	   létta	   undir	   heimanámið	  
með	   tiltækum	   hjálpargögnum	   eins	   og	   hljóðbókum,	   vasareikni,	  
eyðufyllingarverkefnum,	  með	  því	  að	  lesa	  svör	  inn	  á	  lykil	  eða	  	  vinna	  verkefnið	  
á	   tölvu	   ef	   það	   hentar	   betur.	   Þá	   er	   líka	   raunhæft	   að	   hafa	   sveigjanleika	   á	  

heimanáminu,	   minnka	   það	   eða	   jafnvel	   sleppa	   því	   alveg	   (Ragna	   Freyja	  
Karlsdóttir,	  2001).	  

Best	   væri	   ef	   heimanám	   færi	   algjörlega	   fram	   í	   skólanum	  því	   oft	   gengur	  
heimanámið	  ekki	  vel	  heima.	  Barnið	  fæst	  ekki	  alltaf	  til	  þess	  að	  vinna	  námið	  
fyrr	  en	  seint	  og	  um	  síðir	  og	  samskipti	   fjölskyldunnar	  geta	  endað	   í	  slæmum	  
vítahring	   (Ragna	   Freyja	   Karlsdóttir,	   2001).	   Vissulega	   eru	   allir	   nemendur	   í	  
skólanum	  til	  þess	  að	   læra	  og	  að	  vinna	  og	  það	  er	  engin	  undantekning	  með	  
nemendur	  með	  ADHD.	  Gott	   væri	   samt	   sem	  áður	  ef	  nemendur	  með	  ADHD	  
fengju	  tækifæri	  til	  þess	  að	  ljúka	  verkefnum	  sínum	  áður	  en	  þeir	  fengju	  ný	  því	  
annað	   gæti	   valdið	   óöryggi	   og	   vinnubrögð	   gætu	   orðið	   handahófskennd	   og	  
skipulagslaus.	   Fastur	   rammi	   um	   skólastarfið	   skapar	   stöðuleika	   og	   leiðir	   af	  
sér	  reglusemi,	  öryggi	  og	  traust.	  Þetta	  hjálpar	  nemendum	  við	  að	  koma	  reglu	  
á	   óreiðuna	   sem	   ríkir	   oft	   innra	  með	   þeim	   (Ragna	   Freyja	   Karlsdóttir,	   2001).	  
Kennarar	  geta	  nýtt	  einstaklingsbundnu	  námskrána	  til	  þess	  að	  halda	  utan	  um	  
verkefnin	  sem	  börnin	  fá.	  	  

3.1.8 Lengri	  próftími	  

Oft	   veldur	   athyglisbrestur	   og	   ofvirkni	   ákveðnum	   erfiðleikum	   í	   námi	   þeirra	  
sem	  eru	  með	  ADHD.	  Þeir	  þreytast	  á	  að	  hlusta	  á	   langar	  frásagnir,	  þá	  skortir	  
einbeitingu	   í	  munnlegum	   smáatriðum	  og	   tapa	   þannig	   þræði	   í	   samræðum,	  
fyrirmælum	  kennara	  og	  frásögn	  (Málfríður	  Lorange	  og	  Matthías	  Kristiansen,	  
1998).	   Nám	   getur	   verið	   ætti	   að	   vera	   bæði	   skemmtilegt	   og	   fræðandi	   og	  
leiðirnar	   til	  þess	  eru	  ótal	  margar.	  Ef	  nemendur	  með	  ADHD	  fá	  kennslu	  sem	  
hentar	  þeim	  eru	  miklar	  líkur	  á	  góðum	  árangri	  í	  prófum.	  	  

Þegar	  nemendur	  með	  ADHD	  fara	  í	  próf	  getur	  umhverfið	  haft	  þó	  nokkuð	  
að	  segja	   til	  um	  hvernig	  þeim	  gengur.	  Þegar	  próf	  eru	   tekin	  er	  gert	   ráð	   fyrir	  
þögn	  og	  vinnufrið	  en	  einmitt	  það	  geta	  nemendur	  með	  ADHD	  átt	  erfitt	  með.	  
Heppilegt	  er	  ef	  nemendur	  með	  ADHD	  geta	  fengið	  að	  taka	  prófið	  í	  sérstofu,	  
litlu	  herbergi	  eða	  á	  öðrum	  stað	  þar	  sem	  þeir	  geta	  fengið	  að	  standa	  upp	  af	  og	  
til	   og	   jafnvel	   talað	   við	   sjálfa	   sig	   eða	   „peppað	   sig	  upp“	   til	   þess	   að	   ljúka	   við	  
prófið.	  Þá	  getur	  verið	  gott	  að	   segja	  nemendum	  hvernig	  þeir	  ættu	  að	  eyða	  
tímanum	  í	  prófið.	  Til	  dæmis	  með	  því	  að	  láta	  vita	  að	  þeir	  hafi	  4	  mínútur	  til	  að	  
klára	   hvert	   svar	   eða	   að	   þeir	   ættu	   að	   nota	   15	   mínútur	   fyrir	   ákveðna	  
spurningu	  sem	  krefst	  lengra	  svars.	  Nemendur	  með	  ADHD	  geta	  átt	  erfitt	  með	  
að	  stjórna	  tímanum	  sjálfir	  og	  því	  væri	  gott	  ef	  þeir	  hefðu	  klukku	  við	  borðið	  
sitt	  til	  þess	  að	  geta	  skipulagt	  sig	  eftir	  bestu	  getu	  (Ofiesh,	  Moniz	  og	  Bisagno,	  
2015).	  	  

3.1.9 Áhersla	  á	  styrkleika	  barnsins	  

Ávallt	   þarf	   að	   vera	   áhersla	   á	   styrkleika	   nemenda	  með	   ADHD,	   það	   er	   ekki	  
aðeins	   gott	   fyrir	   kennarann	   heldur	   einnig	   fyrir	   nemendann	   sjálfan.	  
Nemendur	  með	  ADHD	  verða	  að	  þekkja	  sína	  styrkleika	  til	  þess	  að	  geta	  nýtt	  
þá	   og	   til	   þess	   að	   geta	   bætt	   árangur	   sinn	   í	   námi.	   (Sigrún	   Harðardóttir	   og	  
Tinna	   Halldórsdóttir,	   2008).	   Ef	   áherslan	   fer	   yfir	   á	   styrkleika	   nemandans	  
getur	   námið	   orðið	   bæði	   auðveldara	   og	   skemmtilegra	   fyrir	   hann	   (Ragna	  
Freyja	  Karlsdóttir,	  2001).	  Ef	  aðeins	  er	  einblínt	  á	  það	  sem	  nemandinn	  getur	  
ekki	   eða	   á	   erfitt	  með	   getur	   námið	   orðið	   óyfirstíganlegt	   og	   þar	   af	   leiðandi	  
getur	  hann	  gefist	  upp	  á	  að	  reyna.	  	  

Kennarinn	   þarf	   að	   finna	   út	   hvar	   og	   hvernig	   nemandinn	   vinnur	   best	   og	  
hversu	  mikils	  hann	  getur	  krafist	  af	  honum.	  Orka	  nemenda	  með	  ADHD	  getur	  
verið	   þeirra	   styrkleiki.	   Þrátt	   fyrir	   að	   þeir	   geti	   ekki	   notað	   þann	   styrkleika	   í	  
bóklega	  náminu	  er	  gott	  að	  útskýra	   fyrir	  þeim	  að	  þeir	  geti	  nýtt	  orkuna	  sína	  
við	  áhugamál	  sín	  síðar,	  í	  leikfimistímanum	  eða	  í	  frímínútum.	  Nauðsynlegt	  er	  
að	   efla	   von	   þeirra	   þrátt	   fyrir	   að	   erfiðleikar	   geti	   komið	   upp	   (Ragna	   Freyja	  
Karlsdóttir,	   2001).	   Margir	   frægir	   einstaklingar	   í	   dag	   hafa	   komið	   fram	   í	  
fjölmiðlum	  og	  útskýrt	  einkenni	  sín	  og	  upplifun	  af	  ADHD.	  Það	  er	  alltaf	  gott	  að	  
vitna	   í	   slíka	  einstaklinga	   til	  þess	  að	  nemendur	  með	  ADHD	  sjái	  að	  þeir	  geta	  
átt	  bjarta	  og	  góða	  framtíð.	  
	  

3.1.10 Stuðningur	  frá	  skólayfirvöldum	  

Þekking	   kennara	   á	   ADHD	   er	   ekki	   alltaf	   góð	   (Guerra	   og	   Brown,	   2012)	   en	  
samkvæmt	  rannsóknum	  hér	  á	   landi	  (Sigríður	  Heiða	  Guðmundsdóttir,	  2014;	  
Jónína	  Sæmundsdóttir,	  2009)	  telja	  þeir	  sig	  hafa	  góða	  þekkingu	  á	  röskuninni.	  
Í	   rannsókn	   Jónínu	   Sæmundsdóttur	   (2009)	   kom	   fram	   að	   7%	   kennara	   sem	  
tóku	  þátt	  í	  rannsókninni	  svöruðu	  sem	  svo	  að	  þeir	  hefðu	  mjög	  góða	  þekkingu	  
á	   einkennum	  ADHD	   á	  meðan	   flestir	   álitu	   sig	   þekkja	   þau	   ágætlega	   sem	  og	  
þær	  kennsluaðferðir	   sem	  henta	  þeim	  sem	  eru	  með	   röskunina.	  ADHD	   (e.d)	  
samtökin	  hér	  á	   landi	  eru	   reglulega	  með	  námskeið	   fyrir	  kennara	   til	  þess	  að	  
víkka	  þekkingu	  þeirra	  á	  einkennum,	  högum	  og	   tilfinningum	  nemenda	  með	  
ADHD.	   Skólastjórnendur	   geta	   hvatt	   kennara	   skólanna	   til	   að	   afla	   sér	   enn	  
frekari	   þekkingar	   á	   þessu	   sviði	   því	   miðað	   við	   algengi	   ADHD	   er	   líklegt	   að	  
kennarar	  komi	  til	  með	  að	  kenna	  nemendum	  með	  ADHD	  og	  þá	  er	  mikilvægt	  
að	  vita	  hvernig	  best	  sé	  að	  koma	  til	  móts	  við	  þarfir	  þeirra	  og	  eins	  að	  geta	  sett	  
sig	  í	  þeirra	  spor.	  	  

Oft	  er	  þörf	  á	   inngripum	  varðandi	  hegðunarerfiðleika	  og	  námserfiðleika.	  
Slík	   inngrip	   geta	   verið	   nauðsynleg	   til	   þess	   að	   styrkja	   jákvæða	   hegðun	   og	  



 

34	  

draga	   um	   leið	   úr	   neikvæðri	   hegðun.	  Markmiðasetning	   getur	   hjálpað	   þeim	  
mikið	   við	   að	   styrkja	   jákvæða	   hegðun.	   Þegar	   nemandi	   hefur	   smám	   saman	  
náð	  markmiðum	  sínum	  er	  hægt	  að	  auka	  væntingar	  til	  hans	  og	  setja	  niður	  ný	  
markmið.	  Mikilvægt	  er	  að	  setja	  ekki	  of	  há	  markmið	  því	  markmið	  eru	  sett	  til	  
þess	  að	  nemandi	  nái	  þeim	  og	  að	  hann	  geti	  verið	  stoltur	  af	  þeirri	  vinnu	  sem	  
hann	   lagði	  á	   sig.	  Nemendur	  með	  ADHD	  þurfa	  á	   stöðugri	   viðurkenningu	  að	  
halda	  og	  er	  nokkuð	  líklegt	  að	  það	  þurfi	  að	  vinna	  með	  markmiðasetninguna	  
og	  sjálfsmat	  þeirra	  nær	  alla	  grunnskólagönguna	  (Haraway,	  2012).	  Þeir	  sem	  
starfa	  með	  nemendum	  með	  ADHD	  hafa	  mikil	  áhrif	  og	  spila	  stórt	  hlutverk	   í	  
lífi	  þeirra	  og	  hafa	  þannig	  mikið	  að	  segja	  til	  um	  hvernig	  nemendunum	  kemur	  
til	  með	  að	  ganga	  í	   lífinu	  og	  ekki	  síður	  hvað	  varðar	  sjálfsmynd	  nemendanna	  
(Rief,	  2005).	  Kennarar	  geta	  hjálpað	  þeim	  að	  sjá	  styrkleikana	  sína	  og	  meta	  þá	  
mikils,	   komast	   yfir	   veikleika	   sína	   gegnum	   styrkleikana	   og	   sjá	   og	   meta	   þá	  
sérstöðu	  sem	  nemendur	  með	  ADHD	  eru	  oft	  á	  tíðum	  í.	  	  

Þegar	  starfsfólk	  skólans	  veitir	  nemendum	  með	  ADHD	  stuðning	  getur	  það	  
aukið	  möguleika	  þeirra	   til	   áframhaldandi	  náms	  og	  eins	  möguleika	   til	  betra	  
lífs.	  Ef	  starfsfólk	  hefur	  ekki	  þessa	  þekkingu	  og	  skilning	  geta	  nemendur	  með	  
ADHD	   upplifað	   skólann	   sem	   erfiða	   hindrun	   en	   það	   getur	   aukið	   streitu	   og	  
álag	  og	  orðið	  til	  þess	  að	  nemendur	  hætta	  í	  námi	  (Ágústa	  Elín	  Ingþórsdóttir,	  
2007).	  Það	  er	  því	  ótal	  margt	  sem	  skólinn	  getur	  gert	  til	  að	  koma	  til	  móts	  við	  
þessa	  nemendur.	  Hér	  er	  aðeins	  stiklað	  á	  stóru	  en	  kennarar	  geta	  og	  hafa	  sótt	  
námskeið	   og	   lesið	   sér	   til	   um	   hagi,	   getu	   og	   reynslu	   þessara	   nemenda	   á	  
netinu.	  Aðgengi	  að	  efninu	  er	  mjög	  gott	  og	  allir	  ættu	  að	  geta	  fundið	  eitthvað	  
fyrir	   sig.	  Engin	  auðveld	  og	   fljótleg	   lausn	  er	   til	   við	  hegðunarvanda,	  hvað	  þá	  
við	  einkennum	  ADHD.	  Skólastjórnendur	  geta	  hvatt	  kennara	  til	  þess	  að	  sækja	  
námskeið	   um	   markmiðasetningu	   sem	   geta	   gagnast	   bæði	   þeim	   sjálfum	   í	  
starfi	  og	  nemendum	  þeirra.	   Jafnvel	  væri	  hægt	  að	   fá	   sérfræðing	   til	  þess	  að	  
kenna	   öllum	   kennurum	   skólans	   markmiðasetningu	   á	   kennarafundi.	   Hins	  
vegar	   eru	   margir	   kennarar	   sem	   hafa	   góða	   færni	   í	   markmiðasetningu	   en	  
alltaf	  er	  gott	  að	  fá	  upprifjun	  og	  áminningu	  við	  að	  nota	  slíkt.	  	  	  

3.2 Sértækir	  námserfiðleikar	  

Ýmsir	   námsörðugleikar	   geta	   verið	   til	   staðar	  hjá	  þeim	   sem	  eru	  með	  ADHD.	  
Mikilvægt	  er	  að	  greina	  námserfiðleika	  sem	  fyrst	  svo	  möguleiki	  sé	  að	  aðstoða	  
nemendur	   við	   að	   finna	   góðar	   námsaðferðir.	   Sértækir	   námserfiðleikar	   eru	  
lesröskun,	   stærðfræðiröskun,	   skriftarröskun	   og	   aðrar	   ótilgreindar	  
námsraskanir	  (Sigrún	  Harðardóttir	  og	  Tinna	  Halldórsdóttir,	  2008).	  

Þrátt	   fyrir	   að	   nemendur	   sem	   glíma	   við	   sértæka	   námserfiðleika	   séu	   oft	  
meðalgreindir	   einstaklingar	   og	   jafnvel	   yfir	   það	  eiga	  þeir	   í	   erfiðleikum	  með	  

nám	   í	   grunngreinum,	   svo	   sem	   lestri,	   skrift,	   stafsetningu	   eða	   stærðfræði.	  
Jónas	   G.	   Halldórsson,	   e.d.).	   Aðstoðin	   sem	   nemendur	   þurfa	   er	  
einstaklingsbundin	  ef	  litið	  er	  til	  styrkleika	  og	  veikleika	  þeirra	  og	  þannig	  getur	  
hún	  orðið	  mismunandi	  og	  breytileg	  milli	  námsgreina	  (Sigrún	  Harðardóttir	  og	  
Tinna	  Halldórsdóttir,	  2008).	  

Það	   er	   því	   afar	   mikilvægt	   að	   leggja	   til	   grundvallar	   alþjóðlegar	  
viðurkenndar	   skilgreiningar,	   taugasálfræðilega	   og	   kennslufræðilega	   nálgun	  
og	  þverfaglegt	  samstarf.	  Vanda	  þarf	  til	  verka	  og	  hafa	  vinnubrögðin	  stöðluð	  
þegar	   verið	  er	   að	   skima	  og	  greina	   sértæka	  námserfiðleika.	  Allir	   sem	  koma	  
að	  málunum	  bera	  ábyrgð	  og	  þess	  vegna	  þarf	  að	  skilgreina	  hlutverk	  hvers	  og	  
eins	   (Jónas	   G.	   Halldórsson,	   e.d.).	   Með	   hagnýtri	   námstækni	   geta	  
einstaklingar	   með	   ADHD	   unnið	   á	   námsörðugleikum	   með	   því	   að	   þjálfa	  
minnistækni	  sína	  og	  nýta	  sér	  hagnýtar	  námsaðferðir	  (Sigrún	  Harðardóttir	  og	  
Tinna	  Halldórsdóttir,	  2008).	  

Nemendur	  með	  ADHD	  og	  eins	  þeir	  sem	  eru	  með	  bæði	  ADHD	  og	  sértæka	  
námserfiðleika	  geta	  nýtt	  sér	   lengri	   tíma	  til	  þess	  að	   taka	  próf.	  Mikill	  munur	  
liggur	   í	   hvernig	   nemendur	   nýta	   sér	   þennan	   aukalega	   tíma	   í	   próftöku.	  
Nemendur	  með	  ADHD	  og	  sértæka	  námserfiðleika	  nýta	  oft	  tímann	  til	  að	  geta	  
lesið	   hægar	   yfir	   vegna	   þeirra	   sértæku	   námsraskana	   sem	   þeir	   glíma	   við.	  
Nemendur	   sem	  aðeins	   eru	  með	  ADHD	  nota	   tímann	   frekar	   til	   þess	   að	  eiga	  
auka	   tíma	   til	   að	   ljúka	   við	  prófið,	  þá	  geta	  þeir	  oft	   fengið	  að	   standa	  upp	  og	  
hreyfa	  sig	  og	   tekið	  sér	  pásu	  vegna	  erfiðleika	  við	  að	  halda	  einbeitingu.	  Eins	  
hentar	  nemendum	  með	  ADHD	  vel	  að	  fá	  sérherbergi	  til	  þess	  að	  geta	  staðið	  
upp,	  án	  þess	  að	  trufla	  samnemendur	  sína	  það	  á	  einnig	  við	  nemendur	  með	  
ADHD	  og	  sértæka	  námsörðugleika	  (Ofiesh,	  Moniz	  og	  Bisagno,	  2015).	  

Endurskoða	   þarf	   ýmsa	   þætti	   sem	   koma	   að	   nemendum	   með	   sértæka	  
námserfiðleika	  eins	  og	   kennaramenntun	  og	   ráðgjafar-‐	   og	   sálfræðiþjónustu	  
skólanna.	  Eins	  þyrfti	  að	  leggja	  frekari	  áherslu	  á	  stöðlun	  og	  rannsóknir	  á	  próf-‐	  
og	   matstækjum	   og	   að	   þjónustan	   við	   nemendurna	   byggi	   á	   niðurstöðum	  
rannsókna.	   Þannig	   má	   leggja	   grunninn	   að	   bættri	   þjónustu	   við	   börn	   og	  
unglinga	   sem	   eiga	   við	   sértæka	   námserfiðleika	   að	   stríða	   (Jónas	   G.	  
Halldórsson,	  e.d.).	  	  

Ekki	  er	  þó	  alltaf	  um	  beina	  sértæka	  örðugleika	  að	  ræða,	  heldur	  má	  rekja	  
erfiðleikana	   beint	   til	   veikleika	   röskunarinnar.	   Lestur	   nemenda	  með	   ADHD	  
getur	   verið	   ónákvæmur,	   þeir	   pæla	   ekki	   mikið	   í	   smáatriðum,	   fara	  
auðveldlega	  út	  af	  sporinu	  og	  missa	  þannig	  einbeitinguna.	  Þetta	  getur	  komið	  
niður	   á	   lesskilningnum	   (Málfríður	   Lorange	   og	  Matthías	   Kristiansen,	   1998).	  
Hins	   vegar	   er	   staðreynd	   að	   sumum	  nemendum	   gengur	   nokkuð	   vel	   í	   námi	  
þrátt	   fyrir	   að	   vera	   með	   ADHD	   eða	   sértæka	   námsörðugleika.	   Þetta	   hefur	  

vakið	   áhuga	   margra	   á	   sviði	   menntarannsókna	   en	   svo	   virðist	   sem	   seigla	  
nemenda	  hafi	  mikið	  að	  segja	  um	  árangur	  þeirra.	  Seigla	  þeirra	  getur	  hjálpað	  
þeim	  að	  ýta	  úr	  vegi	  öllum	  þeim	  hindrunum	  sem	  verða	  á	  vegi	  þeirra,	   	  bæði	  
námi	  og	  í	  lífinu	  sjálfu	  (Sigrún	  Harðardóttir	  og	  Tinna	  Halldórsdóttir,	  2008).	  

Margir	   nemendur	   með	   ADHD	   eiga	   ekki	   vandræðum	   með	   lestur	  
tæknilega	  séð	  heldur	  ná	  illa	  innihaldi	  textanna	  og	  ná	  ekki	  að	  fylgjast	  vel	  með	  
því	  hugurinn	  byrjar	  oft	  að	  sveima	  og	  minnistækni	  þeirra	  er	  ekki	  góð.	  Þeir	  eru	  
skarpir	   en	   vegna	   ónákvæmni	   þeirra	   gengur	   þeim	   ekki	   vel	   að	   nota	  
reikningsaðferðir,	  því	  þó	  þeir	  kunni	  vel	  að	  reikna	  verður	  útkoman	  oft	   röng	  
vegna	  þess	  að	  þeir	  setja	  dæmin	  rangt	  upp	  og	  ná	  illa	  að	  skipuleggja	  vinnuna	  
við	   að	   leysa	   dæmin	   (Málfríður	   Lorange	   og	   Matthías	   Kristiansen,	   1998;	  
ADHD,	  e.d.).	  Oft	  getur	  hjálpað	  að	  hafa	  vasareikni	  eða	  tónlist	  sem	  þeir	  þekkja	  
í	  eyrunum	  til	  að	  nemendur	  með	  ADHD	  geti	  bæði	  haft	  eitthvað	  í	  höndunum	  
og	  einangrað	  sig	  frá	  áreiti	  umhverfisins.	  	  	  

Vegna	  þess	  hvernig	  kröfurnar	  um	  nám	  og	  námsárangur	  eru	  fá	  nemendur	  
með	  ADHD	  á	  unglingastigi	  að	  meðaltali	  lægri	  einkunnir	  og	  þá	  er	  tíðni	  þeirra	  
sem	   falla	   í	   námsfögum	   hjá	   ungmennum	  með	   ADHD	   hærri	   en	   hjá	   öðrum.	  
Ástæðan	   getur	   legið	   í	   því	   að	   þeir	   skila	   oft	   ekki	   inn	   öllum	   verkefnum	   sem	  
ætlast	  er	   til	   af	  þeim	  og	  ná	  ekki	   að	  vinna	  eftir	   sinni	  bestu	  getu.	  Oft	  er	  það	  
vegna	  þess	  að	  þeir	  hafa	  áður	  hrasað	  í	  gegnum	  námið	  og	  hafa	  því	  ekki	  trú	  á	  
að	  geta	  leyst	  verkefnin	  rétt.	  Þá	  eru	  ungmenni	  með	  ADHD	  líklegri	  til	  að	  vera	  
fjarverandi	  eða	  mæta	  of	  seint	  í	  tíma	  og	  eins	  eru	  þau	  átta	  sinnum	  líklegri	  til	  
að	  hætta	  í	  námi	  vegna	  vantrúar	  á	  eigin	  getu	  (Kent	  o.fl.	  2010).	  Kennarar	  geta	  
þá	  velt	  því	   fyrir	   sér	  hvað	  þeir	  geta	  gert	   til	  þess	  að	  efla	  nemendur	  sína	  svo	  
þeir	  geti	  staðið	  jafnt	  við	  aðra	  nemendur	  varðandi	  námsárangur	  og	  stundvísi.	  
Þá	  er	  mikilvægt	  að	  nemendur	  með	  röskunina	  séu	  viðurkenndir	  fyrir	  það	  sem	  
þeir	  eru	  og	  fyrir	  það	  sem	  þeir	  geta.	  

Þegar	  skólamenningin	  er	  slík	  að	  námserfiðleikar	  eru	  viðurkenndir	  og	  að	  
allir	  nemendur	  skilji	  hvað	  námserfiðleikar	  eru	  finna	  nemendur	  sem	  eiga	  við	  
námserfiðleika	   að	   stríða	   frekar	   fyrir	   öryggi	   í	   skólanum.	   Þá	   skiptir	   litlu	   ef	  
samnemendur	  þeirra	  sjá	  að	  þeir	  eiga	  erfitt	  með	  námið.	  Þegar	  nemendur	  eru	  
viðurkenndir	  fyrir	  það	  hverjir	  þeir	  eru	  af	  jafningjum	  sínum	  líður	  þeim	  betur	  
(Marshall,	  Hocking	  og	  Wilson,	  2006).	  	  

Eins	   og	   fram	   hefur	   komið	   er	   oft	   þó	   nokkur	   munur	   á	   námsárangri	  
nemanda	   með	   ADHD	   og	   þeirra	   sem	   ekki	   hafa	   greininguna.	   Talið	   er	   að	  
einstaklingsmiðað	   nám	   henti	   nemendum	  með	   ADHD	  mjög	   vel	   til	   þess	   að	  
koma	   til	  móts	   við	   röskunina	   og	   bæta	   þannig	   námsárangur	   þeirra	   (DuPaul	  
o.fl.,	  2006).	  	  

3.3 Einstaklingsmiðað	  nám	  

Einstaklingsmiðað	   nám	   hefur	   lengi	   verið	   þekkt	   þar	   sem	   áhersla	   er	   lögð	   á	  
einstaklinginn	   í	   kennslu	   (Ingvar	   Sigurgeirsson,	   2005).	   Í	   tímans	   rás	   hefur	  
einstaklingsmiðað	  nám	  þróast	  út	   frá	  mörgum	  ólíkum	  brautum.	  Hægt	  er	  að	  
segja	   að	   hugmyndir	   um	   einstaklingsmiðað	   nám	   geti	   verið	   sóttar	   frá	   bæði	  
atferlisstefnunni	   (e.	  behaviorism)	  þar	   sem	  nemendur	   læra	  á	   sínum	  hraða	   í	  
stuttum	  námslotum	  og	  einnig	  mannúðarsálfræði	  (e.	  humanistic	  psychology)	  
þar	  sem	  opinn	  skóli	   sækir	  sínar	  áherslur.	  Hins	  vegar	  er	  algengast	  að	  sækja	  
rök	  fyrir	  einstaklingsmiðun	  til	  hugsmíðahyggjunnar	  (e.	  constructivism),	  sem	  
byggist	   á	   kenningum	   Piaget	   (1896-‐1980),	   Dewey	   (1859-‐1952)	   og	   Bruner	  
(1915-‐)	   þar	   sem	  hver	   og	   einn	   er	   virkur	   í	   sinni	   þekkingarleit	   og	   byggir	   upp	  
sinn	   eigin	   skilning	   á	   heiminum	   (Ingvar	   Sigurgeirsson,	   2005;	   Piaget,	   1951,	  
2001;	   Dewey,	   1998,	   2000,	   2007;	   Bruner,	   1966,	   1967,	   1998).	   Oft	   er	   betra	  
fyrir	   nemendur	  með	   ADHD	   að	   vera	   í	   einstaklingsmiðuðu	   námi	   því	   þannig	  
geta	  þeir	  notið	  sín	  á	  sínum	  eigin	  hraða	  og	  gert	  verkefnin	  eftir	  sinni	  getu	  og	  
náð	   þannig	   markmiðum	   sínum.	   Þegar	   settir	   eru	   fram	   fyrirfram	   ákveðnir	  
staðlar	   sem	   nemendur	   þurfa	   að	   ná	   getur	   það	   haft	   neikvæð	   áhrif	   á	  
nemendur	  með	  ADHD	  þar	  sem	  þeir	  geta	  oft	  ekki	  farið	  eins	  hratt	  yfir	  efnið	  og	  
venjan	  er.	  

Hugmyndin	  að	  einstaklingsmiðuðu	  námi	  byggist	  aðallega	  á	  að	  nemendur	  
læri	  þannig	  að	  eiginleikar	  þeirra	  nýtist	   sem	  best	   en	  þá	  þarf	   að	   skipuleggja	  
kennsluna	   þannig	   að	   hún	   bjóði	   upp	   á	   það	   (Ingvar	   Sigurgeirsson,	   2005).	  
Þegar	   nám	   er	   aðlagað	   nemendum	   þarf	   að	   bjóða	   þeim	   upp	   á	   fjölbreyttar	  
aðferðir	   til	   þess	   að	   þeir	   geti	   aflað	   sér	   þekkingar	   og	   öðlast	   skilning.	   Í	  
einstaklingsmiðuðu	  námi	  setja	  nemendur	  sér	  sín	  eigin	  markmið	  og	  taka	  þar	  
með	   ábyrgð	   á	   náminu.	   Nemandi	   og	   kennari	   gera	   námssamning	   þar	   sem	  
afköst	   og	   markmið	   nemandans	   koma	   fram.	   Reglulega	   er	   svo	   farið	   yfir	  
stöðuna	  og	  athugað	  hvort	  eitthvað	  megi	   fara	  betur	  eða	  hvort	  að	  nemandi	  
hafi	   náð	   markmiðum	   sínum	   og	   að	   gera	   þurfi	   ný	   markmið	   (Ingvar	  
Sigurgeirsson,	  2002).	  Þannig	  getur	  kennarinn	  komið	  til	  móts	  við	  þarfir	  hvers	  
og	  eins	  nemanda.	  Hins	  vegar	  eru	  ekki	  allir	  nemendur	  á	  sama	  stað	  í	  náminu	  
heldur	   eru	   þeir	   að	   fást	   við	   ólík	   námsefni	   sem	   eru	   misþung.	   Með	  
einstaklingsmiðuðu	  námi	  getur	  hver	  og	  einn	  unnið	  eftir	  sinni	  getu,	  á	  sínum	  
hraða,	  einn	  eða	  í	  hópi	  (Ingvar	  Sigurgeirsson,	  2005).	  

Ef	  kennarar	  ætla	  að	  nýta	  sér	  þetta	  kennslufyrirkomnulag	  er	  gott	  og	  um	  
leið	   nauðsynlegt	   að	   byggja	   námið	   upp	   með	   upplýsingum	   um	   auðlindir	  
nemanda	  með	  því	  að	  finna	  út	  hverjir	  hæfileikar	  þeirra	  eru,	  hvaða	  þekkingu	  
þeir	  hafa	  og	  hvar	  áhugasvið	  þeirra	   liggja	   (Hafdís	  Guðjónsdóttir,	  Matthildur	  
Guðmundsdóttir	   og	   Árdís	   Ívarsdóttir,	   2005;	   Ingvar	   Sigurgeirsson,	   2005).	  

Einnig	   er	   mikilvægt	   að	   hafa	   í	   huga	   vitsmuna-‐,	   hreyfi-‐,	   félags-‐,	   og	  
tilfinningaþroska	  nemendanna	  því	  þeir	  búa	  auðvitað	  við	  ólíkar	  aðstæður	  og	  
hafa	  ólíka	  bakgrunna.	  Nauðsynlegar	  upplýsingar	  um	  nemendur	  er	  gott	  að	  fá	  	  
bæði	  frá	  foreldrum,	  nemendunum	  sjálfum,	  öðrum	  kennurum	  eða	  jafnvel	  frá	  
öðrum	  sem	  þekkja	  nemendur	  vel.	  Ef	  kennarar	  þekkja	  nemendur	  sína	  vel	  og	  
þeirra	  námsaðferðir	  geta	  þeir	  komið	  til	  móts	  við	  þá	  með	  einstaklingsmiðuðu	  
námi	  (Hafdís	  Guðjónsdóttir	  o.fl.,	  2005).	  	  

Þeir	   kennarar	   sem	   aðlaga	   námið	   að	   nemendunum	   skoða	   hver	   staða	  
þeirra	  er	  í	  stað	  þess	  að	  einblína	  á	  þann	  stað	  sem	  þeir	  ættu	  að	  vera	  á	  út	  frá	  
til	   dæmis	   námskrá.	   Þeir	   reyna	   að	   nálgast	   nemendur	   sína	   á	   ólíkan	   hátt	   og	  
gera	   ráð	   fyrir	  því	   að	  það	   sé	  einstaklingsmunur	   í	   kennslunni.	  Kennarar	   vilja	  
að	  nemendur	  skoði	  sjálfa	  sig	  til	  þess	  að	  auka	  þroska	  sinn	  og	  sjálfsálit	  í	  stað	  
þess	  að	  bera	  sig	  saman	  við	  aðra	  í	  nemendahópnum.	  Mikilvægt	  er	  að	  námið	  
ögri	  nemendum	  og	  geri	  á	  þá	  kröfur	  um	  að	  ná	  lengra	  og	  þá	  er	  einmitt	  gott	  ef	  
kennarar	  geta	  verið	  sveigjanlegir	  hvað	  tímastjórnun	  varðar,	  kennsluaðferðir	  
og	  einnig	  að	  læra	  af	  nemendum	  sínum	  (Tomlinson,	  2001).	  

Samkvæmt	  Aðalnámskrá	  á	  nám	  barna	  í	  grunnskóla	  að	  vera	  á	  forsendum	  
hvers	   og	   eins	   og	   enn	   fremur	   ætti	   umhverfið	   að	   vera	   hvetjandi.	   Það	   sem	  
skiptir	  miklu	  máli	  er	  að	  allir	  nemendur	  eiga	  að	  fá	  jafngild	  tækifæri	  til	  náms	  
og	  að	  eiga	  rétt	  á	  bæði	  góðu	  aðgengi	  og	  þátttöku	  að	  skólastarfinu.	  Hins	  vegar	  
eru	   þarfir	   hvers	   og	   eins	   nemanda	   mismunandi	   því	   nemendahópurinn	   er	  
mjög	   margbreytilegur	   (Aðalnámskrá	   grunnskóla,	   2011).	   Þegar	   nemendur	  
eiga	  við	  vandamál	  að	  stríða,	  eins	  og	  námserfiðleika,	  er	  gott	  að	  þeir	  séu	  með	  
kennara	   sem	   er	   úrræðagóður	   og	   snöggur	   að	   átta	   sig	   á	   alvarleika	  
vandamálanna.	  

Einstaklingsmiðað	  nám	  miðar	  námið	  við	  getu	  og	  hæfileika	  hvers	  og	  eins,	  
þannig	  kemur	  það	   til	  móts	  við	  skóla	  án	  aðgreiningar	   (Ingvar	  Sigurgeirsson,	  
2005).	  Nemendur	  fá	  á	  þann	  hátt	  jafngild	  tækifæri	  til	  náms	  á	  sínum	  hraða	  og	  
sínum	   forsendum	   en	   þannig	  má	   sjá	   fyrir	   tengsl	   á	  milli	   einstaklingsmiðaðs	  
náms	  og	  skóla	  án	  aðgreiningar.	  

	  

3.4 Skóli	  án	  aðgreiningar	  
Fræðsluráð	   Reykjavíkur	   notaði	   hugtakið	   skóli	   án	   aðgreiningar	   í	   stefnu	   um	  
sérkennslu	  árið	  2002	  en	  þar	  kemur	  fram	  að	  markmið	  stefnunnar	  sé	  skóli	  án	  
aðgreiningar.	   Þar	   er	   skólanum	   lýst	   sem	   skóla	   með	   þjónustu	   fyrir	   alla	  
nemendur,	   sama	  hvernig	   þeir	   eru.	  Hver	   og	   einn	   skóli	   á	   þá	   að	   sjá	   um	   sína	  
nemendur	   og	   sinna	   þeim	   eins	   vel	   og	   kostur	   er	   og	   taka	   á	   öllum	  

sérkennsluþörfum	   og	   erfiðleikum	   sem	   geta	   komið	   upp	   (Gerður	   G.	  
Óskarsdóttir,	  2004).	  

Kennarar	  mæta	  áskorunum	  daglega	  því	  þeir	  þurfa	  stöðugt	  að	  skipuleggja	  
sig	  og	  leita	  að	  leiðum	  og	  framkvæmdum	  til	  þess	  að	  geta	  komið	  til	  móts	  við	  
þarfir	   fjölbreyttra	   nemendahópa	   í	   skóla	   án	   aðgreiningar	   (Jóhanna	  
Karlsdóttir	   og	   Hafdís	   Guðjónsdóttir,	   2010).	   En	   samkvæmt	   17.	   gr.	  
grunnskólalaganna	   (lög	   um	   grunnskóla	   nr.	   91/2008)	   sem	   fjallar	   um	  
nemendur	  með	  sérþarfir	  eiga	  allir	  nemendur	  rétt	  á	  að	  komið	  sé	  til	  móts	  við	  
námsþarfir	   þeirra	   án	   aðgreiningar	   og	   án	   tillits	   til	   líkamlegs	   eða	   andlegs	  
atgervis.	  

Með	   skóla	   án	   aðgreiningar	   er	   átt	   við	   grunnskóla	   í	   nærumhverfi	   barns	  
sem	   hann	   stundar.	   Í	   skólanum	   er	   komið	   til	   móts	   við	   bæði	   náms-‐	   og	  
félagslegar	  þarfir	  barnsins	  þar	  sem	  manngildi,	  lýðræði	  og	  félagslegt	  réttlæti	  
er	   haft	   í	   öndvegi	   (reglugerð	   nr.	   585/2010	   um	   nemendur	   með	   sérþarfir	   í	  
grunnskóla).	  Með	   námi	   án	   aðgreiningar	   er	   átt	   við	   námsumhverfi	   þar	   sem	  
komið	   er	   til	   móts	   við	   náms-‐	   og	   félagslegar	   þarfir	   nemenda	   í	   almennu	  
skólastarfi	   þar	   sem	   áhersla	   er	   lögð	   á	   manngildi,	   lýðræði	   og	   félagslegt	  
réttlæti	   (reglugerð	   nr.	   230/2012).	   Grunnskólar	   eiga	   að	   vera	   skólar	   án	  
aðgreiningar	  og	  geta	  það	  með	  ýmsum	  hætti.	  Þó	  er	  túlkunaratriði	  hvaða	  nám	  
hentar	  hverjum	  og	  hvað	  jafnrétti	  til	  náms	  er	  (Jóhanna	  Karlsdóttir	  og	  Hafdís	  
Guðjónsdóttir,	  2010).	  Hér	  á	  landi	  eiga	  allir	  nemendur	  rétt	  á	  að	  stunda	  nám	  
við	   sitt	  hæfi.	  Tækifærin	  mega	  ekki	   ráðast	  af	  uppruna	  nemendanna	  og	  þau	  
þurfa	   að	   vera	   óháð	   því	   hvort	   um	   stúlkur	   eða	   drengi	   sé	   að	   ræða,	   búsetu,	  
stétt	   eða	   hvaða	   trúarbrögð	   nemandinn	   aðhyllist.	   Engu	   á	   að	   skipta	   hver	  
kynhneigð	   viðkomandi	   er,	   heilsufar	   eða	   fötlun	   (Aðalnámskrá	   grunnskóla,	  
2011).	  	  

Þessi	   hugmyndafræði	   í	   skólastarfi	   krefst	   þess	   að	   allir	   hafi	   jafnt	   aðgengi	  
og	  að	  þeir	  geti	  tekið	  þátt	   í	  skólastarfinu	  þar	  sem	  menntun	  án	  aðgreiningar	  
hefur	  að	  markmiði	  menntun	  fyrir	  alla.	  Hugmyndafræðin	  byggir	  á	  að	  borin	  sé	  
virðing	   fyrir	   fjölbreytileika,	   þörfum,	   hæfileikum	   og	   einkennum	   nemenda	  
með	   áherslu	   á	   að	   útrýma	   öllum	   gerðum	   mismununar	   (Aðalnámskrá	  
grunnskóla,	  2011).	  Misjafnt	  er	  samt	  sem	  áður	  hvernig	  hugmyndir	  um	  skóla	  
án	   aðgreiningar	   eru	   útfærðar	   því	   engin	   ein	   leið	   hentar	   öllum	   (Jóhanna	  
Karlsdóttir	  og	  Hafdís	  Guðjónsdóttir,	  2010).	  

Gerð	   skólanámsskráa	   bíður	   kennurum	   og	   skólastjórnendum	   upp	   á	  
umræður	   um	   hvernig	   hægt	   sé	   að	   koma	   til	   móts	   við	   fjölbreyttan	  
nemendahóp	  og	  einstaklingsmiðað	  nám.	  Umræðan	  snýr	  að	  því	  hvort	  sömu	  
markmið	  eigi	  að	  gilda	  yfir	  alla	  eða	  hvort	  betra	   sé	  að	   raða	  nemendum	  upp	  
eftir	  getu	  í	  námi	  eða	  jafnvel	  að	  hafa	  blandaða	  hópa.	  Svara	  þarf	  spurningum	  

um	   hvort	   allir	   geti	   spreytt	   sig	   á	   sömu	   viðfangsefnunum	   og/eða	   hvaða	  
námsefni	   ætti	   að	   nota.	   Umræða	   sem	   þessi	   mál	   getur	   mótað	   viðhorf	  
starfsfólks	   um	   skóla	   án	   aðgreiningar	   (Jóhanna	   Karlsdóttir	   og	   Hafdís	  
Guðjónsdóttir,	   2010)	   og	   því	   mikilvægt	   að	   umræðan	   sé	   jákvæð	   og	  
uppbyggileg.	  

Þegar	  nemendur	  ganga	  í	  grunnskóla	  læra	  þeir	  hvernig	  þeir	  eiga	  að	  hegða	  
sér	   í	   samræmi	   við	   skólasamfélagið.	   Þar	   læra	   þeir	   um	   gildi,	   væntingar	   og	  
menningu	  sem	  ríkir	  í	  skólanum.	  Þessi	  tími	  er	  mikilvægur	  fyrir	  alla	  nemendur	  
því	   þarna	   læra	   þeir	   félagsleg	   samskipti	   og	   færni	   til	   að	   verða	   virkir	  
samfélagsþegnar.	   Þegar	   kemur	   að	   nemendum	   með	   ADHD	   geta	   þessi	   ár	  
verið	  nokkuð	  flókin	  fyrir	  bæði	  þá	  og	  skólann.	  Það	  er	  því	  mikilvægt	  að	  skoða	  
styrkleika	  þeirra	  og	  meta	  hvort	  þörf	   sé	  á	  einstaklingsmati	  sem	  og	  að	   finna	  
viðeigandi	  kennsluaðferðir	  (Ingibjörg	  Karlsdóttir,	  2013).	  	  

4 Rannsóknarsnið	  	  

Tilgangur	   verkefnisins	   var	   að	   vekja	   athygli	   á	   og	   skapa	   umræðu	   um	   líðan	  
barna	   með	   greininguna	   ADHD	   á	   grunnskólastigi.	   Skoðað	   var	   hvernig	  
nemendur	  með	  ADHD	  upplifðu	  skólasamfélagið,	  bæði	  hvað	  varðar	  námið	  og	  
jafningja	  þeirra.	  Einnig	  var	  skoðað	  hvaða	  þættir	  í	  kennslu	  og	  í	  kennslustofu	  
geti	  hentað	  börnum	  með	  röskunina.	  Sú	  rannsóknarspurning	  sem	  stuðst	  var	  
við	   var:	   Hver	   er	   reynsla	   nemenda	   með	   ADHD	   af	   grunnskólanum?	   Hvaða	  
áhrif	   hefur	   skólinn	   haft	   á	   þau?	   Undirspurning	   verkefnisins	   var:	   Hvaða	  
kennsluaðferðir	  henta	  börnum	  með	  ADHD?	  

	  	  	  	  	  	  Veikleikar	  rannsóknarinnar	  eru	  að	  langt	  er	  síðan	  allir	  þátttakendur	  nema	  
einn	   luku	   grunnskóla	   og	   gera	   má	   ráð	   fyrir	   að	   margt	   hafi	   gerst	   í	  
skólamálunum	   síðan	   þá	   því	   skólastarfið	   er	   í	   sífelldri	   þróun.	   Eins	   voru	   allir	  
viðmælendurnir	  frá	  sama	  svæðinu	  og	  gengu	  mögulega	  í	  sama	  grunnskólann	  
en	  það	  gæti	  hafa	  haft	  áhrif.	  Styrkleikar	  hennar	  eru	  að	  viðmælendurnir	  voru	  
orðnir	  fullorðnir	  og	  tilbúnir	  til	  að	  segja	  frá	  sárri	  reynslu	  af	  grunnskólagöngu	  
sinni.	  Þeir	  eru	  allir	  sterkir	  einstaklingar	  og	  vegna	  vel	   í	   lífinu.	  Hins	  vegar	  var	  
drengurinn	   í	   rannsókninni	  ekki	  öruggur	  og	  vildi	  hafa	  móður	  sína	  með	  sér	   í	  
viðtalið.	  

Í	  þessum	  kafla	  verður	  fjallað	  um	  aðferðafræði	  rannsóknarinnar	  og	  greint	  
verður	   frá	   þátttakendum,	   gagnaöflun,	   siðferðilegum	   álitamálum	   og	  
gagnagreiningu.	  

4.1 Aðferðafræði	  

Rannsóknin	  byggir	  á	  eigindlegri	  rannsóknaraðferð	  þar	  sem	  lögð	  var	  áhersla	  
á	   að	   kanna	   upplifun,	   reynslu	   og	   líðan	   einstaklinga	  með	  ADHD.	   Eigindlegar	  
rannsóknir	   einkennast	   af	   því	   að	   skoða	   hugsun,	   reynslu	   og	   upplifun	  
einstaklinga	   og	   var	   sú	   aðferð	   því	   talin	   henta	   (Kvale,	   1996).	   Í	   slíkum	  
rannsóknum	   þarf	   rannsakandinn	   að	   vera	   hlutlaus	   með	   öllu	   og	   hafa	   góða	  
stjórn.	   Líkt	   og	   Silverman	   (2013)	   benti	   á	   eru	   eigindlegar	   rannsóknarðferðir	  
góðar	  þegar	  viðhorf	  og	  huglæg	  atriði	  eru	  skoðuð	  og	  telur	  rannsakandi	  líklegt	  
að	  hann	  hafi	  kynnst	  þátttakendum	  vel	  með	  slíkri	  aðferð.	  	  

Til	   þess	   að	   kanna	   reynslu	   einstaklinga	   með	   ADHD	   af	   grunnskólanum,	  
hvað	  varðar	  nám	  og	   kennslu	   voru	   tekin	   viðtöl.	  Rannsakandi	   ákvað	  að	   fara	  
með	   opinn	   huga	   í	   viðtölin	   til	   að	   öðlast	   skilning	   á	   upplifun	   þeirra	   og	   fá	  
tilfinningu	   fyrir	   henni.	   Þegar	   um	   fyrirbærilega	   nálgun	   er	   að	   ræða	   er	  
mikilvægt	  að	  rannsakandi	  setji	  skoðanir	  sínar,	  hugmyndir	  og	  viðhorf	  alveg	  til	  
hliðar	  og	  vinni	  í	  því	  að	  skilja	  þátttakendur	  rannsóknarinnar.	  Fyrirbærafræðin	  

leitar	  að	  nýrri	  sýn	  af	  reynslu	  manna	  og	  veitir	  innsýn	  í	  huga	  þeirra	  sem	  taka	  
þátt	  í	  rannsókninni.	  Þess	  vegna	  reyndi	  rannsakandi	  eftir	  sinni	  bestu	  getu	  að	  
vera	   ekki	   með	   neinar	   fyrirfram	   ákveðnar	   skoðanir,	   kenningar	   eða	   tilgátur	  
um	   efnið	   sem	   var	   til	   rannsóknar	   en	   samkvæmt	   Silverman	   (2013)	   er	   það	  
mikilvægt.	   Rannsakandi	   vann	   úr	   þeim	   gögnum	   sem	   safnað	   var	   og	   þróaði	  
með	  þeim	  nýja	  sýn	  um	  líðan	  nemenda	  með	  ADHD	  í	  grunnskólum.	  	  

Í	   eigindlegum	   rannsóknum	   er	   ekki	   verið	   að	   leitast	   eftir	   hinum	   eina	  
heilaga	  sannleika	  né	  heldur	  er	  verið	  að	  alhæfa	  með	  gögnin	  sem	  til	   verða	   í	  
rannsókninni.	  Í	  slíkum	  rannsóknum	  er	  verið	  að	  skoða	  upplifanir	  einstaklinga	  
en	   ekki	   verið	   að	   vinna	   með	   tölur	   á	   blaði	   og	   er	   fjöldi	   þátttakenda	   ekki	  
nægilega	  stór	  til	  þess	  að	  alhæfa	  um	  reynslu	  þeirra	  (Silverman,	  2013).	  

	  

4.2 Þátttakendur	  

Þátttakendur	  rannsóknarinnar	  voru	  sjö	  einstaklingar,	  þrjár	  konur,	  þrír	  karlar	  
og	  einn	  drengur	  með	  ADD	  eða	  ADHD.	  Sex	  þeirra	   luku	  grunnskólanum	  fyrir	  
að	  minnsta	  kosti	  10	  árum	  en	  drengurinn	  lauk	  nýverið	  grunnskólanámi	  sínu.	  
Einstaklingarnir	  voru	  á	  aldrinum	  18-‐36	  ára	  en	  aðeins	  einn	  var	  18	  ára,	   tveir	  
24	  ára	  og	  fjórir	  voru	  á	  aldrinum	  32-‐36	  ára.	  Markhópurinn	  var	  einstaklingar	  
sem	  hafa	  verið	  greindir	  með	  ADHD	  og	  gengið	  í	  grunnskóla	  á	  suðvesturhorni	  
Íslands.	  	  

Notast	   var	   við	   hentugleikaúrtak	   þar	   sem	   haft	   var	   upp	   á	   einstaklingum	  
sem	  voru	   greindir	  með	  ADHD	   í	   gegnum	   sameiginlega	   vini	   rannsakanda	  og	  
þátttakanda	  en	  samkvæmt	  Lichtman	  (2013)	  er	  hentugleikaúrtak	  notað	  til	  að	  
velja	  einstaklinga	  sem	  best	  er	  að	  ná	  til,	  og	  með	  þessu	  móti	  var	  auðvelt	  að	  ná	  
til	   hópsins.	   Hentugleikaúrtök	   eru	   þægileg	   og	   eins	   nokkuð	   mikið	   notuð	   í	  
eigindlegum	   rannsóknum.	   Þegar	   úrvinnsla	   gagnanna	   hófst	   ákvað	  
rannsakandi	  að	  gefa	  karlþátttakendum	  nöfnin	  Frosti,	  Helgi,	  Siggi	  og	  Sölvi	  en	  
kvenþátttakendur	  fengu	  nöfnin	  Ólöf,	  Elsa	  og	  Halla	  til	  þess	  að	  gæta	  trúnaðar	  
og	  svo	  að	  ekki	  væri	  hægt	  að	  rekja	  hverjir	  þeir	  væru.	  

• Frosti	  býr	  í	  eigin	  húsnæði	  ásamt	  kærustu	  sinni,	  tveggja	  ára	  dóttur	  og	  
ófæddu	  barni.	  Þau	  eiga	  einnig	  hund	  og	  kött.	  Hann	  hefur	  alltaf	  munað	  
eftir	   sér	   sem	   ofvirkum	   dreng	   og	   þegar	   hann	   lítur	   til	   baka	   finnst	  
honum	  hann	  alltaf	  hafa	  verið	  óþekkur.	  	  

• Helgi	   býr	   með	   konu	   sinni,	   tveimur	   dætrum	   og	   einum	   stjúpsyni	   í	  
huggulegu	  húsi	  í	  rótgrónu	  hverfi.	  Hann	  er	  í	  námi	  í	  dag	  og	  tekur	  inn	  lyf	  
vegna	  athyglisbrests	  og	  gengur	  vel.	  

• Siggi	  býr	  í	  dag	  í	  sveit,	  hann	  var	  óvirkur	  alkóhólisti	  í	  mörg	  ár	  en	  féll	  eftir	  
15	   ára	   edrúmennsku.	   Í	   dag	   er	   hann	   aftur	   orðin	   edrú	   og	   hefur	   það	  
mjög	   gott	   í	   sveitinni	   sinni.	   Hann	   býr	   þar	  með	   föður	   sínum	  og	   nýtur	  
þess	  mikið.	  	  

• Sölvi	   er	   nýútskrifaður	   úr	   grunnskóla.	   Hann	   vinnur	   sem	   nemi	   á	  
veitingastað	  í	  höfuðborginni.	  Hann	  er	  duglegur	  í	  matreiðslunáminu	  og	  
hefur	  mikinn	  áhuga	  á	  því	  sem	  hann	  er	  að	  gera.	  Hann	  hins	  vegar	  kvíðir	  
bóklega	  náminu	  sem	  kemur	  eftir	  að	  verklega	  náminu	   lýkur.	  Mamma	  
hans	   Sölva	   sótti	   hann	   í	   næsta	   bæjarfélag	   til	   þess	   að	   hann	   kæmist	   í	  
viðtalið	  en	  ákveðið	  var	  að	  hún	  kæmi	  með	  honum	  til	  þess	  að	  fá	  betri	  
sýn	   á	   þann	   stuðning	   og	   kennsluna	   sem	   hann	   fékk.	   Sölvi	   hélt	   engu	  
aftur	  af	  sér	  í	  viðtalinu	  og	  fékk	  mamma	  hans	  að	  heyra	  sögur	  sem	  hún	  
hafði	  ekki	  heyrt	  áður	  af.	  	  

• Ólöf	  hefur	  nú	  þegar	  lokið	  M.sc	  gráðu	  og	  ætlar	  sér	  ekki	  í	  frekara	  nám.	  
Til	   þess	   að	   ná	   góðum	   árangri	   hefur	   hún	   þurft	   að	   leggja	   flestallt	   til	  
hliðar,	  bæði	  vini	  og	  sig	  sjálfa.	  Hún	  býr	  ein	  og	  hefur	  ekki	  hugsað	  sér	  að	  
eignast	  nein	  börn.	  

• Elsa	   er	   nagla-‐	   og	   snyrtifræðingur.	   Hún	   býr	   í	   blokkaríbúð	   ásamt	  
kærasta	  sínum,	  syni	  og	  stjúpdóttur.	  Hún	  stundar	  nám	  í	  Keili	  og	  stefnir	  
á	  Háskóla	  Íslands	  eftir	  námið	  í	  Keili.	  

• Halla	   býr	   í	   glæsilegu	   húsi	   ásamt	   eiginmanni	   og	   þremur	   börnum	  
sínum.	   Hún	   lauk	   framhaldsskólanámi	   og	   reyndi	   við	   nám	   í	   Háskóla	  
Íslands	  en	  náði	  ekki	  að	  halda	  í	  við	  þar	  og	  hætti.	  

	  

4.3 Gagnaöflun	  

Tekin	  voru	  sex	  einstaklingsviðtöl	  og	  eitt	  þar	  sem	  þátttakandinn	  tók	  mömmu	  
sína	  með	   í	   viðtalið.	   Þátttakendur	   réðu	   staðsetningu	   viðtalanna	   en	   viðtölin	  
fóru	  öll	  fram	  á	  þeirra	  heimili	  að	  undanskildu	  viðtalinu	  við	  Sölva,	  en	  hann	  og	  
mamma	  hans	  vildu	  að	  viðtalið	  færi	  fram	  á	  heimili	  rannsakanda.	  Sölvi	  lagði	  til	  
að	  mamma	  hans	  kæmi	  með	  því	  honum	  fannst	  hann	  ekki	  muna	  mikið,	  þó	  að	  
annað	  hafi	  síðan	  komið	  í	  ljós.	  	  

Viðtölin	  tóku	  25-‐45	  mínútur	  hvert.	  Öll	  viðtölin	  voru	  hljóðrituð	  og	  afrituð	  
nákvæmlega	   á	   wordskjal.	   Viðtölin	   voru	   með	   hálfopnum	   spurningum	   (e.	  
semi-‐structured	   interviews)	   (sjá	   fylgiskjal	   ?#?)	  en	  ákveðin	   viðtalsrammi	  var	  
settur,	   sem	   leyfði	   svigrúm	   fyrir	   frelsi	   til	   þess	   að	   þátttakendur	   gætu	   lýst	  
upplifun	   sinni	   af	   grunnskólagöngunni.	   Viðtalsramminn	   hélt	   rannsakanda	  
innan	   rammans	   til	   þess	   að	   fá	   svör	   við	   ákveðnum	   spurningum	   en	   þannig	  

urðu	  viðtölin	  með	  sem	  líkustum	  hætti.	  Með	  viðtölunum	  gat	  rannsakandi	  séð	  
reynsluheim	  þátttakanda	   frá	   ólíkum	   sjónarhornum	  þeirra.	   Viðtalsramminn	  
gerði	   einnig	   gagnagreininguna	   auðveldari.	   Viðtölin	   byrjuðu	   á	   opnum	  
spurningum	  þar	  sem	  þátttakendur	  voru	  beðnir	  um	  að	  segja	  frá	  því	  hvernig	  
þeir	  upplifðu	  grunnskólann.	  

Rannsakandi	  hugaði	  að	  virkri	  hlustun	  og	  gætti	  þess	  að	  grípa	  ekki	   fram	  í	  
fyrir	   viðmælendum.	   Rannsakandi	   reyndi	   einnig	   eftir	   bestu	   getu	   að	   vera	  
opinn	   fyrir	   nýjum	   leiðum	   í	   viðtalinu	   og	   fylgdi	   því	   eftir	   ef	   svo	   fór	   en	  
samkvæmt	   Kvale	   (1996)	   er	   það	   mikilvægur	   kostur	   rannsakanda.	   Til	   að	  
mynda	   ætlaði	   rannsakandi	   ekki	   í	   fyrstu	   að	   koma	   inn	   á	   einelti	   en	   fyrsta	  
viðtalið	   leiddi	   fljótt	   þangað	   og	   þurfti	   að	   bregðast	   skjótt	   við	   með	   nýjum	  
áherslum	  og	   spurningum.	   Þá	   fór	   viðtalið	  með	   Sölva	   og	  mömmu	  hans	   sína	  
eigin	  leið	  og	  þurfti	  rannsakandi	  að	  bregðast	  við	  því	  með	  öðrum	  spurningum	  
fyrir	  mömmu	  Sölva.	  	  

	  

4.4 Gagnagreining	  

Í	  þessari	   rannsókn	  var	  unnið	  með	   lýsandi	  gögn	  þar	   sem	  áhersla	  var	   lögð	  á	  
upplifanir	  og	   reynslu	  þátttakenda	   (Silverman,	  2013).	  Viðtölin	  voru	  prentuð	  
út	  og	  lesin	  ítrekað	  yfir.	  Við	  rannsóknina	  var	  notuð	  opin	  handkóðun	  þar	  sem	  
svörin	   við	   spurningunum	   voru	   ólík	   en	   með	   litapennum	   flokkaði	  
rannsakandinn	   svörin	   niður.	   Hann	   skoðaði	   svör	   þátttakenda	   vandlega	   og	  
fann	  þar	  ákveðna	  flokka	  sem	  þóttu	  áhugaverðir.	  Þannig	  gat	  hann	  leitað	  eftir	  
líkum	  og	  ólíkum	  þáttum	  og	  raðað	  þeim	  að	  lokum	  í	  11	  flokka	  sem	  voru	  gefin	  
lýsandi	   heiti.	   Flokkarnir	   voru:	   tilfinningar,	   stelpur,	   strákar,	   sjálfsmynd,	  
hreyfiþörf,	   sjálfsálit,	   einelti	   (að	   leggja	   í	   einelti	   og	   að	   vera	   lagður	   í	   einelti),	  
ofbeldi,	   besti	   kennarinn,	   besta	   kennsluaðferðin	   og	   staðan	   í	   dag.	  
Greiningarflokkum	  var	  svo	  skipt	  niður	  í	  meginþemu	  sem	  rannsakandi	  las	  úr	  
flokkunum	   og	   voru	   augljóslega	   sameiginleg	   reynsla	   flestra	   þátttakenda	   af	  
grunnskólanum	   en	   Silverman	   (2013)	   sagði	   að	   mikilvægt	   væri	   að	   finna	  
greiningarflokkana	   eftir	   að	   gögnum	   hefur	   verið	   aflað.	   Meginþemu	  
rannsóknarinnar	   voru:	   að	   vera	   með	   ADHD	   í	   grunnskóla,	   hreyfiþörf,	  
kynjamunur,	  einelti,	  námið	  og	  kennarar.	  

4.5 Siðferðileg	  atriði	  

Siðferði	   í	   rannsókninni	   var	   mikilvægt	   og	   voru	   þátttakendur	   hennar	   vel	  
upplýstir	   um	   tilgang,	   aðgerðir	   og	   möguleg	   not	   rannsóknarinnar.	  
Þátttakendur	   voru	   upplýstir	   um	   hvað	   þeir	   fengju	   út	   úr	   rannsókninni	   og	  
hvaða	   áhætta	   fylgdi	   henni.	   Þeir	   tóku	   allir	   þátt	   af	   fúsum	   og	   frjálsum	   vilja	  
(Silverman,	  2013).	  Tilkynning	  var	  send	  til	  Persónuverndar	  (sjá	  fylgiskjal).	  

Mikilvægt	   þótti	   að	  þátttakendum	   liði	   vel	   og	   að	  þeir	   gætu	   treyst	   því	   að	  
upplýsingarnar	   væru	   í	   góðum	   höndum.	   Í	   byrjun	   hvers	   viðtals	   var	  
viðmælendum	  gerð	  grein	  fyrir	  ferlinu,	  að	  þeir	  væru	  undir	  nafnleynd,	  að	  það	  
sem	  þeir	  segðu	  væri	  trúnaðarmál	  og	  að	  öllum	  gögnum	  um	  þá	  yrðu	  eytt	  við	  
lok	   afritunar	   viðtalanna.	   Eins	   fengu	   þeir	   þær	   upplýsingar	   að	   viðtölin	   væru	  
örugg	   í	   læstri	   möppu	   í	   einkatölvu	   rannsakandans	   og	   að	   gögnum	   yrði	   svo	  
eytt	  að	   lokinni	  rannsókn.	  Þátttakendum	  var	  gert	   ljós	  að	  þeir	  þyrftu	  ekki	  að	  
svara	   neinu	   sem	   þeir	   vildu	   ekki	   svara	   og	   að	   þeir	   gætu	   hætt	   við	   þátttöku	  
hvenær	  sem	  þeir	  vildu.	  Fyrir	  hvert	  viðtal	  var	  fengið	  leyfi	  fyrir	  hljóðupptöku	  á	  
viðtali.	   Eins	  var	  óskað	  eftir	   skriflegu	   leyfi	   frá	  öllum	  viðmælendum	  og	  þeim	  
þá	   gerð	   grein	   fyrir	   að	   þeir	   ættu	   ekki	   að	   verða	   fyrir	   neinum	   skaða	   af	  
rannsókninni.	   Tilgangur	   rannsóknarinnar	   var	   skýrður	   fyrir	   þátttakendum	  
rannsóknarinnar.	  

5 Niðurstöður	  

Niðurstöður	  rannsóknarinnar	  er	  ekki	  hægt	  að	  yfirfæra	  yfir	  á	  alla	  nemendur	  
með	  ADHD	  í	  grunnskóla	  en	  þær	  geta	  gefið	  okkur	  ýmsar	  hugmyndir	  um	  hvað	  
sé	  hægt	  að	  gera	  betur	  til	  að	  koma	  til	  móts	  við	  þennan	  hóp.	  Þátttakendurnir	  
áttu	  vissulega	  margt	  sameiginlegt	  hvað	  varðaði	  einkenni	  ADHD	  og	  það	  sem	  
sneri	  að	  grunnskólanum.	  Hins	  vegar	  var	  það	  framkoma	  kennara	  sem	  virtist	  
vera	  ólík	  eftir	  því	  hvort	  um	  var	  að	  ræða	  stúlku	  eða	  dreng.	  Í	  grunnskóla	  áttu	  
þau	  öll	  erfitt	  með	  að	  einbeita	  sér	  að	  ákveðnum	  verkefnum,	  flest	  þeirra	  áttu	  
erfitt	  með	   að	   sitja	   kyrr	   í	   sætum	   sínum	   og	   eins	   áttu	   þau	   öll	   erfitt	  með	   að	  
meðtaka	   upplýsingar	   frá	   kennurum	   sínum.	   Engum	   af	   þátttakendunum	  
fannst	   þeir	   hafa	   staðið	   sig	   vel	   á	   skriflegum	   prófum	   og	   þau	   gerðu	   í	   raun	  
aldrei	  ráð	  fyrir	  því	  að	  þeim	  myndi	  ganga	  vel.	  Þátttakendur	  rannsóknarinnar	  
verða	  hér	  eftir	  kallaðir	  Elsa,	  Ólöf,	  Halla,	  Helgi,	  Frosti,	  Siggi	  og	  Sölvi.	  

Niðurstöðum	  rannsóknarinnar	  hefur	  verið	  skipt	  niður	  í	  meginþemu	  sem	  
voru	  gegnum	  gangandi	  í	  öllum	  viðtölum	  og	  komu	  mjög	  fljótt	  í	  ljós.	  Hér	  verða	  
því	  niðurstöður	  rannsóknarinnar	  kynntar	  með	  tilliti	  til	  rannsóknargagnanna	  
sem	  rannsakandi	  hefur	  aflað	  og	  greint.	  	  

Meginþemu	   rannsóknarinnar	  eru	   sex:	   að	  vera	  með	  ADHD	   í	   grunnskóla,	  
hreyfiþörf,	   kynjamunur,	   einelti,	   námið	   og	   kennsluaðferðir	   og	   að	   lokum	  
kennarar.	  Hér	  verður	  gert	  grein	  fyrir	  þessum	  meginþemum.	  	  

5.1 Að	  vera	  með	  ADHD	  í	  grunnskóla	  

Allir	   þátttakendur	   rannsóknarinnar	   greindu	   frá	   því	   að	   vera	   þeirra	   í	  
grunnskólanum	  hafi	  verið	  erfið.	  Upplifun	  þeirra	  af	  grunnskólagöngunni	  var	  
almennt	   slæm	  sem	  hafði	   ennþá	  veruleg	  áhrif	   á	   líðan	  þeirra	  og	   sum	  þeirra	  
gátu	   ekki	   hugsað	   sér	   að	   setjast	   aftur	   á	   skólabekk.	   	   Þeir	   upplifðu	   sig	   sem	  
ruglaða,	  brjálaða,	  heimska	  og	  pirraða	  einstaklinga.	  

Frosti	   sagðist	   alltaf	   hafa	   verið	   „óþekkur,	   leiðinlegur	   og	   bully“	   við	   alla.	  
Jafnframt	  skildi	  hann	  ekki	  hvernig	  aðrir	  nemendur	  höfðu	  áhuga	  á	  að	  tala	  við	  
sig	  því	  að	  hann	  hafi	  alltaf	  verið	  vondur	  við	  alla.	  	  

Hann	  sagði	  líka:	  

Það	   var	   erfiðast	   samt	   að	   vera	   svona	   misskilinn.	   Ég	   var	   alltaf	  
óþekkur	  og	  alltaf	   skammaður	   fyrir	  hluti	   sem	  ég	  oft	  áttaði	  mig	  
ekkert	   á.	   Ég	   datt	   bara	   í	   minn	   hugarheim	   og	   gerði	   hluti	   sem	  
poppuðu	  upp	  og	  var	  svo	  auðvitað	  bara	  skammaður,	  þurfti	  svo	  
alltaf	   að	   fara	  úr	   tíma	  og	   fara	   í	   sérkennslu	  og	   fá	   töflurnar	  þar.	  
Alltaf	  bara:	  „Hey	  þú	  þarft	  að	  fara	  núna	  þangað“.	  Það	  vissu	  allir	  

hvað	   ég	   var	   að	   fara	   að	   gera	   og	   mér	   fannst	   ég	   vera	   skítur	   á	  
gólfinu.	  

Frosta	  fannst	  hann	  hafa	  verið	  niðurlægður	  þegar	  hann	  þurfti	  að	  fara	  inn	  í	  
sérkennsluherbergið	  til	  þess	  að	  fá	  töflurnar.	  Honum	  fannst	  hann	  ekki	  þurfa	  
að	  fara	  þangað	  og	  var	  því	  mjög	  ókurteis	  og	  leiðinlegur	  við	  starfsfólkið.	  Einnig	  
fannst	  honum	  það	  ekki	  breyta	  neinu	  að	  hafa	   fengið	  kennsluna	  þar	   inni	  og	  
sagði	  „alveg	  sama	  ruglið“	  að	  vera	  þar	  inni	  eins	  og	  í	  almennri	  kennslu.	  

Halla	  sagðist	  hafa	  komist	  upp	  með	  margt	  á	  sinni	  grunnskólagöngu	  og	  að	  
hún	  hafi	  verið	  stöðugt	  talandi	  og	  standandi	  upp	  af	  stólnum	  sínum.	  Hún	  var	  
alltaf	   lítil	  og	  nett	  og	  sagðist	  hafa	  verið	  voðalega	  mikið	  krútt.	  Hún	  var	  alltaf	  
kurteis	  og	   reyndi	   sitt	   besta	   við	   að	   gera	   vel	   í	   námi	  því	   hún	   var	  mikið	  borin	  
saman	   við	   eldri	   bróður	   sinn	   sem	   hafði	   ekki	   mikið	   fyrir	   því	   að	   fá	   góðar	  
einkunnir.	  Hún	  taldi	  sig	  samt	  vera	  heppna,	  því	  hún	  átti	  alltaf	  góða	  vini	  þar	  
sem	  hún	  var	  og	  sagðist	  vera	  mikil	  félagsvera.	  Hún	  var	  mikið	  úti	  eftir	  skólann	  
en	  minntist	  þess	  að	  hafa	  átt	  erfitt	  með	  sjálfsmyndina.	  Hún	  leit	  svo	  á	  að	  hún	  
hafi	   skriðið	   í	   gegnum	   grunnskólann	   og	   að	   hún	   hafi	   örugglega	   bara	   verið	  
heppin.	  	  

Halla	  sagði:	  

Það	   var	   rosalega	   niðurbrjótandi	   eins	   og	   með	   námið,	   ég	   fékk	  
engan	   skilning	   þar.	   Ég	   var	  með	   lélega	   sjálfsmynd	  og	   ekki	   gott	  
sjálfstraust.	  Það	  var	  alltaf	  verið	  að	  tuða	  í	  mér,	  þá	  mamma	  eða	  
kennarar,	  og	  spyrja	  mig	  af	  hverju	  ég	  hafi	  ekki	  gert	  hitt	  og	  þetta,	  
af	  hverju	  ég	  væri	  alltaf	  að	  gleyma	  hinu	  og	  þessu	  eða	  hvernig	   í	  
ósköpunum	  ég	  gæti	  alltaf	  týnt	  öllu.	  

Elsa	   átti	   einnig	   erfiða	   skólagöngu	   og	  man	   eftir	   að	   hafa	   átt	   mjög	   erfitt	  
með	   að	   læra	   og	   henni	   fannst	   hún	   ekki	   skilja	   neitt.	   Vanlíðan	   hennar	   fór	  
stöðugt	   vaxandi	   frá	   því	   hún	   byrjaði	   í	   fyrsta	   bekk	   og	   fram	   að	  
grunnskólalokum.	  Hún	  tók	  engan	  félagslegan	  þátt	  í	  skólastarfinu	  og	  var	  lögð	  
í	  einelti.	  Hún	  sagði	  að	  grunnskólagangan	  hafi	  alveg	  farið	  með	  sjálfstraustið	  
og	  einangrað	  hana	  félagslega.	  Henni	  leið	  illa	  í	  skólanum,	  vildi	  ekki	  mæta	  og	  
að	   það	   hafi	   verið	   mikil	   barátta	   að	   koma	   henni	   þangað.	   Þegar	   vanlíðan	  
hennar	  fór	  vaxandi	  fór	  hún	  að	  leita	  í	  mat	  og	  þyngdist	  verulega.	  	  

Elsa	  sagði:	  

	  Mér	  fannst	  ég	  bara	  heimsk	  og	  alls	  ekki	  klár	  og	  allt	  það	  sem	  ég	  
gerði	  var	  ekki	  flott.	  Allt	  þetta	  kom	  svo	  niður	  á	  sjálfstraustinu	  og	  

félagslega	  þættinum,	  manni	  langar	  alltaf	  að	  einhverjum	  líki	  við	  
mann	  en	  mér	  fannst	  aldrei	  neinn	  líka	  vel	  við	  mig.	  

Siggi	  minntist	  þess	  að	  hafa	  verið	  snarruglaður,	  brjálaður	  og	  reiður	  krakki.	  
Hann	  stríddi	  jafnöldrum	  sínum	  mikið	  og	  gat	  aldrei	  látið	  aðra	  í	  friði.	  Hann	  átti	  
alltaf	  erfitt	  með	  að	  hætta	  ef	  honum	  þótti	  eitthvað	  gaman	  og	  skipti	  engu	  þó	  
að	   öðrum	   hafi	   liði	   illa	   fyrir	   það.	   Hann	   man	   eftir	   að	   hafa	   verið	   mikið	  
skammaður	   og	   upplifði	   sig	   sem	   skrítinn	   og	   leiðinlegan.	   Siggi	   upplifði	  
grunnskólann	  sem	  erfiðan	  tíma	  sem	  hann	  vildi	  bara	  gleyma	  en	  sagði	  meðal	  
annars	  þetta:	  

Mér	  leið	   illa,	  þó	  ég	  hafi	  kannski	  ekki	  sýnt	  það	  vel.	  Ég	  skipti	  oft	  
um	   skóla	   og	   flutti	   í	   smá	   tíma	   til	  Danmerkur.	   Þegar	   ég	   kom	   til	  
baka	   þá	   vildi	   bara	   einn	   skóli	   fá	   mig	   vegna	   fyrri	   reynslu.	   Mér	  
fannst	  ég	   líka	  bara	  skrítinn,	  ég	  var	   líka	  alltaf	  pirraður,	   samt	  er	  
ég	  nú	  bara	  venjulegur,	  ég	  veit	  það	  í	  dag.	  	  

Helga	   gekk	   alltaf	   vel	   að	   læra	   en	   sagði	   að	   röskunin	   hafi	   alltaf	   háð	   sér	  
mikið.	   Hann	   var	   alltaf	   mjög	   áberandi	   og	   hávær	   í	   tímum,	   á	   göngunum	   og	  
íþróttatímum.	   Hann	   var	   oft	   til	   vandræða	   og	   var	   mikið	   að	   stríða	   öðrum	  
nemendum.	   Hann	   var	   rekinn	   úr	   skólanum	   fyrir	   slæma	   hegðun	   og	   fékk	   þá	  
ekki	  að	  taka	  þátt	  í	  félagslífi	  skólans.	  	  

Helgi	  sagði:	  

Ætli	  ég	  hafi	  ekki	  komist	  upp	  með	  ákveðna	  hegðun	  vegna	  þess	  
að	  mér	  gekk	  alltaf	  vel	  að	  læra,	  eða	  allt	  nema	  stærðfræði	  og	  var	  
alltaf	  vel	  yfir	  meðallagi	  í	  einkunnum.	  Mér	  fannst	  samt	  flestir	  líta	  
á	  mig	  sem	  vandræðabarn	  og	  leið	  ekki	  vel	  í	  skólanum.	  

Það	   er	   erfitt	   fyrir	   fullorðna	   að	   geta	   ekki	   staðið	   undir	   væntingum	  
samfélagsins,	   hvað	   þá	   fyrir	   ung	   börn	   í	   grunnskóla.	   Viðmælendur	  
rannsakanda	   hafa	   lýst	   tilfinningum	   sínum	  með	   veru	   sinni	   í	   grunnskóla	   og	  
ekki	   minnst	   á	   neina	   jákvæða	   tilfinningu	   eða	   nokkuð	   annað	   jákvætt.	   Þrátt	  
fyrir	   að	   hafa	   jafnvel	   gengið	   ágætlega	   í	   skóla	   leið	   þeim	   ekki	   vel	   því	   þeim	  
fannst	  þau	  svo	  oft	  misskilin	  af	  skólasamfélaginu	  í	  heild.	  Það	  er	  mikilvægt	  að	  
börnin	  okkar	  komi	  sterk,	  sjálfstæð	  og	  með	  gott	  sjálfstraust	  og	  sjálfsálit	  út	   í	  
samfélagið	  til	  þess	  að	  geta	  tekið	  þátt	  í	  að	  byggja	  það	  upp.	  	  

Viðmælendur	  litu	  allir	  á	  sig	  sem	  misheppnaða	  einstaklinga	  í	  einu	  og	  öllu	  
sem	   kom	   að	   grunnskólanum.	   Aldrei	   voru	   einkenni	   röskunarinnar	   notuð	   á	  
jákvæðan	  og	  uppbyggjandi	  hátt	  eða	  reynt	  að	  styrkja	  þau	  í	  því	  sem	  þau	  gátu	  

gert	   vel.	   Til	   þess	   að	   skoða	   hvort	  munur	   sé	   á	   líðan	   barna	  með	  ADHD	  með	  
tilkomu	  nýrra	  þekkingar	  á	   röskuninni	   ákvað	   rannsakandi	  að	   taka	  viðtal	   við	  
18	  ára	  einstakling.	  	  

Sölvi	  sagði	  þetta	  um	  veru	  sína	  í	  grunnskólanum:	  

Það	  var	  ekkert	  létt,	  ég	  eiginlega	  hætti	  bara	  að	  nenna.	  Þegar	  ég	  
var	  komin	  í	  svona	  áttunda	  bekk	  þá	  nennti	  ég	  ekki	  einu	  sinni	  að	  
reyna	   lengur.	   Það	   var	   alltaf	   verið	   að	   setja	   mig	   í	   svona	  
sérkennslutíma.	  Þar	  var	  ég	  aðallega	  að	  lesa,	  það	  var	  samt	  bara	  
sama	   dæmið	   og	   í	   bekknum.	   Það	   var	   kannski	   aðeins	   meiri	  
skilningur.	  	  

Það	  kom	  á	  óvart	  að	  upplifun	  Sölva	  væri	  sambærileg	  þeirra	  sem	  eldri	  voru	  
og	   gengu	   í	   grunnskóla	  mörgum	  árum	  á	   undan	  honum.	  Augljóst	   er	   að	   það	  
þurfi	  að	  hvetja	  unglinga	  með	  ADHD	  áfram	  þegar	  þau	  koma	  á	  unglingastigið	  
þar	   sem	   námið	   kemur	   til	   með	   að	   þyngjast	   verulega.	   Skilningur	   var	  
viðmælendum	   rannsakanda	   mikilvægur,	   bæði	   hvað	   varðar	   námið	   og	  
félagslega,	  af	  bæði	  kennurum	  og	  jafningjum.	  	  

Elsa	  samdi	  ljóð	  þegar	  hún	  var	  á	  unglingastigi	  og	  gaf	  rannsakanda	  leyfi	  til	  
þess	   að	   birta	   það	   hér.	   Ljóðið	   samdi	   hún	   í	   tíma	   og	   átti	   það	   að	   fjalla	   um	  
eðlilegan	  dag	  í	  hennar	  lífi.	  	  

-‐Venjulegur	  dagur-‐	  
	  

-‐Á	  leið	  í	  skólann.	  
Hvað	  ef	  ég	  kem	  of	  seint?	  

Flýttu	  þér!	  
Verður	  dagurinn	  jafn	  slæmur	  og	  í	  gær?	  

Vona	  ekki!	  
Verkefni	  ég	  gleymdi.	  

Nei!	  
Treysti	  ekki	  á	  að	  það	  væri	  rétt,	  
vil	  ekki	  líta	  heimskulega	  út.	  

-‐Komin	  í	  skólann.	  
Mörg	  augu	  stara,	  

eru	  þau	  að	  stara	  á	  mig?	  
-‐Komin	  í	  tíma,	  

kennarinn	  les	  upp.	  
Hnúturinn	  er	  kominn,	  

ég	  segi	  já.	  
Hljómaði	  þetta	  illa?	  

Ég	  roðna.	  
Ég	  er	  í	  sögutíma,	  
allir	  lesa	  sína	  sögu.	  

Ég	  er	  næst!!	  
Hjálp,	  langar	  að	  fara,	  
langt	  langt	  í	  burtu.	  
Ég	  les,	  ruglast	  mikið,	  
finnst	  röddin	  asnaleg.	  

Finnst	  allir	  pískra	  og	  glotta,	  
asnaleg	  saga	  eða?	  
Langar	  að	  gráta!!	  
-‐Á	  leiðinni	  heim.	  

Eru	  þeir	  í	  strætóskýlinu?	  
Vona	  ekki,	  

þá	  labba	  ég	  heim.	  
Ég	  labbaði	  heim.	  
-‐Komin	  heim.	  

Þreytt	  og	  uppgefin,	  
eftir	  erfiðan	  dag.	  
-‐Veik	  á	  morgun.	  

Elsu	  leið	  aldrei	  vel	  í	  grunnskólanum	  og	  eins	  átti	  hún	  líka	  erfitt	  heima.	  Hún	  
tengdist	  fáum	  jafningjum	  og	  fannst	  hún	  ekki	  eiga	  neina	  vini.	  Þar	  af	  leiðandi	  
sótti	  hún	   lítið	  út	   fyrir	  heimilið	  sitt	  annað	  en	   í	   skólann.	  Ef	  henni	  var	  boðið	   í	  
afmæli	   hjá	   bekkjarsystrum	   fór	   hún	   aldrei	   því	   henni	   fannst	   eins	   og	  
bekkjarsystur	   hennar	   væru	   tilneyddar	   til	   þess	   að	   bjóða	   sér.	   Þær	   gáfu	   sig	  
aldrei	  á	  tal	  við	  hana	  og	  hundsuðu	  hana	  oftast.	  Henni	  leið	  því	  ekki	  vel	  með	  að	  
mæta	  í	  afmæli	  til	  þeirra.	  Mamma	  Elsu	  stóð	  ávallt	  þétt	  við	  bakið	  á	  henni	  og	  
hún	  sagðist	  kunna	  vel	  að	  meta	  það	  og	  að	  hún	  vissi	  að	  mamma	  hennar	  hefði	  
gert	  allt	  sem	  hún	  gat	  til	  að	  Elsu	  liði	  betur.	  

5.2 Hreyfiþörf	  

Allir	   viðmælendur	   rannsakanda	   nema	   einn	   fundu	   fyrir	   mikilli	   hreyfiþörf	   á	  
grunnskólagöngu	   sinni	   og	   áttu	   erfitt	   með	   að	   sitja	   kyrrir	   og	   halda	   sér	   í	  
sætunum	   sínum.	   Siggi,	   Frosti	   og	   Sölvi	   töluðu	   um	   að	   hafa	   verið	   sendir	   í	  
sérkennslu,	  sem	  var	  annað	  herbergi	  þar	  sem	  fáir	  nemendur	  voru	  í.	  Þó	  höfðu	  
þeir	  ekki	  leyfi	  til	  að	  standa	  upp	  og	  fá	  útrás	  fyrir	  hreyfiþörfina	  og	  sáu	  því	  ekki	  
hver	  tilgangurinn	  var	  með	  því	  að	  senda	  þá	  í	  sérkennslu,	  nema	  þá	  fyrir	  aðra	  
nemendur	   sem	   fundu	   fyrir	   truflun	   af	   þeirra	   hálfu.	   Frosti	   sagði:	   „Þú	  máttir	  
ekkert	   standa	   upp	   eða	   neitt	   þannig,	   við	   gerðum	   bara	   það	   sama	   nema	   í	  
annarri	  stofu.	  Það	  hjálpaði	  ekki	  neitt“.	  	  

Þessi	  mikla	  hreyfiþörf	  sem	  getur	  fylgt	  ADHD	  hefur	  mikil	  áhrif	  á	  börn	  sem	  
fá	  ekki	  að	  hreyfa	   sig	  og	  eins	  ef	   litið	  er	  á	  hreyfinguna	   sem	  neikvæða.	  Helgi	  
sagði:	   „Alltaf	   ef	   ég	   stóð	   upp	   þá	   var	   ég	   óþekkur“.	   Viðmælendur	   voru	   öll	  
sammála	   um	   hve	   erfitt	   það	   var	   að	   standast	   kröfurnar	   um	   að	   sitja	   kyrr	   í	  
sætum,	  hlusta	  og	  þegja.	  Þau	  hefðu	  öll	  viljað	  hafa	  aðrar	  aðferðir	  til	  kennslu	  
en	   það	   sem	   í	   boði	   var.	   Siggi	   sagði:	   „Ég	   var	   ekkert	   alltaf	   bara	   óþekkur,	   ég	  
hefði	  alveg	  getað	   lært	  en	  bara	  ekki	  með	  þeim	  aðferðum	  sem	  í	  boði	  voru“.	  
Siggi	   var	   líka	   oft	   harkalega	   spurður	   fyrir	   framan	   allan	   bekkinn	   hvort	   hann	  
hefði	   ekki	   tekið	   inn	   töflurnar	   sínar	   en	   það	   gerði	   lítið	   úr	   honum	   og	   hann	  
skammaðist	  sín	  fyrir	  að	  þurfa	  að	  taka	  inn	  töflur.	  Hann	  sagði	  þetta	  enn	  hafa	  
áhrif	  á	  hann	  og	  gera	  það	  að	  verkum	  að	  hann	  vill	  alls	  ekki	   taka	   inn	  nein	   lyf	  
þrátt	   fyrir	  að	  þau	  gætu	  hjálpað	  honum	  með	  einbeitinguna	  til	  þess	  að	  geta	  
farið	  í	  framhaldsnám.	  

Halla	  sagði	  að	  henni	  hefði	  alla	  tíð	  fundist	  hún	  þurfa	  að	  framkvæma	  hljóð	  
með	   því	   að	   vera	  með	   eitthvað	   í	   höndunum	   eða	   að	   hreyfa	   fæturnar.	   Hún	  
notaði	  salernisferðirnar	  óspart	  og	  fékk	  að	  lokum	  að	  heyra	  að	  hún	  fengi	  ekki	  
að	  fara	  svona	  oft	  á	  salernið.	  Henni	  fannst	  mjög	  erfitt	  að	  geta	  ekki	  fengið	  að	  
hreyfa	  sig,	  fá	  að	  fara	  aðeins	  út	  úr	  kennslustofunni	  og	  labba	  tvær	  ferðir	  um	  
ganginn	  og	  koma	  svo	  aftur	  inn	  í	  stofuna.	  Henni	  leið	  eins	  og	  hún	  „væri	  föst	  í	  

boxi	  og	  þyrfti	  að	  teygja	  úr	  sér“	  og	  minntist	  á	  að	  kennslustofurnar	  henti	   illa	  
börnum	   sem	   hefðu	   þörf	   fyrir	   mikla	   hreyfingu.	   Halla	   sagði:	   „Ég	   gat	   aldrei	  
setið	  kyrr	   í	   svona	   langan	   tíma	  og	  hávaði	  hafði	  mikil	   áhrif	   á	  mig	  og	   truflaði	  
mig	  mjög	  mikið“.	  

Hreyfing	  getur	  verið	  á	   jákvæðum	  nótum	  en	   fæst	   fengu	  þau	  að	   fá	  útrás	  
fyrir	  hana.	  Helgi	  sagði:	  „mér	  fannst	  alltaf	  jafn	  erfitt	  að	  sitja	  kyrr	  og	  hlusta	  á	  
eitthvað	  sem	  mér	  finnst	  ekki	  spennandi.	  Ef	  ég	  sat	  við	  glugga	  þá	  bara	  horfði	  
ég	  út	  um	  hann	  og	  dagdreymdi	  eitthvað“.	  Lausnin	  liggur	  augljóslega	  ekki	  í	  því	  
að	   breyta	   sætaskipan	   heldur	   að	   koma	   til	   móts	   við	   röskunina	   með	  
fjölbreyttari	  kennsluaðferðum	  og	  jafnvel	  fjölbreyttara	  námsmati.	  

Frosti	  sagði:	  

Ég	  var	  í	  useless	  fagi	  þarna,	  hvað	  hét	  það	  aftur,	  kristinfræði.	  Þá,	  
já	  ég	  nennti	  ekki	  að	  læra	  og	  missti	  einbeitinguna.	  Ég	  fann	  allt	  í	  
einu	   þörfina	   fyrir	   að	   hreyfa	  mig	   þannig	   ég	   stóð	   upp	   og	   snéri	  
mér	   í	  hringi.	  Mér	   fannst	  ég	  bara	  þurfa	  að	  gera	  þetta	  og	  gerði	  
það.	   Þarna	   fattaði	   ég	   ekkert	   að	   ég	   gæti	   alveg	   spurt	   hvort	   ég	  
mætti	  fara	  á	  klósettið	  og	  fengið	  þá	  hreyfinguna	  sem	  ég	  þurfti.	  
Ég	  fattaði	  það	  nánast	  aldrei.	  

Sölvi	   átti	   ekki	   erfitt	  með	   að	   sitja	   kyrr	   í	   sætinu	   sínu	   og	   lýsti	   sjálfum	   sér	  
sem	  frekar	  rólegum	  einstaklingi	  en	  með	  mikið	  og	  stórt	  skap.	  Hann	  gat	  setið	  í	  
sætinu	  sínu	  en	  átti	  erfitt	  með	  að	  láta	  hluti	   í	  friði.	  Hann	  þurfti	  alltaf	  að	  vera	  
með	  til	  dæmis	  strokleður	  í	  hendinni	  eða	  að	  hreyfa	  fæturnar.	  Rannsakandi	  sá	  
þessu	  tengt	  að	  hann	  væri	  vanur	  að	  hafa	  hluti	  í	  höndunum	  því	  þegar	  nokkrar	  
mínútur	  voru	  liðnar	  af	  viðtalinu	  var	  hann	  búin	  að	  spæna	  upp	  diskamottuna	  
á	  eldhúsborðinu	  án	  þess	  að	  taka	  eftir	  því	  sjálfur.	  	  

Rannsakandi	   tók	   eftir	   því	   þegar	   viðtölin	   áttu	   sér	   stað	   að	   viðmælendur	  
þurftu	   sífellt	   að	   vera	   á	   ferð.	   Fætur	   þeirra	   voru	   á	   iði	   eða	   þeir	   voru	   með	  
eitthvað	   í	  höndunum.	  Rannsakandi	  hugsaði	  með	  sér	  að	  ef	  börn	   reyndu	  að	  
bæla	   niður	   þessa	   hreyfiþörf	   myndu	   þau	   á	   endanum	   springa	   sem	   gerir	  
eflaust	  bara	   illt	  verra.	  Mikilvægara	  væri	  að	  koma	  til	  móts	  við	  hreyfiþörfina	  
og	  nýta	  hana	  til	  góðs	  í	  náminu.	  Ef	  börnin	  þurfa	  að	  hreyfa	  sig	  væri	  gott	  fyrir	  
kennarann	  að	  vera	  með	  plan	   fyrir	  það,	  því	  allir	  viðmælendurnir	  nefndu	  að	  
eitt	  af	  því	  erfiðasta	  sem	  þau	  hefðu	  gert	  í	  grunnskólanum	  hefði	  verið	  að	  sitja	  
kyrr.	  

5.3 Kynjamunur	  

Allar	  stúlkurnar	  fengu	  sína	  greiningu	  mikið	  seinna	  en	  drengirnir	  og	  fengu	  þar	  
af	   leiðandi	   ekki	   þá	   aðstoð	   sem	   þær	   hefðu	   annars	   þurft.	   Drengirnir	   fengu	  
neikvæða	  athygli	  sökum	  hegðunar	  og	  skeytingarleysi	  í	  náminu	  en	  stúlkurnar	  
voru	  bara	  lélegar	  að	  þeirra	  mati.	  Þegar	  námið	  fór	  að	  verða	  mjög	  erfitt	  fyrir	  
þau	  hættu	  þau	  að	  nenna	  að	  reyna	  en	  vegna	  þess	  að	  drengirnir	  þurftu	  meiri	  
útrás	   fyrir	   hreyfiþörf	   sína	  er	   eins	  og	   kennararnir	   hafi	  misst	   alla	  þolinmæði	  
gagnvart	   þeim.	   Stúlkurnar	   fyrir	   utan	   Elsu	   töluðu	   mikið	   og	   voru	   oftast	  
vinsamlegast	  beðnar	  um	  að	  hætta	  að	  tala.	  Drengirnir	  fengu	  meira	  að	  finna	  
fyrir	  því	  líkamlega.	  

Það	  var	  margt	  sem	  þau	  ræddu	  um	  sem	  þau	  hefðu	  viljað	  sjá	  fara	  betur	  á	  
skólagöngunni	   og	   nefndu	   stúlkurnar	   og	   Helgi	   að	   þau	   hefðu	   viljað	   fá	  
greininguna	  fyrr	  til	  þess	  að	  fá	  viðeigandi	  aðstoð	  og	  skilning.	  

Elsa	  sagði:	  	  

Ég	  hefði	   viljað	  vera	  greind	  mikið	   fyrr	   til	  þess	  að	   líða	  betur.	  Ég	  
var	   orðin	   svo	   gömul	   þegar	   ég	   byrjaði	   á	   lyfjum	   að	  mér	   fannst	  
bara	   asnalegt	   að	   byrja	   allt	   í	   einu	   að	   heilsa	   fólki	   og	   taka	  
félagslegan	  þátt,	   þá	   fengi	   ég	   bara	   athygli	   sem	  mig	   líkaði	   ekki.	  
Það	  var	  ekki	  fyrr	  en	  í	  framhaldsskóla	  sem	  ég	  byrjaði	  bara	  upp	  á	  
nýtt	  og	  fór	  að	  taka	  meira	  þátt	  í	  náminu	  og	  félagslífinu.	  	  

	  	  Halla	  viðurkenndi:	  

Ég	  vildi	  að	  mamma	  hefði	  staðið	  með	  mér,	  hún	  gerði	  það	  ekki.	  
Sagði	   aldrei	   neitt	   á	   öllum	   þessum	   foreldrafundum.	  Málið	   var	  
nefnilega	   það	   að	   hún	   vissi	   að	   ég	   væri	   með	   ADHD	   en	   sagði	  
hvorki	   mér	   né	   skólanum	   það.	   Ég	   var	   löngu	   búin	   að	   fara	   í	  
greiningu	  en	  aldrei	  sagði	  hún	  neitt,	  hún	  skammaðist	  sín.	  	  

Drengirnir	  mundu	  fæstir	  hvenær	  þeir	  fengu	  greiningu	  en	  Helgi	  fékk	  ekki	  
greiningu	  fyrr	  en	  seint	  og	  mætti	  rekja	  það	  til	  þess	  að	  hann	  fékk	  alltaf	  góðar	  
einkunnir	   og	   átti	   ekki	   erfitt	  með	   að	   læra.	   Röskunin	   hafði	   hins	   vegar	  mikil	  
áhrif	  á	  hann	  þar	  sem	  hann	  fékk	  engan	  skilning	  hvað	  varðaði	  hegðun	  hans	  og	  
kennarar	  sáu	  aðeins	  slæma	  hegðun	  sem	  áttu	  sér	  engar	  útskýringar.	  	  

Helgi	  sagði:	  

Ég	  hefði	  viljað	  uppgötva	  lyfin	  fyrr	  og	  fá	  meiri	  stuðning	  í	  náminu	  
og	  meiri	  skilning.	  Þá	  hefði	  ég	  líklegast	  getað	  áttað	  mig	  betur	  á	  

hlutunum	  og	  verið	  búinn	  að	  ákveða	  hvað	  ég	  myndi	  vilja	  gera	   í	  
lífinu.	   Ég	   er	   búinn	   með	   2	   annir	   á	   viðskiptafræðibraut	   í	  
framhaldsskóla,	   grunndeild	   rafvirkjunar,	   grunndeild	  
málmiðnaðar,	   sveinspróf	   í	   bílamálun	   og	   er	   að	   klára	   nám	   í	  
flugvirkjun.	  Mjög	  týpískt	  ADHD	  case.	  	  

Frosti	  var	  mjög	  ungur	  þegar	  hann	  var	  greindur	  en	  hann	  sagðist	  muna	  lítið	  
eftir	   greiningunni	   sjálfri.	   Hann	   vissi	   samt	   að	   geðlæknirinn	   sem	   tók	   á	  móti	  
honum	  hefði	  sagt	  við	  mömmu	  hans	  að	  hann	  gæti	  alveg	  eins	  verið	  geðveikur	  
því	  hann	  skoraði	  svo	  hátt	  á	  prófinu.	  Hann	  hló	  að	  þessu	  en	  sagði	  að	  mamma	  
hans	  hefði	  verið	  alveg	  í	  molum.	  Hann	  hugsaði	  um	  fyrstu	  minningar	  hans	  af	  
ADHD	  ferlinu	  og	  var	  lengi	  hugsi.	  

Frosti	  sagði:	  

Ég	  var	  svo	  ungur,	  ég	  man	  ekkert	  eftir	  því.	  Ég	  man	  eftir	  töflunum	  
hjá	  pabba,	   svona	  brúnar	  og	  ógeðslegar.	  Pabbi	  hélt	  að	  ég	  gæti	  
ekki	   gleypt	   þær	   sjálfur	   þannig	   hann	   myljaði	   þær	   niður	   og	  
þannig	   tók	   ég	   þær	   inn.	   Það	   var	   ógeðslegt,	   ég	   var	   örugglega	  
fimm	  ára	  þá.	  	  

Sölvi	  var	  sá	  eini	  sem	  sagði	  að	  ef	  hann	  gæti	  breytt	  einhverju	  væri	  það	  að	  
vera	  ekki	  með	  röskunina:	  „Ég	  hefði	  viljað	  sleppa	  því	  að	  vera	  með	  ADHD	  og	  
geta	  lært.	  Ég	  hefði	  viljað	  fá	  meiri	  hvatningu	  og	  hrós	  frá	  kennurum	  skólanna.	  
Ég	   vildi	   að	   ég	   gæti	   bara	   gert	   það	   sama	   og	   hinir”.	   Alla	   skólagönguna	   leið	  
honum	  illa,	  fannst	  hann	  ekki	  passa	  inn	  í	  þetta	  fyrirfram	  ákveðna	  norm,	  eins	  
og	   hann	   gæti	   aldrei	   orðið	   hluti	   af	   hóp.	   Frosti	   sagðist	   hafa	   viljað	   fá	   „meiri	  
skilning“	  og	  fannst	  eins	  og	  að	  „fólk	  ætti	  að	  fatta	  þetta“.	  	  

Drengirnir	  töluðu	  mikið	  um	  að	  það	  hefði	  vantað	  skilning	  á	  hegðun	  þeirra	  
og	  aðferðir	  til	  þess	  að	  hjálpa	  þeim	  við	  að	  skilja	  hana	  sjálfir.	  Þeirra	  hreyfiþörf	  
virtist	  hafa	  verið	  mun	  ýktari	  en	  hjá	  stúlkunum	  og	  fengu	  þeir	  mikið	  að	  finna	  
fyrir	  því	  að	  þeir	  voru	  ekki	  í	  miklu	  uppáhaldi	  hjá	  kennurum.	  Stúlkurnar	  töluðu	  
meira	  um	  að	  sjálfstraust	  þeirra	  og	  sjálfsálit	  hefðu	  verið	  í	  molum	  og	  að	  þess	  
vegna	  væru	  þær	  mjög	  óöruggar	  með	  sjálfa	  sig.	  Þær	  báru	  sig	  mikið	  saman	  við	  
aðrar	  stúlkur	  og	  fannst	  þær	  aldrei	  gera	  neitt	  eins	  vel	  og	  þær.	  Elsa,	  Halla	  og	  
Ólöf	   sögðust	  alfarið	  hafa	   séð	  sjálfar	  um	  að	  brjóta	   sig	  niður	  vegna	  slæmrar	  
frammistöðu	   í	  námi	  og	  að	  það	  hefði	  ekki	  hjálpað	  þegar	  kennarar	  sýndu	  að	  
þeir	  hefðu	  ekki	  neina	  trú	  á	  þeim	  heldur.	  

5.4 Einelti	  

Viðmælendur	  rannsakanda	  minntust	  mörg	  á	  einelti	  af	  einhverju	  tagi.	  Sumir	  
voru	  lagðir	  í	  einelti	  og	  voru	  auðveld	  skotmörk	  að	  þeirra	  mati	  eða	  þá	  að	  þeir	  
sjálfir	   lögðu	  aðra	   í	  einelti.	  Þeir	   fengu	  oft	  útrás	  við	  það	  að	  stríða	  öðrum	  og	  
gátu	  ekki	  hætt	  ef	  þeim	  þótti	  það	  gaman.	  Elsa,	  Ólöf	  og	  Sölvi	  voru	  öll	   lögð	   í	  
einelti	  og	  þau	  sögðu	  öll	  að	  þau	  hefðu	  nokkurn	  veginn	  boðið	  upp	  á	  það.	  	  
Elsa	  viðurkenndi:	  

Ég	  var	   lögð	   í	  einelti	   en	  eins	  og	   strákarnir,	  þeir	   stríddu	  mér	  en	  
stelpurnar	   hundsuðu	   mig.	   Ég	   tók	   ekki	   strætó	   því	   þeir	   voru	   í	  
honum	  og	   labbaði	   frekar	   þvílíkar	   vegalengdir.	   Þeir	   lömdu	  mig	  
aldrei	   en	   stríddu	   mér	   stöðugt	   og	   mér	   fannst	   það	   ekki	   gott.	  
Sjálfstraustið	   mitt	   var	   svo	   lélegt,	   ég	   gaf	   aldrei	   neitt	   af	   mér	  
þannig	  auðvitað	  gat	  ég	  ekki	  fengið	  neitt	  tilbaka.	  

Sölvi	  sagði:	  „Ég	  var	  lagður	  í	  einelti	  næstum	  alla	  skólagönguna.	  En	  ég	  verð	  
líka	  oft	   svo	  mikið	   reiður	  og	  þá	  er	  alltaf	   kennt	  mér	  um	  og	  oft	   var	  mér	  ekki	  
einu	  sinni	  trúað.“	  	  

Mamma	  Sölva	  bætti	  við:	  

Hann	   var	   lagður	   í	   einelti	   sem	   byrjaði	   fljótlega	   eftir	   að	   hann	  
byrjaði	   í	   grunnskóla.	  Þetta	   var	   rosalega	  erfitt	   fyrir	  bæði	  okkur	  
og	  hann.	  Það	  var	  svo	  erfitt	  að	  fá	  skilning	  á	  eineltinu.	  Hann	  var	  
ekki	  látinn	  í	  friði.	  Það	  kemur	  eitthvað	  fyrir	   í	  frímínútum	  og	  svo	  
þegar	  þau	  koma	  inn	  í	  skólastofuna	  þá	  missir	  hann	  (Sölvi)	  tök	  á	  
skapinu	  og	  gerði	  eitthvað	  við	  einn	  af	  drengjunum,	  hvort	  hann	  
sló	   hann	   í	   hausinn,	   ég	  man	   það	   ekki	   alveg	   en	   þegar	   uppi	   var	  
staðið	  þá	  var	  það	  vandamálið	  en	  ekki	  eineltið.	  	  

Foreldrar	   Sölva	   reyndu	   hvað	   eftir	   annað	   að	   koma	   því	   til	   skila	   að	   um	  
einelti	   væri	   að	   ræða	   en	   hegðun	   Sölva	   var	   alltaf	   svo	   ýkt	   og	   viðbrögðin	   við	  
áreitinu	   frá	   bekkjarfélögum	   voru	   þannig	   oft	  mjög	   alvarleg.	   Hann	   gerði	   þó	  
aldrei	  neitt	  til	  baka	  á	  útisvæði	  því	  þar	  voru	  þeir	  fimm	  á	  móti	  honum	  einum,	  
en	  um	  leið	  og	  hann	  fékk	  færi	  á	  að	  verja	  sig	  gerði	  hann	  það	  og	  þá	  oft	   inni	   í	  
skólastofunni.	  Mamma	  hans	   sagði	  einnig:	   „Hann	  hefur	  þrisvar	  brotið	  á	   sér	  
höndina	   í	   brjálæðiskasti.	   Í	   staðinn	   fyrir	   að	  berja	  þann	   sem	  er	   að	  böggast	   í	  
honum	   þá	   ber	   hann	   í	   veggi	   eða	   gólf“.	   Sölva	   leið	  mjög	   illa	   en	   var	   oft	   ekki	  
trúað	  þegar	  hann	  reyndi	  að	  segja	  frá	  eineltinu.	  

Elsa	  minntist	   þess	   að	   hafa	   beðið	  mömmu	   sína	   um	   að	   segja	   ekkert	   um	  
eineltið	  sem	  hún	  varð	  fyrir	   í	  skólanum.	  Hún	  var	  viss	  um	  að	  þetta	  yrði	  bara	  
verra	  ef	  hún	  myndi	  gera	  mál	  úr	  þessu.	  Hún	  reyndi	  eins	  og	  hún	  gat	  að	   láta	  
lítið	   fyrir	   sér	   fara	   og	   að	   horfa	   ekki	   í	   augun	   á	   neinum	   í	   skólanum.	   Henni	  
fannst	  hún	  aldrei	  eiga	  samleið	  með	  neinum	  og	  hún	  fór	  alltaf	  ein	  heim.	  Sölvi	  
sagði	  það	  sama	  en	  einnig	  þetta: „Í	  níunda	  bekk	  fór	  ég	  að	  fikta	  við	  fíkniefni,	  
þar	  tilheyrði	  ég	  ákveðnum	  hóp	  og	  þá	  líka	  stoppaði	  eineltið“.	  Honum	  fannst	  
það	  góð	  flóttaleið	  frá	  stöðugu	  einelti	  og	  þráði	  að	  tilheyra	  hóp.	  Hann	  leit	  ekki	  
á	  þetta	  alvarlegum	  augum	  en	  mamma	  hans	  tók	  ekki	  í	  sama	  streng.	  

Mamma	  Sölva	  sagði:	  

Þegar	   krakkar	   eru	   með	   bresti	   og	   ná	   ekki	   tengingu	   við	   aðra	  
krakka	  og	  vilja	  ekki	  vera	  í	  íþróttum,	  þá	  er	  maður	  alltaf	  ótrúlega	  
hræddur	   um	   að	   þetta	  myndi	   gerast	   og	   ég	   var	   það	   alveg.	   Svo	  
þegar	  það	  kom	  að	  þessu	  þá	  flutti	  hann	  í	  bæinn	  til	  pabba	  síns.	  

Sem	  betur	  fór	  var	  það	  gott	  fyrir	  hann	  að	  flytja	  af	  svæðinu	  og	  fara	  í	  nýjan	  
skóla	  og	  í	  nýtt	  umhverfi.	  Þar	  fékk	  hann	  meiri	  hjálp	  en	  hann	  hafði	  áður	  fengið	  
og	  enn	  fremur	  sagði	  hann	  að	  hann	  hefði	   fengið	  meiri	  skilning	  á	  röskuninni	  
og	  að	  eineltið	  hefði	  ekki	  verið	   til	   staðar	  þar.	   Í	  nýja	  skólanum	  fékk	  hann	  að	  
hafa	   tónlist	   í	   eyrunum	   og	   það	   hjálpaði	   honum	  mikið	   við	   verkefnavinnu.	   Í	  
nýja	  skólanum	  var	  komið	  til	  móts	  við	  Sölva	  á	  þennan	  hátt	  og	  hann	  náði	  að	  
einangra	   sig	   frá	   umhverfinu	   og	   áreitinu	   í	   skólaumhverfinu.	   Sölva	   fannst	  
hann	  geta	  einbeitt	  sér	  betur	  með	  því	  að	  fá	  að	  hlusta	  á	  tónlist	  og	  fannst	  sér	  
ganga	  mun	  betur	  í	  náminu	  eftir	  að	  hann	  skipti	  um	  skóla.	  

Aðra	  sögu	  höfðu	  Frosti,	  Helgi	  og	  Siggi	  að	  segja	  en	  þeir	  minntust	  þess	  að	  
hafa	   lagt	  aðra	   í	  einelti,	  en	  samt	  sem	  áður	  án	  þess	  að	  ætlunin	  hafi	  verið	   til	  
staðar.	   Þetta	   væri	   frekar	   eitthvað	   sem	   þeir	   hefðu	   áttað	   sig	   á	   á	   efri	   árum	  
þegar	  umræðan	  um	  einelti	   fór	  af	  stað	  á	  netinu.	  Þeir	   tjáðu	  sig	   lítið	  um	  það	  
sem	   þeir	   gerðu	   annað	   en	   að	   þeir	   hefðu	   verið	   leiðinlegir	   við	   aðra	   krakka,	  
ógnandi	   og	   stöðugt	   að	   pota,	   hrinda	   eða	   tala	   leiðinlega	   við	   samnemendur	  
sína.	  	  
	  

5.5 Námið	  

Námið	   var	   þeim	   flestum	   erfitt	   þegar	   þau	   nálguðust	   unglingsárin	   en	  
stærðfræðin	   var	   þeim	  öllum	  erfið	   að	   Sölva	   undanskildum.	   Þau	   fundu	   fyrir	  
miklu	  álagi	  og	  sum	  hættu	  alveg	  að	  reyna	  á	  sig	  við	  lærdóminn.	  Ólöf	  lagði	  enn	  
harðar	   að	   sér	   þegar	   hún	   komst	   á	   unglingastig	   til	   þess	   að	   standast	   kröfur	  

skólans	   og	   foreldra	   sinna.	   Hún	   fór	   alltaf	   heim	   eftir	   skólatíma	   til	   að	   gera	  
heimavinnuna	  en	  einnig	  til	  að	  læra	  upp	  á	  nýtt	  það	  sem	  kennarinn	  hafði	  lagt	  
fyrir	   fyrr	  um	  daginn.	  Áreitið	  var	  það	  mikið	   í	  skólanum	  að	  Ólöf	  náði	  ekki	  að	  
halda	  einbeitingu	  en	  þegar	  hún	  var	  heima	  var	  áreitið	  minna	  og	  hún	  náði	  að	  
læra.	   Alla	   grunnskólagönguna	   fannst	   henni	   hún	   vera	   heimsk	   því	   hún	   náði	  
því	  aldrei	  hvað	  kennararnir	  voru	  að	  segja,	  hún	  var	  líka	  lengi	  að	  læra	  að	  lesa	  
og	  gat	  aldrei	  tekið	  þátt	  í	  neinum	  lestrarverkefnum.	  	  

Ólöf	  sagði:	  

Það	  að	  geta	  ekki	  ráðið	  við	  aðstæðurnar	  í	  skólanum	  var	  erfitt	  og	  
mér	   fannst	   ég	   alltaf	   líta	   út	   fyrir	   að	   vera	   heimsk.	   Í	   dag	   veit	   ég	  
alveg	  að	  ég	  er	  það	  ekki.	  Það	  var	  bara	   svo	  margt	   í	  umhverfinu	  
sem	  truflaði	  mig	  og	  ég	  verð	  að	  hafa	  reglu	  á	  öllu	  því	  annars	  er	  
einbeitingin	  bara	  farin.	  

Halla	   var	   alltaf	   með	   góðar	   einkunnir	   í	   byrjun	   grunnskólans,	   en	   þegar	  
námið	  fór	  að	  þyngjast	  fóru	  einkunnir	  hennar	  lækkandi.	  Hún	  fór	  verulega	  að	  
finna	   fyrir	   þessu	   á	   unglingastigi	   og	   var	   þá	   farin	   að	   eiga	   mjög	   erfitt	   með	  
námið.	   Loks	  hætti	  hún	  alveg	  að	   reyna	  að	   læra,	  bæði	  heima	  og	   í	   skólanum	  
því	  henni	  fannst	  sem	  enginn	  hefði	  trú	  á	  henni	  hvort	  sem	  væri.	  Henni	  fannst	  
hún	   ekki	   skipta	   neinu	  máli,	   hún	   var	   bara „svarti	   sauðurinn“	   og	   henni	   var	  
alveg	  sama.	  	  

Frosti,	   Helgi	   og	   Elsa	   gerðu	   aldrei	   heimavinnuna.	   Þau	   sáu	   engan	   tilgang	  
með	  því	  þar	  sem	  það	  sem	  þau	  gerðu	  var	  hvort	  sem	  er	  aldrei	  rétt,	  fyrir	  utan	  
það	  að	  þau	  höfðu	  enga	  einbeitingu	  til	  þess	  að	  klára	  verkefnin	  sem	  urðu	  bara	  
þyngri	  með	  hverju	  árinu	   sem	   leið.	  Ekkert	  af	  þeim	   fékk	  þá	  aðstoð	  sem	  þau	  
hefðu	   þurft	   heima	   að	   þeirra	   mati.	   Verkefnin	   tóku	   þau	   of	   langan	   tíma	   og	  
þegar	  foreldrar	  þeirra	  komu	  heim	  eftir	  sinn	  vinnudag	  höfðu	  þau	  hvorki	  tíma	  
né	  getu	  til	  að	  vinna	  með	  þeim	  verkefni	  í	  tvær	  til	  þrjár	  klukkustundir.	  

Frosti,	  Helgi,	  Elsa	  og	  Halla	  nefndu	  öll	  að	  bóklegt	  nám	  hefði	  ekki	  legið	  vel	  
fyrir	  þeim.	  Þau	  voru	  öll	  góð	   í	  verklegum	  greinum,	  hvort	  sem	  það	  var	  smíði	  
eða	   íþróttir.	  Helgi	  sagði	  að	  „það	  væri	  erfitt	  að	  nenna	  að	   læra	  þegar	  manni	  
gengur	  ekkert	  að	   lesa	   sem	  var	  undirstaða	  námsins“.	  Hvatning	   til	  náms	  var	  
eitthvað	   sem	   þau	   könnuðust	   ekki	   við	   og	   voru	   einróma	   um	   að	   ekki	   hefði	  
verið	  búist	  við	  neinu	  af	  þeim.	  Elsa	  sagði:	  „Ég	  var	  bara	  þarna,	  enginn	  bjóst	  við	  
neinu	  af	  mér	  hvorki	  í	  bóklegum	  tímum	  né	  félagslega,	  kennararnir	  gerðu	  ekki	  
einu	  sinni	  ráð	  fyrir	  því	  að	  ég	  myndi	  skila	  inn	  verkefni“.	  

Frosti	  sagði:	  

Mér	   fannst	   alltaf	   gaman	  að	   læra	  en	   svo	   fór	   ég	  bara	  að	  hugsa	  
um	  eitthvað	  annað	  og	  þú	  veist,	  en	  ég	  man	  í	  einum	  tímanum,	  ég	  
var	  að	   læra	  náttúrufræði	  eða,	  ég	  man	  ekki	  hvað	  við	  vorum	  að	  
læra.	   Ég	   var	   að	   lesa	   og	   skrifa	   og	   svo	   allt	   í	   einu	   horfi	   ég	   á	  
blýantinn	  minn,	  sný	  höfðinu	  aðeins	  til	  hliðar,	  loka	  öðru	  auganu	  
og	   fer	   svo	   að	   sprengja	   alla	   hausana	   á	   krökkunum	   með	  
blýantinum,	   er	   að	   því	   heillengi	   og	   svo	   lít	   ég	   upp	   og	   þá	   eru	  
auðvitað	  allir	  að	  horfa	  á	  mig.	  

Elsu	   fannst	   hún	   alltaf	   lélegur	   námsmaður	   og	   þá	   sérstaklega	   í	   lestri	   og	  
með	   tölur.	   Eins	   fannst	   henni	   alltaf	   erfitt	   að	   þurfa	   að	   skipta	   um	   námsefni.	  
Þegar	  hún	  var	   tíu	  ára	   las	  hún	  86	  atkvæði	  á	  mínútu	  og	   leið	  alltaf	   illa	  þegar	  
krakkarnir	   fóru	   að	   bera	   atkvæðin	   saman.	   Eins	   reyndi	   hún	   að	   forðast	  
stærðfræðidæmin	  eins	  og	  hún	  gat	  en	   í	  dag	   finnst	  henni	  hún	  alltaf	  vera	  að	  
læra	  betur	  inn	  á	  sjálfa	  sig	  og	  koma	  sér	  á	  óvart.	  	  

Elsa	  sagði:	  

Ég	  skil	  betur	  myndir,	  eins	  og	  stærðfræði,	  ef	  það	  eru	  tölur	  þá	  er	  
ég	   ekki	   góð	   í	   því	   en	   ef	   það	   er	   myndrænt,	   eins	   og	   horn	   eða	  
hnitakerfi	  þá	  er	  það	  bara	  ekkert	  mál.	  Þetta	  er	  svo	  skrítið,	  ég	  hef	  
alltaf	  sagt	  að	  ég	  sé	  ömurleg	  í	  stærðfræði	  en	  svo	  geri	  ég	  Sudoku	  
og	   fullt	  af	  stærðfræðileikjum	  og	  það	  er	  ekkert	  mál.	  Svo	   fór	  ég	  
að	  hugsa,	  að	  þessi	  myndræna	  stærðfræði	  liggur	  vel	  fyrir	  mér	  og	  
ég	  vildi	  að	  ég	  hefði	  fattað	  það	  fyrr.	  

Ungmenni	  með	  ADHD	  geta	  svo	  sannarlega	   lært	  og	  það	  er	  mikilvægt	  að	  
þau	  átti	  sig	  á	  hvernig	  þau	  geta	  nýtt	  sér	  styrkleika	  sína	  í	  námi	  og	  eins	  hvaða	  
styrkleika	  þau	  hafa.	  Þátttakendur	  rannsóknarinnar	  voru	  sammála	  um	  að	  það	  
þurfi	   að	   taka	  meira	   tillit	   til	   hvar	   einstaklingar	   séu	   staddir	   í	   náminu,	   finna	  
hvar	   veikleikar	   þeirra	   liggja	   og	   eins	   styrkleikar	   og	   vinna	  með	   þá	   samhliða	  
náminu.	  	  

Sölvi	   hafði	   mjög	   svipaða	   sögu	   að	   segja	   um	   námið	   og	   upplifði	   sömu	  
tilfinningar	  og	  eldri	  viðmælendur	  rannsakanda.	  	  

Sölvi	  sagði:	  	  

Ég	  var	  alltaf	  einn	   sem	   fékk	  aldrei	  góðar	  einkunnir,	  mér	   fannst	  
eins	  og	  allir	  væru	  alltaf	  að	  fá	  tíur	  og	  ég	  var	  einn	  þarna	  með	  þrjá	  
og	  eitthvað.	  Ég	   leit	   alltaf	   á	   sjálfan	  mig	   sem	  heimskan,	  ég	   fékk	  
bara	  þannig	  tilfinningu	  og	  hef	  hana	  ennþá.	  Ég	  gat	  ekki	  allt	  sem	  
aðrir	   gátu	   og	   þá	   var	   örugglega	   eitthvað	   að	  mér.	   Ég	   hef	   lesið	  

eina	  bók	  held	  ég	  á	  ævinni.	  Hugleikur	  Dagsson	  er	  snilld,	  ég	  get	  
lesið	  bækur	  eftir	  hann.	  	  

Hver	  og	  einn	  viðmælanda	  rannsakanda	  minntist	  á	  það	  að	  hafa	  upplifað	  
sig	   heimskan	   í	   grunnskólanum.	   Viðhorf	   kennara	   og	   jafningja	   hefðu	  mótað	  
skoðanir	  þeirra	  á	  þeim	  sjálfum	  og	  haft	  veruleg	  áhrif	  á	  sjálfsmynd	  þeirra.	  	  

5.5.1 Kennsluaðferðir	  

Kennsla	  sem	  hentar	  nemendum	  með	  ADHD	  og	  aðrar	  greiningar	  	  er	  það	  sem	  
viðmælendur	   rannsakanda	   ræddu	   um	   fyrir	   framtíðarbörn	   grunnskólanna	  
sem	  eru	  með	  ADHD.	  Þau	  sögðust	  vilja	  að	  tekið	  væri	  tillit	   til	  þeirra	  og	  þeim	  
mætt	   þar	   sem	   þau	   væru	   stödd	   hverju	   sinni.	   Eins	   þótti	   þeim	  mikilvægt	   að	  
hafa	  val	   fyrir	  börn	  með	  ADHD	  og	  þá	  meira	  af	  verklegri	  kennslu	  sem	  myndi	  
gefa	   þeim	   kost	   á	   að	   útskrifast	   úr	   grunnskóla	   með	   meira	   af	   verklegum	  
greinum	  og	  minna	  af	  bóklegum.	  	  

Eitt	  af	  því	  sem	  rannsakandi	  tók	  fljótt	  eftir	  var	  að	  allir	  viðmælendur	  lýstu	  
kennsluaðferðum	  sem	  þau	  myndu	  vilja	  hafa	  í	  framtíðinni.	  Kennsluaðferðum	  
sem	   hefðu	   hentað	   þeim	   og	   þeirra	   röskun	   á	   grunnskólaaldri.	  
Kennsluaðferðum	  sem	  gætu	  hentað	  flestum	  börnum	  í	  grunnskóla,	  sér	  í	  lagi	  
þeim	   sem	   eru	   að	   taka	   sín	   fyrstu	   skref	   í	   skólastofunni.	  Mikið	   var	   rætt	   um	  
sjónræna	  og	   verklega	   kennslu,	   þar	   sem	   lagt	   væri	   fyrir	   til	   dæmis	  myndefni	  
eða	  annað	  um	  það	  sem	  að	  taka	  ætti	   fyrir.	  Viðmælendur	  voru	  einróma	  um	  
að	   nemendur	   með	   ADHD	   þyrftu	   að	   fá	   að	   gera	   meira	   verklegt,	   að	  
einbeitingin	   yrði	   frekar	   til	   staðar	   ef	   þau	   hefðu	   efnivið	   í	   höndunum.	   Um	  
hefðbundnar	   kennsluaðferðir	   þar	   sem	   kennari	   stæði	   upp	   við	   töfluna	  með	  
fyrirlestur	  sagði	  Halla:	  

Þetta	   var	   rosalega	   leiðinlegt	   og	   hugur	   manns	   er	   komin	   til	  
Spánar	   áður	   en	  maður	   veit	   af	   því.	   Ég	   vissi	   nákvæmlega	   hvað	  
ljósin	   í	   stofunni	   voru	  mörg	   og	   rákirnar	   í	   loftinu.	   Ef	   ég	   sat	   við	  
gluggann	  þá	  vissi	  ég	  hvort	  það	  væri	  vindur	  úti	  með	  því	  að	  stara	  
á	  greinarnar,	  hvort	  veðrið	  yrði	  gott	  þegar	  ég	  kæmist	  út	  og	  hver	  
væri	  að	  labba	  framhjá.	  Allt	  annað	  en	  það	  sem	  kennarinn	  sagði	  
upp	  á	  töflu	  fór	  inn.	  	  

Viðmælendur	   rannsakanda	  minntust	  allir	   á	  að	  erfitt	  hefði	   verið	  að	   sitja	  
og	  hlusta	  á	  kennarann	   tala	   við	   töfluna,	   sér	   í	   lagi	  ef	  þeim	   fannst	  efnið	  ekki	  
spennandi.	   Þá	   var	   gluggasætið	   oft	   spennandi	   og	   þar	   fékk	   hugurinn	   oft	   að	  
reika	  eins	  og	  Halla	  greindi	  frá.	  Helgi	  hafði	  svipaða	  sögu	  að	  segja.	  

Helgi	  sagði:	  

Ef	  ég	  sit	  við	  glugga	  þá	  bara	  horfi	  ég	  út	  um	  hann	  og	  dagdreymi	  
eitthvað.	   Þessi	   hefðbundna	   kennsluaðferð	   er	   eitthvað	   sem	  
virkar	  bara	  alls	  ekki	  fyrir	  mig	  og	  ég	  dett	  út	  eftir	  örfáar	  mínútur.	  
Þá	  verður	  líka	  allt	  truflandi,	  það	  er	  nóg	  að	  hafa	  flísar	  í	  loftinu	  og	  
þá	  þarf	  ég	  að	  telja	  þær	  eða	  eitthvað	  álíka.	  

Þegar	   Frosti	   leit	   til	   baka	   og	   hugsaði	   um	   kennsluaðferðir	   finnst	   honum	  
eins	  og	  það	  hefði	  ekki	  verið	  nein	  aðferð	  og	  vísaði	  þá	  í	  stærðfræðitíma.	  Hann	  
sagði	   að	   þeir	   hefðu	   verið	   of	   mikið	   fyrir	   sig	   og	   að	   þegar	   hann	   hefði	   verið	  
kominn	  á	  unglingastig	  hafi	  þetta	  orðið	  algjör	  geimvísindi.	  	  

Frosti	  sagði:	  

Öll	   þessu	   heimsku	   reiknidæmi	   þegar	   maður	   var	   í	   8.	   bekk	   og	  
upp.	  Þegar	  kennarinn	  var	  að	  skrifa	  upp	  á	  töflu	  þá	  var	  ég	  bara	  að	  
teikna,	   fyrir	   mig	   hefði	   ég	   viljað	   sjá	   þetta	   öðruvísi.	   Sleppa	  
uppsetningunni,	   leyfa	  mér	  að	  vera	  með	  reiknivél	   í	  höndunum.	  
Það	  var	  stundum	   leyft	  en,	  mér	  hefði	  gengið	  miklu	  betur	  að	   fá	  
að	  vera	  með	  þetta	  í	  höndunum.	  Þegar	  það	  mátti	  þá	  fann	  ég	  að	  
það	  hjálpaði	  mér.	  Ég	  hafði	  ekki	  þolinmæði	  við	  að	  skrifa	  allt	  upp	  
í	  reikningsbók	  og	  byrja	  svo	  að	  reikna.	  	  

Sölvi	  átti	  ekki	  erfitt	  með	  stærðfræði	  en	  hins	  vegar	  átti	  hann	  erfitt	  með	  að	  
setja	  dæmin	  upp	  á	  blað	  og	  skrifa	  útreikninga.	  	  

Sölvi	  sagði:	  	  

Ég	   var	   alltaf	   góður	   í	   stærðfræði	   og	   á	   mjög	   auðvelt	   með	  
hugarreikning.	  Ég	  hins	  vegar	  á	  erfitt	  með	  að	  setja	  dæmið	  upp	  á	  
blað	  og	  reikna	  eftir	  formúlum.	  Ég	  reikna	  líka	  held	  ég	  öðruvísi	  en	  
aðrir.	  Fer	  aðra	  leið	  í	  huganum	  sem	  er	  flóknari	  en	  bara	  plús	  eða	  
mínus.	  Mér	  finnst	  leiðinlegt	  að	  setja	  þetta	  bara	  upp	  á	  blað,	  ég	  
eiginlega	  skil	  það	  ekki.	  

Sölvi	  fann	  líka	  fljótt	  að	  hans	  mati	  að	  hann	  lærði	  ekki	  vel	  þegar	  kennarar	  
voru	  með	   fyrirlestra.	   Honum	   fannst	   hann	   verða	   að	   tengja	   við	   efnið	   til	   að	  
geta	   lært	   um	   það	   og	   skilja	   tilganginn	  með	   því	   að	   læra	   þetta	   viðfangsefni.	  
Sölvi	  sagði:	  

Ég	   lærði	   best	   í	   ensku,	   því	   ef	   við	   spurðum	   spurninga	   þá	   sýndi	  
hann	   okkur	   þátt	   eða	   myndband	   af	   svarinu	   eða	   um	  
spurninguna.	   Þá	  náði	   ég	   að	   tengja	   við	   efnið	  og	   kennslan	   varð	  
meira	  sjónræn	  og	  ég	  sá	  þetta	  betur.	  Ég	  fann	  að	  ég	  lærði	  betur	  
svona	   heldur	   en	   þegar	   kennararnir	   stóðu	   bara	   og	   kjöftuðu	  
eitthvað	  upp	  á	  töflu,	  ég	  náði	  ekki	  að	  fókusera	  á	  þá.	  	  

Mamma	  Sölva	  bætti	   við	  að	   skólaumhverfið	  hefði	  hentað	  honum	   illa	  og	  
að	  henni	  hefði	  fundist	  lítil	  sem	  engin	  aðstoð	  fáanleg	  fyrir	  barn	  eins	  og	  hann.	  
Hún	  spurði	  á	  hverju	  ári	  hvort	  hann	  gæti	   fengið	  aukalega	  aðstoð	  við	  námið	  
og	  jafnvel	  heimavinnuna	  en	  svarið	  var	  alltaf	  nei	  eða	  að	  það	  yrði	  skoðað,	  en	  
svo	  varð	  aldrei	  neitt	  meira	  úr	  því.	  Hún	  sagðist	  sjálf	  vera	  með	  ADD,	  að	  hún	  
ætti	  erfitt	  með	  að	  einbeita	  sér	  að	  verkefnum	  og	  að	  hún	  þyrfti	  oft	  að	  leita	  sér	  
aðstoðar	   innan	   fjölskyldunnar	   til	   þess	   að	   geta	   hjálpað	   Sölva	   með	   námið.	  
Hún	  sagði	  líka	  að	  hún	  hefði	  skrifað	  flestallar	  ritgerðir	  sem	  hann	  hefði	  skilað	  
inn	   en	   að	   hann	   hafi	   þrátt	   fyrir	   það	   ekki	   fengið	   sérstaklega	   háar	   einkunnir	  
fyrir	  þær	  þar	  sem	  að	  hún	  hafi	  sjálf	  átt	  í	  vandræðum	  með	  efnið.	  	  

Mamma	  Sölva	  sagði:	  

Þessi	  skóli	  er	  engan	  veginn	  góður	  fyrir	  barn	  eins	  og	  hann.	  Það	  
er	   allt	   í	   gangi	   þarna.	   Hann	   fékk	   ekki	   nægilega	   góða	   kennslu	  
þarna,	   það	   var	   enginn	   skilningur	   á	   því	   að	   hann	   höndlaði	   ekki	  
þetta	  umhverfi	  sem	  hann	  var	  í.	  Það	  var	  ekki	  fyrr	  en	  í	  lok	  níunda	  
bekkjar	   að	   hann	   fékk	   að	   hafa	   tónlist	   í	   eyrunum	   sem	   hjálpaði	  
honum	   að	   einangra	   sig	   frá	   umhverfinu	   og	   áreitinu	   sem	   var	  
þarna.	  Hann	  var	  alltaf	  hjá	  skólastjóranum	  eða	  við	  í	  viðtölum	  hjá	  
þeim,	  alltaf	  verið	  að	  kvarta	  yfir	  honum	  en	  ekkert	  verið	  að	  pæla	  
í	  að	  ástæðan	  fyrir	  því	  að	  hann	  hafi	  til	  dæmis	  gargað	  sé	  út	  af	  því	  
að	  hann	  fær	  ekki	  frið	  í	  hausnum	  á	  sér	  og	  áreitinu	  í	  umhverfinu.	  
Þetta	  verður	  of	  mikið.	  

Siggi	   og	   Elsa	   sögðu	   að	   þau	   myndu	   vilja	   fá	   kennslu	   þar	   sem	   þau	   gætu	  
talað	  til	  baka	  og	  lært	  þannig.	  Að	  kennslan	  væri	  þannig	  í	  umræðuformi.	  

Elsa	  sagði:	  	  

Ég	   myndi	   vilja	   hafa	   kennsluna	   sjónræna,	   með	   myndum	   og	  
eitthvað	  áþreifanlegt.	   Ég	   skil	  mikið	  betur	  myndir	  og	  næ	  betur	  
að	  einbeita	  mér	  ef	  ég	  fæ	  að	  þreifa	  á	  hlutum	  og	  skoða	  og	  fatta	  
sjálf.	   Jafnvel	   tala	   um	   það	   við	   aðra.	   Ég	   verð	   að	   vera	   með	   í	  
samræðum	  til	  þess	  að	  skilja.	  

Eins	   og	   sjá	   má	   komu	   þátttakendur	   rannsóknarinnar	   með	   ýmsar	  
hugmyndir	  sem	  gætu	  bætt	  kennsluna	  og	  lagað	  hana	  að	  þeirra	  þörfum.	  Þær	  
aðferðir	   sem	  þeir	   töldu	  að	  hentuðu	  sér	  gætu	   líka	  komið	   til	  móts	  við	  þarfir	  	  	  
annarra	  barna	  í	  grunnskólanum.	  Verkleg	  kennsla,	  kennsla	  í	  umræðuformi	  og	  
sjónræn	  kennsla	  geta	  gert	  námefnið	  spennandi	  og	  skemmtilegt.	  	  

	  

5.6 Kennarar	  

Þegar	   rannsakandi	   greindi	   viðtölin	   kom	   strax	   í	   ljós	   að	   mikill	   munur	   var	   á	  
framkomu	   kennara	   gagnvart	   drengjunum	   og	   stúlkunum.	   Viðmælendur	  
rannsakanda	  höfðu	  misjafnar	  skoðanir	  á	  kennurum	  og	  eins	  hvað	  þeir	  héldu	  
að	  kennararnir	  hefðu	  talið	  um	  sig.	  Öll	  voru	  þau	  sammála	  um	  að	  hafa	  verið	  
misskilin	  og	  ekkert	  af	  þeim	  fékk	  hvatningu	   í	  náminu	  og	  þar	  var	  Sölvi	  engin	  
undantekning.	  Þó	  nefndu	  hvert	  og	  eitt	  þeirra	  einn	  til	  tvo	  kennara	  sem	  stóðu	  
upp	  úr	  hjá	  þeim	  og	  var	  ástæða	  þess	  mjög	  svipuð.	  	  
Elsa	  sagði:	  

Helga	   og	   Finnur,	   Helga	   því	   hún	   var	   svo	   blíð	   og	   góð	   og	   hún	  
kenndi	  mér	   eins	   og	   ég	   skildi,	   hún	   fann	   bara	   leið	   til	   að	   kenna	  
mér.	   Finnur	  var	   frábær	  kennari,	  hann	  var	   svolítið	   strangur.	  Ég	  
var	  í	  fjórða	  bekk	  þegar	  ég	  las	  loks	  eitthvað	  fyrir	  framan	  bekkinn	  
og	  það	  var	  bara	  af	  því	  að	  hann	  sagði	  að	  ég	  þyrfti	  að	  gera	  það.	  
Það	  þurfti	  að	  herða	  mig	  pínu	  og	  ég	  verð	  honum	  alltaf	  þakklát.	  

Siggi	   var	  alltaf	   sendur	   í	   sérkennslu	   til	   að	   taka	   inn	   lyfin	   sín	  en	  mundi	  þó	  
ekki	  eftir	  því	  að	  nokkur	  hefði	  sagt	  honum	  af	  hverju	  hann	  þyrfti	  að	  taka	  þau	  
inn,	   hvorki	   foreldrar	   hans	   né	   kennarar.	   Samskipti	   hans	   við	   kennara	   voru	  
mjög	  stíf	  en	  hann	  minntist	  þess	  að	  kennarar	  hefðu	  oft	  öskrað	  á	  hann,	  fleygt	  
hlutum	  í	  hann,	  blýantar	  hans	  voru	  brotnir	  og	  hann	  sleginn	  með	  reglustiku.	  
Hann	  minntist	  samt	  sem	  áður	  á	  kennara	  sem	  var	  honum	  afar	  kær.	  

Siggi	  sagði:	  

Einn	   kennari,	   Gaui,	   hann	   var	   mjög	   fínn.	   Hann	   tengdist	   mér	  
einhvern	   veginn.	   Hann	   var	   allt	   í	   lagi	   og	   hjálpaði	   mér	   mjög	  
mikið,	   ég	  man	  ekki	   einu	   sinni	   eftir	   því	   að	  hann	  hafi	   skammað	  
mig	  þótt	  ég	  hafi	  alltaf	  verið	  óþekkur.	  Ég	  fann	  tengingu	  við	  hann	  
þó	  ég	  hafi	  samt	  vitað	  að	  ég	  var	  ekkert	  sá	  vinsælasti	  hjá	  honum.	  

Frosti	  minntist	  einnig	  á	  erfið	  samskipti	  og	  lýsti	  því	  þegar	  kennari	  hans	  á	  
yngsta	  stigi	  hafi	  stöðugt	  togað	  hann	  upp	  á	  eyrunum.	  Hann	  sagði	  einnig	  að	  sá	  
kennari	  hefði	  ekkert	  vitað	  hvernig	  hann	  ætti	  að	  höndla	  sig	  og	  að	  hann	  hefði	  
horft	   á	   sig	   sem	   óþekkan	   fávita.	   Lengi	   vel	   átti	   Frosti	   erfitt	   með	   að	   vera	   í	  
kringum	   kennarann	   og	   varð	   reiði	   hans	   í	   garð	   kennarans	   sífellt	   meiri	   með	  
hverju	   ári.	   Kennarinn	   varð	   síðar	   skólastjórnandi	   skólans	  og	  urðu	   samskipti	  
þeirra	  því	  enn	  erfiðari.	  

Frosti	  sagði:	  

Gústi	  varð	  svo	  skólastjóri,	  ég	  gat	  aldrei	  talað	  við	  hann	  og	  pabbi	  
þurfti	  alltaf	  að	  vera	  með	  ef	  ég	  þurfti	  að	  tala	  við	  hann.	  Ekki	  það	  
að	  það	  hafi	  verið	  erfitt	  að	  tala	  við	  hann	  heldur	  bara	  hataði	  ég	  
hann.	  Pabbi	  tók	  upp	  hanskann	  fyrir	  mig,	  ég	  var	  mjög	  ánægður	  
með	  hann.	  Málið	  var	  þá	  að	  hann	  skildi	  aldrei	  af	  hverju	  ég	  þoldi	  
hann	  ekki	  en	  ég	  gat	  aldrei	   gleymt	  hvernig	  hann	  kom	   fram	  við	  
mig	   í	   byrjun	   skólagöngunnar.	   Ég	   var	   sjúklega	   viðkvæmur	   í	  
eyrunum	   og	   hann	   var	   stöðugt	   að	   rífa	   í	   þau.	   Þetta	   var	   erfitt,	  
þetta	  var	  erfiður	  tími.	  

Frosti	   átti	   þrátt	   fyrir	   þetta	   góð	   samskipti	   við	   einn	   kennara	   sem	   hann	  
sagðist	  seint	  munu	  gleyma.	  Hann	  áleit	  hana	  vera	  öðruvísi,	  eins	  og	  hann,	  og	  
velti	  fyrir	  sér	  hvort	  hún	  hefði	  líka	  verið	  með	  ADHD	  og	  þess	  vegna	  náð	  svo	  vel	  
til	  hans.	  	  

Frosti	  sagði:	  

Þar	  var	  einn	  kennari	  sem	  hefur	  örugglega	  líka	  verið	  ofvirk,	  hún	  
var	   lesbía	   svo	   hún	   var	   líka	   öðruvísi	   eins	   og	   ég.	   Ég	   var	   líka	  
uppáhaldið	   hennar	   eða	   ég	   held	   það.	   Hún	   tengdi	   eitthvað	   við	  
mig.	  Hún	  hjálpaði	  mér.	  En	   samt	  kunni	  enginn,	  ég	  held	  að	  það	  
kunni	  enginn	  á	  þetta,	  það	  veit	  örugglega	  enginn	  réttu	  aðferðina	  
og	   kannski	   er	   engin	   rétt	   aðferð,	   ég	   veit	   það	   ekki.	   En	   ég	   fann	  
samt	  alveg	  að	  ég	  var	  ekkert	  vinsæll	  hjá	  þessum	  kennurum.	  

Öll	  höfðu	  þau	  þá	  tilfinningu	  að	  enginn	  hefði	  skilið	  af	  hverju	  þau	  voru	  eins	  
og	   þau	   voru.	   Spurningar	   eins	   og	   „af	   hverju?“	   og	   „hvað	   er	   að	   þér?“	   voru	  
spurningar	   sem	  þau	   heyrðu	   oft	   á	   dag.	   Flest	   fóru	   þau	   þá	   að	   velta	   fyrir	   sér	  
hvort	  eitthvað	  mikið	  væri	  að	  þeim.	  Helgi	  minntist	  þess	  að	  ADHD	  hefði	  verið	  
eins	  og	  glænýtt	  fyrirbæri	  fyrir	  kennarana	  á	  þessum	  tíma.	  

Halla	   sagðist	   hafa	   talað	   mikið	   og	   stöðugt	   staðið	   upp	   en	   að	   kennarar	  
hefðu	   annað	   hvort	   hlegið	   með	   henni	   eða	   að	   henni.	   Eins	   sagði	   hún	   að	  

kennarar	   á	   þessum	   tíma	  hefðu	  ekkert	   verið	   að	  pæla	   í	   þessu	  og	  hvort	   það	  
gætu	   verið	   frávik	   í	   þeirra	   bekkjum.	   Hún	   komst	   upp	  með	   flest	   en	  minntist	  
þess	   að	   einn	   kennari	   hefði	   verið	   með	   mestu	   úrræðin	   fyrir	   sig	   í	   náminu.	  
Hvatningu	  minnist	   hún	   ekki	   eftir	   að	   hafa	   fengið	   og	   fannst	   einkennilegt	   að	  
kennarar	   hefðu	   ekki	   verið	   að	   pæla	   í	   af	   hverju	   einkunnirnar	   hennar	   hefðu	  
farið	  stöðugt	  lækkandi.	  	  

Halla	  sagði:	  	  

Flestir	  kennarar	  sem	  voru	  að	  kenna	  mér	  brostu	  bara	  til	  mín,	  ég	  
komst	  eiginlega	  upp	  með	  allt	  sem	  ég	  vildi.	  Það	  má	  alveg	  segja	  
að	   ég	   hafi	   bara	   verið	   eins	   og	   lítið,	   sætt	   fiðrildi	   sem	   gat	   ekki	  
verið	  kyrr	   í	  smá	  tíma.	  Ég	  hugsa	  að	  ef	  ég	  væri	  drengur,	  risastór	  
með	  hormónasveiflur,	  þá	  hefði	  ég	  ekki	  komist	  upp	  með	  neitt	  af	  
þessu	  sem	  ég	  komst	  upp	  með.	  En	  samt	  var	  ekki	  pælt	  í	  af	  hverju	  
einkunnirnar	  hjá	  mér	  væru	  að	  fara	  lækkandi	  og	  enginn	  kennari	  
pældi	   í	  hvort	  þeir	  gætu	  breytt	  einhverju	   í	  sinni	  kennslu,	  frekar	  
var	  það	  bara	  ef	  þú	  fékkst	  ekki	  góðar	  einkunnir	  þá	  varst	  þú	  bara	  
lélegur	  námsmaður.	  

Ólöf	  minntist	  á	  kennara	  sem	  voru	  henni	  kærir	  í	  grunnskóla,	  það	  voru	  þeir	  
sem	  notuðu	  verklega	  kennslu,	  mikið	  sjónrænt	  og	  þeir	  sem	  höfðu	  góðan	  aga	  
á	  bekknum.	  Hún	  átti	  alltaf	  erfitt	  með	  að	  meðtaka	  það	  sem	  kennarinn	  sagði	  
yfir	  allan	  bekkinn	  og	  þurfti	  að	  fá	  leiðbeiningar	  „augnliti	  til	  augnlits“.	  Hennar	  
verstu	  óvinir	  voru	  kennarar	  í	  tungumálum,	  hún	  átti	  alltaf	  mjög	  erfitt	  með	  að	  
læra	   tungumál	   og	   móðurmálið	   var	   engin	   undantekning.	   Hún	   fann	   fyrir	  
mikilli	   reiði	   þegar	   hún	   sat	   þessar	   kennslustundir	   því	   hún	   réði	   alls	   ekki	   við	  
aðstæðurnar	  og	  áleit	  sjálfa	  sig	  heimska	  eins	  og	  svo	  oft	  áður.	  

Drengirnir	   voru	   allir	   vissir	   um	   að	   öllum	   kennurunum	   þeirra	   hefði	   ekki	  
líkað	  neitt	  sérstaklega	  vel	  við	  þá.	  	  

Helgi	  sagði:	  

Kennarar	   voru	   ekkert	   sérstaklega	   hrifnir	   af	   mér,	   fannst	   ég	  
oftast	  bara	  til	  vandræða,	  trufla	  kennslu	  og	  rífa	  kjaft.	  Ég	  var	  líka	  
mjög	  skapstór	  og	  oft	  ógnandi	  við	  flesta.	  Ég	  var	  ekkert	  uppáhald	  
og	  ég	  man	  eftir	  að	  ég	  fékk	  tvisvar	  spark	  í	  rassgatið	  og	  skó	  grýtt	  í	  
mig	  af	  íþróttakennaranum.	  

Sölvi	  sagði:	  

Það	   var	   einn	   sem	   sparkaði	   í	   mig.	   Hann	   hlýtur	   að	   hafa	   átt	  
slæman	  dag.	  Vinir	  mínir	  voru	  að	  klifra	  upp	  veggina	  í	  íþróttatíma	  
og	   svo	   byrja	   ég	   að	   klifra	   en	   á	   sama	   tíma	   þá	   kemur	  
starfsmaðurinn	   og	   segir:	   „Ég	   er	   búin	   að	   segja	   þér	   milljón	  
sinnum	   að	   hætta	   þessu“.	   Svo	   sparkaði	   hann	   í	   mig	   þannig	   ég	  
datt	  niður	  á	  gólfið.	  Ég	  labbaði	   í	  burtu	  alveg	  brjálaður	  í	  skapinu	  
og	   á	  meðan	   ég	   labba	   ganginn	   þá	   eru	   krakkar	   þarna	   að	   stríða	  
mér	  útaf	  þessu	  og	  ég	  verð	  svo	  brjálaður	  að	  ég	  kýli	  í	  skáp	  og	  brýt	  
á	  mér	  höndina.	  	  

Sölvi	  taldi	  að	  enginn	  af	  hans	  kennurum	  hefði	  þolað	  hann	  en	  hann	  sagðist	  
líka	  ekki	  hafa	   lagt	  neitt	  á	  sig	  til	  þess	  að	  breyta	  því.	   Í	   raun	  var	  honum	  sama	  
því	  honum	   fannst	  þeir	  heldur	  ekkert	   sérstaklega	   skemmtilegir.	  Hann	   sagði	  
samt	  að	  enskukennarinn	  sinn	  hefði	  náð	  hvað	  mest	  til	  hans	  því	  að	  hann	  hefði	  
verið	  svo	  skapandi.	  

Samskipti	   viðmælenda	   rannsakanda	   og	   kennara	   þeirra	   gátu	   oft	   orðið	  
mjög	  stirð.	  Öll	   sögðu	  þau	  að	  það	  hefði	  verið	  vegna	  hegðunar	  þeirra	  og	  að	  
þau	  hefðu	  örugglega	  bara	  boðið	  upp	  á	  slæm	  samskipti.	  Elsu	  fannst	  oft	  sem	  
að	   kennararnir	   hefðu	   einfaldlega	   gefist	   upp	   á	   að	   reyna	   að	   kenna	   sér	   og	  
henni	  fannst	  ekkert	  verið	  haldið	  utan	  um	  sig	  og	  hennar	  nám.	  	  

Erfitt	  var	  að	  hlusta	  á	  viðmælendurna	  lýsa	  veru	  sinni	  í	  grunnskólanum	  og	  
þeim	  tilfinningum	  sem	  þau	  báru	  enn	  til	  hans,	  hvernig	  þeim	   leið	  þegar	  þau	  
langaði	  að	  geta	  verið	  eins	  og	  hinir	  en	  sökum	  viðmóta	  annarra	  gátu	  þau	  það	  
alls	   ekki	   og	   upplifðu	   sig	   sem	  öðruvísi.	   Hve	  mikið	   þau	   langaði	   að	   geta	   gert	  
hluti	   en	   fannst	   samt	   sem	   áður	   að	   þau	   gætu	   það	   ekki	   vegna	   einkenna	  
röskunarinnar	   og	   að	   það	   að	   enginn	   virtist	   skilja	   hvernig	   þau	   gætu	   lært.	  
Verra	  þótti	   rannsakanda	  að	   fyrirmyndir	   þeirra,	   kennararnir,	   gáfu	   í	   skyn	  að	  
þau	  ætluðust	  einskis	   af	  þeim	   í	   námi.	  Af	  hverju	  hefðu	  þau	  þá	  átt	   að	   leggja	  
það	  á	  sig	  að	  læra?	  

Hér	   hefur	   rannsakandi	   gert	   grein	   fyrir	   niðurstöðum	   viðtala	   við	  
þátttakendur	   rannsóknarinnar.	  Orð	  þeirra	   fengu	  að	  standa	  óbreytt	   til	  þess	  
að	   leggja	   áherslu	   á	   þeirra	   upplifanir	   og	   til	   að	   reyna	   að	   dýpka	   skilning	  
lesandans	  á	   röskuninni	  ADHD	  og	  viðveru	  þeirra	   í	   grunnskólum.	  Næsti	   kafli	  
snýr	   að	   því	   að	   draga	   saman	   niðurstöður	   og	   tengja	   þær	   við	   fræðilegar	  
heimildir.	  

6 Umræða	  	  

Í	   þessum	   kafla	   verða	   niðurstöður	   rannsóknarinnar	   bornar	   saman	   við	  
fræðikaflann	   og	   einnig	   niðurstöður	   úr	   öðrum	   rannsóknum.	   Dregin	   verða	  
saman	   svör	   við	   rannsóknarspurningunum:	   Hver	   er	   reynsla	   nemenda	   með	  
ADHD	   af	   grunnskólanum?	  Hvaða	   áhrif	   hefur	   skólinn	   haft	   á	   þá?	   Einnig	   var	  
skoðað	  hvað	  gæti	  hentað	  nemendum	  með	  ADHD	  varðandi	  nám	  og	  kennslu	  í	  
grunnskóla.	  

Til	   þess	   að	   draga	   fram	   svörin	   við	   rannsóknarspurningunum	   verða	  
þemum	  rannsóknarinnar	  fylgt	  eftir.	  Niðurstöðurnar	  geta	  gefið	  hugmynd	  að	  
veruleika	   nemenda	  með	  ADHD	   í	   grunnskólum,	   en	   ekki	   er	   hægt	   að	   alhæfa	  
um	   niðurstöðurnar	   þar	   sem	   þátttakendur	   eru	   of	   fáir.	   Samt	   sem	   áður	   eru	  
reynslusögur	   viðmælendanna	   nokkuð	   líkar	   og	   í	   mörgum	   tilfellum	   upplifa	  
þau	   sömu	   tilfinningar	   varðandi	   grunnskólagönguna.	   Því	   mætti	   álykta	   að	  
fleiri	   einstaklingar	   með	   ADHD	   hafi	   svipaða	   reynslu	   af	   grunnskólanum	   og	  
viðmælendur	   þessarar	   rannsóknar.	   Þannig	   er	   vel	   hægt	   að	   læra	   af	  
niðurstöðum	   hennar,	   fagna	   fleiri	   rannsóknum	   á	   sviði	   ADHD	   og	   ýta	   undir	  
jákvæða	  umræðu	  í	  samfélaginu	  öllu.	  	  

6.1 Líðan	  í	  grunnskólanum	  

Upplifun	  drengjanna	  af	  grunnskólanum	  var	  almennt	  slæm	  og	  alla	  jafna	  leið	  
þeim	   illa	   í	   skólaumhverfinu.	  Neikvæð	  athygli	   gerði	   það	   að	   verkum	  að	  þeir	  
upplifðu	   sig	   hafa	   neikvæða	   nærveru.	   Þar	   af	   leiðandi	   litu	   þeir	   á	   sig	   einnig	  
með	   neikvæðum	   augum	   og	   töldu	   sig	   vera	   ruglaða,	   brjálaða,	   heimska,	  
pirraða	  og	  vonda.	  Þeir	  skildu	  sjálfir	  ekki	  af	  hverju	  þeir	  voru	  öðruvísi	  en	  aðrir	  
og	  af	  hverju	  þeir	  gátu	  ekki	  eins	  og	  aðrir	  nemendur.	  Tilfinningarnar	  sem	  því	  
fylgdu	  voru	  allar	  neikvæðar	  og	  brutust	  út	  á	  þann	  hátt	  að	  þeir	  voru	  erfiðir	  og	  
ókurteisir	   í	   skólanum.	   Tilfinningar	   þeirra	   eiga	   vel	   við	   niðurstöður	   Brown	  
(2005)	   en	   hann	   sagði	   að	   einstaklingar	   með	   ADHD	   sýndu	   oft	   sterkar	   og	  
miklar	  tilfinningar	  á	  borð	  við	  reiði	  og	  pirring.	  Þegar	  einstaklingar	  með	  ADHD	  
fara	   að	   finna	   fyrir	   slíkum	   tilfinningum	  getur	   verið	   erfitt	   fyrir	   þá	   að	   stjórna	  
hegðun	  sinni.	  Ljóst	  er	  að	  engum	  líður	  vel	  með	  slíkar	  tilfinningar	  flesta	  daga	  
vikunnar.	  Þessar	  niðurstöður	  eru	  einnig	  í	  samræmi	  við	  niðurstöður	  Kearn	  og	  
Ruebel	   (2011)	   þar	   sem	   hegðunarstjórnleysi	   getur	   gert	   það	   að	   verkum	   að	  
einstaklingar	   með	   ADHD	   upplifa	   sig	   öðruvísi	   og	   finnast	   þau	   ekki	   falla	   í	  
normið.	  	  

Mikilvægt	   er	   að	   nemendur	   með	   ADHD	   þekki	   einkenni	   sín	   og	   læri	   að	  
bregðast	   við	   þeim	   tilfinningum	   sem	  geta	   brotist	   út	   hjá	   þeim.	   Kennarar	   og	  
aðrir	   sem	  koma	  að	  nemendum	  með	  ADHD	  þurfa	  að	  hafa	   í	  huga	  að	  það	  er	  

ekki	  nóg	  að	  hrósa	  nemendum	  með	  ADHD	  fyrir	  vel	  unnin	  verkefni	  eða	   fyrir	  
jákvæða	  hegðun,	  heldur	  einnig	  fyrir	  þær	  fyrirhafnir	  sem	  þeir	   leggja	  á	  sig	  til	  
þess	  að	  ná	  markmiðum	  sínum	  eða	  öðru	  sem	  þau	  taka	  sér	  fyrir	  hendur.	  Allir	  
starfsmenn	   sem	   vinna	   með	   börnum	   eiga	   að	   vera	   vel	   upplýstir	   og	   fagna	  
öllum	  þeim	  sem	  eru	  í	  skólanum.	  Gott	  er	  að	  hafa	  í	  huga	  að	  enginn	  er	  góður	  í	  
öllu	  heldur	  eru	  allir	  góðir	  í	  einhverju.	  

Upplifun	   stúlknanna	   var	   ekki	   svo	   ólík	   upplifun	   drengjanna.	   Þær	   fundu	  
fyrir	  miklu	  álagi	  við	  að	  reyna	  að	  falla	  í	  ákveðið	  norm	  sem	  þær	  réðu	  ekki	  við.	  
Þær	  fengu	  ekki	  góðar	  einkunnir	  þrátt	  fyrir	  að	  reyna	  eins	  vel	  og	  þær	  gátu	  og	  
álitu	  sig	  þá	  heimskar	  og	  rifu	  sig	  niður.	  	  

Samkvæmt	   rannsókn	   Ágústu	   Elínar	   Ingþórsdóttur	   (2007)	   kom	   meðal	  
annars	   fram	   að	   ungmenni	   með	   ADHD	   fyndu	   fyrir	   mótlæti	   og	   álagi	   í	  
skólanum.	  Þegar	  á	  unglingastigið	  væri	  komið	  væri	  álagið	  orðið	  það	  mikið	  að	  
þau	  hættu	  að	  reyna	  að	  læra	  eða	  standast	  kröfur	  sem	  ákveðnar	  hefðu	  verið	  
fyrirfram.	  Ef	  kennarar	  breyta	  kröfum	  sínum	  þannig	  að	  nemendur	  með	  ADHD	  
á	  unglingastigi	  sjái	  að	  þeir	  geta	  staðist	  væntingar	  kennaranna	  eru	  meiri	  líkur	  
á	  að	  þeir	   leggi	  meira	  á	  sig.	  Nemendur	  verða	  að	  vita	  og	   finna	  að	  þeir	  skipti	  
máli	  og	  að	  það	  sé	  mikilvægt	  að	  þeir	  nái	  árangri	  og	  að	  þeim	  líði	  vel.	  	  

Munur	  á	  kynjunum	  kom	  fram	   í	  þeirri	  athygli	   sem	  þau	   fengu.	  Drengirnir	  
fengu	  stöðugt	  neikvæða	  athygli	  á	  meðan	  stúlkurnar	  voru	  frekar	  hundsaðar	  
eða	   ekki	  mikið	   verið	   að	   huga	   að	   þeim.	  Mikið	  meira	   fór	   fyrir	   drengjunum,	  
meiri	  hávaði,	  ókurteisi,	  stríðni	  og	  óhlýðni.	  Stúlkurnar	  voru	  frekar	  ósýnilegar,	  
þeim	  gekk	  ekki	  vel	  í	  náminu	  en	  voru	  ekki	  með	  jafn	  truflandi	  hegðun	  eins	  og	  
drengirnir.	   Þessar	   niðurstöður	   koma	   heim	   og	   saman	   við	   rannsókn	   Abikoff	  
o.fl.	  (2002)	  þar	  sem	  drengir	  voru	  meira	  áberandi	  en	  stúlkur.	  Þetta	  getur	  gert	  
það	  að	  verkum	  að	  drengir	  fá	  fyrr	  greiningu	  en	  stúlkur.	  Það	  hvernig	  einkenni	  
röskunarinnar	  birtast	  getur	  haft	  mikil	  áhrif	  á	  hvort	  börn	  séu	  send	  fyrr	  heldur	  
en	   seinna	   í	   greiningu,	   en	  þetta	   á	   greinilega	   við	   í	   þessari	   rannsókn	   sem	  og	  
rannsókn	   Grskovic	   og	   Zentall	   (2010).	   Afleiðingar	   þess	   geta	   verið	   mjög	  
neikvæðar	   og	   haft	  mikil	   áhrif	   á	   skólagöngu	   barnanna,	   eins	   getur	   það	   haft	  
veruleg	   áhrif	   á	   samskipti	   þeirra	   við	   jafningja,	   foreldra	   og	   aðra	   um	   leið	   og	  
það	   stuðlar	   að	   verri	   sjálfsmynd	   (Elín	   H.	   Hinriksdóttir,	   e.d.).	   Upplifun	  
stúlknanna	  í	  þessari	  rannsókn	  á	  vel	  við	  það.	  

Þrátt	   fyrir	   að	   drengir	   geti	   verið	   háværari	   og	  meira	   áberandi	   en	   stúlkur	  
verður	  að	  mæta	  þessum	  ólíku	  þörfum.	  Kennarar	  þurfa	  að	  leggja	  sig	  fram	  við	  
að	   nálgast	   hvern	   og	   einn	   nemanda	   og	   allir	   eiga	   að	   vera	   í	   fyrsta	   sæti.	  
Mikilvægt	  er	  að	  vinna	  með	  jákvæðar	  og	  neikvæðar	  setningar	  og	  hegðun,	  en	  
það	  er	  hægt	  að	  gera	  til	  dæmis	  í	  formi	  leikrita,	  söngva	  og	  hreyfinga	  sem	  allir	  
geta	  haft	  gaman	  af.	  	  

Viðmælendur	   rannsóknarinnar	   ræddu	   um	   sjálfstraust	   sitt	   meðan	   á	  
grunnskólagöngunni	   stóð.	   Stúlkurnar	   töluðu	   sérstaklega	   um	   hvernig	  
grunnskólaganga	   þeirra	   hefði	   haft	   áhrif	   á	   sjálfstraust	   og	   sjálfsálit	   þeirra.	  
Þegar	   þær	   gátu	   ekki	   staðist	   námskröfur	   álitu	   þær	   sig	   heimskar	   sem	   hafði	  
þau	  áhrif	  á	  sjálfstraust	  þeirra	  fór	  í	  mola.	  Öll	  álitu	  þau	  sig	  sem	  misheppnaða	  
einstaklinga	   í	   öllu	   sem	   snéri	   að	   skólanum	   og	   áttuðu	   sig	   ekki	   á	   hverjir	  
styrkleikar	   þeirra	   væru,	   í	   raun	   gerðu	   þau	   sér	   ekki	   einu	   sinni	   grein	   fyrir	   að	  
þau	   hefðu	   styrkleika	   sem	   gætu	   hjálpað	   þeim	   í	   skólanum.	   Þau	   upplifðu	  
höfnun,	  fannst	  þau	  vera	  misskilin	  og	  misheppnuð.	  	  

Léleg	   sjálfsmynd	   er	   ekki	   óalgengt	   hjá	   einstaklingum	   með	   ADHD	   en	  
samkvæmt	   Kearns	   og	  Ruebel	   (2011)	   eru	   einstaklingar	   með	   ADHD	   meðal	  
annars	  með	   lélegt	  sjálfstraust	  vegna	  þess	  að	  samfélagið	  gerir	  ekki	  ráð	  fyrir	  
frávikum	  frá	  norminu.	  Þetta	  á	  vel	  við	  niðurstöður	  rannsóknarinnar	  þar	  sem	  
þátttakendur	   hennar	   voru	   stöðugt	   að	   reyna	   að	   falla	   inn	   í	   ákveðið	   norm	  
skólasamfélagsins,	   án	   árangurs.	   Þetta	   gerði	   það	   að	   verkum	   að	   þau	   höfðu	  
enga	  trú	  á	  sjálfum	  sér.	  Niðurstöðurnar	  eru	  einnig	  í	  samræmi	  við	  niðurstöður	  
Barkley	  (1998)	  þar	  sem	  fram	  kom	  að	  lélegur	  námsárangur	  gæti	  skilað	  af	  sér	  
lélegri	   sjálfsmynd.	   Við	   sem	   samfélag	   megum	   ekki	   meta	   einstaklinga	   á	  
grundvelli	   ákveðinna	   norma	   heldur	   á	   grundvelli	   einstaklinga,	   því	   annars	  
erum	  við	  búin	  að	  móta	  okkur	  skoðun	  á	  viðkomandi	  á	  grunni	  vanþekkingar.	  
Það	  sama	  gildir	  um	  námsárangur,	  við	  getum	  ekki	  sett	  alla	  nemendur	  undir	  
sama	  hattinn	  hvað	  það	  varðar.	  Kennarar	  og	  skólasamfélagið	  þurfa	  að	  koma	  
til	   móts	   við	   fjölbreyttan	   hóp	   af	   nemendum	   og	   það	   verður	   að	   gera	   með	  
fjölbreyttu	  námsmati.	  

Þátttakendum	   rannsóknarinnar	   fannst	   erfitt	   og	   jafnvel	   erfiðast	   að	   vera	  
misskilin	   af	   skólasamfélaginu.	  Oft	   gerðu	   þau	   hluti	   án	   þess	   að	   hugsa	  mikið	  
um	  afleiðingar	  þeirra	  og	  þá	   fengu	  þau	  oft	   skammir	   fyrir	   eitthvað	   sem	  þau	  
áttuðu	  sig	  illa	  á.	  Öll	  hefðu	  þau	  breytt	  einhverju	  ef	  þau	  gætu,	  oftast	  var	  það	  
að	   fá	   greininguna	   fyrr,	   að	   uppgvöta	   lyfin	   fyrr	   eða	   eins	   og	   yngsti	  
þátttakandinn	  sagði;	  að	  sleppa	  því	  að	  vera	  með	  ADHD	  til	  þess	  að	  geta	  gert	  
það	  sama	  og	  aðrir	  og	  til	  þess	  að	  eiga	  samleið	  með	  öðrum	  nemendum.	  Þetta	  
eru	  sterk	  skilaboð	  til	  samfélagsins	  um	  hve	  mikilvægt	  það	  er	  að	  rækta	  jákvæð	  
samskipti	  og	  að	  fagna	  fjölbreytileikanum	  í	  skólasamfélaginu.	  

Það	  þarf	  að	  huga	  að	  því	  hvernig	  hægt	  er	  að	  koma	  öllum	  nemendum	  út	  í	  
samfélagið	   með	   gott	   sjálfstraust	   og	   góða	   sjálfsmynd.	   Hvernig	   nemendur	  
með	  ADHD	  verða	  hamingjusamir	  og	  glaðir	  í	  grunnskólanum	  er	  umræða	  sem	  
vert	   er	   að	   skoða	   og	   ígrunda	   vel.	   Getum	   við	   kennt	   nemendum	   að	   vera	  
hamingjusamir?	  Getum	  við	   fléttað	  hamingju	  og	  gleði	   inn	   í	   skólanámskrána	  

og	   notað	   lífsleiknitímana	   til	   þess	   að	   kenna	   jákvæðni,	   gleði,	   hamingju	   og	  
kærleika?	  	  

Ian	  Morris	  (2012)	  skrifaði	  í	  bók	  sinni	  Að	  sitja	  fíl:	  nám	  í	  skóla	  um	  hamingju	  
og	  velferð	  að	  menntun	  ætti	  að	  vera	  meira	  en	  bara	  uppsöfnun	  þekkingar	  og	  
að	  menntun	  ætti	  einnig	  að	  snúast	  um	  hvernig	  eigi	  að	  lifa.	  Við	  óskum	  öllum	  
velfarnaðar	   í	   lífinu	   og	   með	   því	   að	   kenna	   velferð	   er	   hægt	   að	   tengja	   hana	  
beint	   við	   reynslu	   nemenda	   sem	   þeir	   upplifa	   í	   daglegu	   lífi.	   Samt	   sem	   áður	  
verður	  kennsla	   í	  velferð	  að	  hafa	  reynslu	  nemenda	  að	  markmiði,	  en	  þannig	  
getum	   við	   kennt	   þeim	   hvernig	   á	   að	   vera	   heilir	   og	   hvernig	   á	   að	   lifa	  
farsællega.	  Nemendur	  verða	  þó	  að	  upplifa	  þetta	  sjálfir	  og	  það	  er	  ekki	  nóg	  að	  
tala	   um	  þessa	   færni	   og	   rétta	   þeim	   verkefnablöð,	   heldur	   þarf	   að	   ræða	  um	  
reynsluna	  og	  tengja	  hana	  við	  verkefni.	  

6.1.1 Hreyfiþörf	  

Hreyfiþörfin	  var	   til	   staðar	  hjá	  nær	  öllum	  þátttakendum	  en	   fæst	   fengu	  þau	  
útrás	  fyrir	  hana.	  Þeim	  þótti	  erfitt	  að	  fá	  ekki	  að	  hreyfa	  sig	  þegar	  þörfin	  varð	  
mikil.	  Oft	  réðu	  þau	  ekki	  við	  sig	  eftir	  að	  hafa	  reynt	  að	  vera	  kyrr	  og	  stóðu	  þá	  
upp	  án	  leyfis.	  Þá	  fengu	  þau	  skammir	  fyrir	  óþægð.	  Stöðugar	  skammir	  höfðu	  
þau	  áhrif	  að	  þau	  fóru	  að	  bera	  sig	  saman	  við	  aðra	  nemendur	  og	  aðgreina	  sig	  
frá	   þeim.	   Krafan	   um	   að	   sitja	   kyrr	   tímunum	   saman	   var	   þeim	   erfið.	   Þeim	  
fannst	  öllum	  gott	  að	  komast	   í	   frímínútur,	  nema	  Elsu	  og	  Sölva	  en	  þar	  urðu	  
þau	  oft	   fyrir	  einelti.	  Eitt	  af	  einkennum	  ofvirknis	  eru	  erfiðleikar	  einstaklings	  
við	  að	  sitja	  kyrr	   (Barkley,	  1998;	  Málfríður	  Lorange	  og	  Matthías	  Kristiansen,	  
1998).	   Þess	   vegna	   þarf	   að	   taka	   tillit	   til	   þess	   og	   finna	   aðra	   leið	   fyrir	   þessa	  
nemendur	  í	  náminu	  og	  á	  einhvern	  hátt	  koma	  til	  móts	  við	  mikla	  hreyfiþörf.	  

Þegar	   nemandi	   með	   ADHD	   finnur	   fyrir	   mikilli	   hreyfiþörf	   getur	   kennari	  
brugðist	   við	   með	   ýmsum	   hætti.	   Til	   að	   mynda	   getur	   það	   hjálpað	  
nemandanum	  mikið	  að	  fá	  að	  hlaupa	  hringinn	  í	  kringum	  skólalóðina,	  að	  fá	  að	  
ganga	  eða	  hlaupa	  upp	  stiga	  og	   jafnvel	   væri	  hægt	  að	   færa	  kennsluna	  út	  úr	  
kennslustofunni	   og	   fá	   þannig	   fjölbreytileika	   í	   kennlsuna.	   Þá	   eru	   það	   ekki	  
aðeins	   börn	  með	   ADHD	   sem	   þurfa	  meiri	   hreyfingu,	   það	   hafa	   vissulega	   öll	  
börn	   gott	   af	   henni	   og	   þá	   er	   hægt	   að	   taka	   hlé	   frá	   kennslunni	   í	   nokkrar	  
mínútur	   til	   þess	   að	   fá	   smá	   hreyfingu	   í	   blóðið,	   hoppa	   eða	   gera	   stuttar	  
æfingar	  fyrir	  aftan	  stólana.	  	  

Það	  getur	  líka	  verið	  erfitt	  að	  vera	  sá	  eini	  sem	  á	  erfitt	  með	  að	  vera	  kyrr	  og	  
að	  vera	  sá	  eini	   sem	  þarf	  að	   fá	  auka	  hreyfingu.	   	  Til	  að	  koma	   í	  veg	   fyrir	  það	  
væri	  hægt	  að	  gera	  smáhreyfingu	  fyrir	  allan	  bekkinn	  og	  fara	  í	  leiki	  án	  þess	  að	  
nemandinn	  sem	  er	  með	  ADHD	  sé	  sérstaklega	  tekinn	  fyrir	  til	  hreyfingar.	  

6.1.2 Einelti	  

Einelti	   kom	   fram	   í	   einhverri	   mynd	   hjá	   öllum	   þátttakendum.	   Sumir	   voru	  
fórnarlömb	  eineltis	   á	  meðan	  aðrir	   voru	   gerendur.	   Þetta	  má	   yfirfæra	   yfir	   á	  
rannsókn	   Unnever	   og	   Cornell	   (2003)	   en	   samkvæmt	   þeim	   eru	   börn	   með	  
ADHD	   líkleg	   til	   þess	   að	   annað	   hvort	   verða	   fyrir	   einelti	   eða	   leggja	   aðra	   í	  
einelti.	  Eins	  kom	  fram	  í	  rannsókn	  þeirra	  að	  ástæðan	  fyrir	  því	  sé	  líklega	  sú	  að	  
börn	  með	  ADHD	  eiga	  erfiðara	  með	  að	  lesa	  í	  félagslegar	  aðstæður	  en	  önnur	  
börn.	  Þau	  geta	  ruðst	  inni	  í	  leiki	  eða	  raðir	  og	  eiga	  erfitt	  með	  að	  bíða	  eftir	  að	  
röðin	  komi	  að	  þeim.	  Við	  þetta	  geta	  önnur	  börn	  farið	  í	  vörn	  því	  þau	  átta	  sig	  
ekki	  á	  aðstæðum	  og	  einkennum	  þeirra	  sem	  eru	  með	  ADHD.	   

Sum	  börn	  með	  ADHD	  virka	  yfirþyrmandi	  og	  ógnandi	  við	  aðra.	  Þeim	  finnst	  
þau	   ekki	   falla	   í	   normið	   en	   samkvæmt	   Guðjóni	   Ólafssyni	   (1996)	   geta	  
viðbrögð	   barna	  með	  ADHD	   gagnvart	   einelti	   verið	  með	   þeim	   hætti	   að	   þau	  
verða	  reið,	  hrædd	  og	  jafnvel	  árásargjörn.	  Viðbrögð	  Sölva	  gagnvart	  eineltinu	  
sem	  hann	  varð	  fyrir	  eru	  sambærileg	  því	  þar	  sem	  hann	  átti	  það	  til	  að	  kýla	   í	  
gólf	  og	  veggi	  eftir	  áreitið.	  

Einelti	  er	  alltaf	  erfitt,	  sama	  hvort	  um	  ræðir	  þolendur	  eða	  gerendur.	  Hver	  
og	  einn	  skóli	  hefur	  sínar	   leiðir	   til	  þess	  að	  takast	  á	  við	  einelti	   innan	  skólans	  
með	   ýmis	   konar	   hegðunarstjórnun.	   Hins	   vegar	   eru	   til	   ýmsar	   leiðir	   til	   að	  
aðstoða	   börn	   með	   ADHD	   við	   að	   efla	   samskiptafærni,	   tilfinningastjórn	   og	  
athygli.	  Heilsugæslan	   (án	  árs)	  býður	  upp	  á	  námskeið	   fyrir	  börn	  með	  ADHD	  
sem	  ætlað	   er	   að	   efla	   þau	   á	   þessu	   sviði.	   Áhersla	   er	   lögð	   á	   að	   auka	   færni	  
þeirra	  í	  félagslegum	  samskiptum,	  skapstillingu	  og	  sjálfsstjórn.	  Þá	  eru	  ADHD	  
samtökin	   (án	   árs)	   reglulega	   með	   námskeið	   fyrir	   börn	   sem	   vilja	   styrkja	  
sjálfsmynd	   sína	   og	   auka	   sjálfstraust.	   Á	   námskeiðum	   læra	   þau	   að	   þekkja	  
styrkleika	  sína	  og	  kosti,	  þau	  læra	  að	  taka	  höfnun	  og	  gagnrýni	  og	  standa	  með	  
sjálfum	  sér.	  Slík	  námskeið	  geta	  hjálpað	  börnum	  með	  ADHD,	  bæði	  þeim	  sem	  
hafa	   þurft	   að	   þola	   einelti	   og	   eins	   þau	   sem	   eru	   gerendur	   þess,	   því	   oft	   er	  
aðeins	  um	  slaka	  félagsfærni	  að	  ræða	  og	  lélega	  sjálfsmynd.	  

	  

6.2 Námið	  

Allir	  viðmælendur	  rannsóknarinnar	  áttu	  erfitt	  með	  námið	  í	  einhverri	  mynd.	  
Helgi	  fékk	  góðar	  einkunnir	  í	  flestu	  nema	  stærðfræði,	  en	  aðrir	  lærðu	  lítið	  sem	  
ekkert.	  Þeim	  fannst	  erfitt	  að	  læra	  og	  fannst	  þau	  ekki	  skilja	  það	  sem	  lagt	  var	  
fyrir.	  Einkunnir	  þeirra	  voru	  sjaldan	  góðar	  og	  oft	  fengu	  þau	  að	  finna	  að	  þau	  
væru	  ekki	   að	   standa	   sig	   vel	   í	   náminu.	  Öll	   voru	  þau	   sammála	  um	  að	  þegar	  
þau	  hafi	  komið	  á	  unglingastig	  hafi	  námið	  orðið	  of	  þungt	  og	  þeim	  fannst	  þau	  

ekki	   geta	   staðið	   undir	   því.	   Þess	   vegna	   hættu	   þau	   flest	   að	   reyna	   því	   í	   stað	  
þess	  að	  reyna	  og	  falla	  þótti	  þeim	  betra	  að	  reyna	  ekki	  til	  þess	  að	  verða	  ekki	  
fyrir	  vonbrigðum	  með	  sjálf	  sig.	  	  

Öll	   nefndu	   þau	   að	   stærðfræði	   hefði	   ekki	   verið	   þeirra	   uppáhalds	   fag	   í	  
skóla.	  Þau	  áttu	  öll	  erfitt	  með	  að	  læra	  hana	  og	  skilja	  ólíkar	  reikningsaðferðir.	  
Þau	  náðu	  ekki	  að	  einbeita	  sér	  að	  því	  að	  koma	  dæmum	  niður	  á	  blað	  og	  síðan	  
reikna	  þau.	  Fyrir	   Frosta	  var	   stærðfræði	  geimvísindi	  og	  hann	  gat	  með	  engu	  
móti	   lært	   aðferðirnar	   við	   að	   reikna.	   Þessar	   niðurstöður	   eru	   sambærilegar	  
rannsókn	  DuPaul	  o.fl.	  (2006)	  þar	  sem	  börn	  með	  ADHD	  sýndu	  lakari	  árangur	  í	  
námi	  og	  áttu	  sérstaklega	  erfitt	  með	  að	  læra	  stærðfræði.	  

Undirstaða	  alls	  náms	  er	   skilningur	  og	   stærðfræðinám	  getur	  verið	  erfitt.	  
Við	   erum	  misfljót	   að	   skilja	   þau	   viðfangsefni	   sem	   eru	   til	   náms,	   nemendur	  
verða	  að	  fá	  að	  skilja	  á	  sínum	  hraða	  og	  skólasamfélagið	  þarf	  að	  taka	  tillit	  til	  
þess	   og	   sýna	   nemendum	   þolinmæði	   og	   skilning.	   Nemendur	   með	   ADHD	  
þurfa	  að	  geta	  tengt	  við	  efnið	  og	  skilja	  tilganginn.	  Í	  stærðfræðikennslu	  þurfa	  
kennarar	  að	  vera	  skapandi	  og	  nýta	  sér	  kennsluhætti	  sem	  eru	  mögulega	  ekki	  
algengir	   til	  þess	  að	  nemendur	  með	  ADHD	  og	  aðrar	  raskanir	  skilji	  og	  nái	  að	  
tengja.	  Það	  geta	  allir	  lært	  stærðfræði	  en	  nemendur	  fara	  ólíkar	  leiðir	  til	  þess	  
eins	   og	   viðmælendur	   rannsakanda	   í	   þessari	   rannsókn	   hafa	   útskýrt.	  
Stærðfræðikennsla	   getur	   verið	   sjónræn,	  myndræn,	   verkleg	   og	   efnið	   getur	  
verið	   áþreifanlegt	   en	   það	   er	   undir	   kennaranum	   komið	   að	   skoða,	   læra	   og	  
bæta	   við	   sig	   nýrri	   þekkingu	  um	  kennsluhætti	   í	   stærðfræðinámi	   til	   þess	   að	  
koma	  til	  móts	  við	  nemendur	  með	  ADHD.	  

Þó	   nokkrar	   aðferðir	   henta	   vel	   við	   kennslu	   nemenda	   með	   ADHD	   en	  
sérstaklega	   vill	   rannsakandi	   benda	   á	   samvinnunám.	   Sú	   aðferð	   sameinar	  
nokkur	   atriði	   sem	   þátttakendur	   rannóknarinnar	   bentu	   á.	   Í	   samvinnunámi	  
geta	   nemendur	   skoðað	   og	   rætt	   um	   verkefnið,	   framkvæmt	   það	   með	  
áþreifanlegum	   hlutum	   eins	   og	   kubba,	   spýtur,	   grindur	   og	   fleira.	   Einnig	   er	  
hægt	  að	  gera	  kennsluna	  sjónræna	  með	  því	  að	   setja	   fram	  myndir,	  mynstur	  
og	  gröf	  og	  yfirfæra	  þekkinguna	  á	  hvenær	  og/eða	  hvar	  væri	  hægt	  að	  nýta	  sér	  
hana.	  Þá	  geta	  nemendur	  einnig	  tjáð	  sig	  um	  efnið,	  útskýrt,	  rökstutt	  og	  rætt	  
um	   efnið	   sem	   lagt	   er	   fyrir	   (Hafdís	   Guðjónsdóttir,	   o.fl.,	   2005;	   Reid,	  
Lienemann	   og	   Hagaman,	   2013;	   Vaughn,	   Bos	   og	   Schumm,	   2011).	   Þannig	  
vinna	   nemendur	   saman	   að	   sameiginlegum	   markmiðum	   og	   hver	   og	   einn	  
skilar	   af	   sér	   sínu	   framlagi	   sem	   hefur	   bein	   áhrif	   á	   hópinn	   sem	   heild.	   Í	  
samvinnunáminu	   geta	   því	   nemendur	   unnið	   saman	   og	   nýtt	   sér	   styrkleika	  
hvers	  annars.	  

Þátttakendum	   rannsóknarinnar	   fannst	   þeir	   fá	   litla	   aðstoð	   við	  námið	  og	  
að	  þeirra	  mati	  þurftu	  þeir	  að	  leggja	  meira	  á	  sig	  til	  þess	  að	  fá	  betri	  einkunnir.	  

Hins	   vegar	   var	   það	   aldrei	   svo	   auðvelt.	   Höllu	   var	   hótað	   að	   hún	   yrði	   færð	   í	  
tossabekkinn	  ef	  hún	  myndi	  ekki	  bæta	  einkunnir	  sínar.	  Það	  hafði	  gríðarlega	  
mikil	  áhrif	  á	  hana	  og	  henni	   leið	   illa	  með	  sjálfa	  sig	   fyrir	  að	  geta	  ekki	   staðist	  
undir	   kröfum	   námsins.	   Þar	   af	   leiðandi	   áleit	   hún	   sig	   heimska	   fyrir	   að	   geta	  
ekki	   gert	   einfalda	  hluti	   sem	  gerði	   það	  að	   verkum	  að	  hún	   sá	  engan	   tilgang	  
með	   að	   reyna.	   Þetta	   eru	   sambærilegar	   niðurstöður	   og	   meistararitgerð	  
Ágústu	  Elínar	  Ingþórsdóttur	  (2007)	  leiddi	  í	  ljós.	  

Styrkleikar	  nemanda	  ættu	  að	  vera	  kjarni	  menntunar	  hans.	  Það	  hvar	  við	  
stöndum	  vel	  að	  vígi	  gerir	  okkur	  kleift	  að	  styrka	  færni	  okkar	  á	  þeim	  sviðum	  
og	  svo	  teygjum	  við	  okkur	  smám	  saman	  inn	  á	  ný	  og	  önnur	  svið	  sem	  eru	  okkur	  
ókunnug	  (Morris,	  2012).	  Það	  er	  svo	  oft	  sem	  við,	  bæði	  sem	  kennarar	  og	  sem	  
einstaklingar,	  hræðumst	  það	  að	  fara	  út	  fyrir	  þægindasvið	  okkar.	  Við	  reiðum	  
okkur	   á	   gamlar	   venjur	   sem	   hafa	   verið	   mikið	   prófaðar	   og	   notaðar.	   Þetta	  
hjálpar	   ekki	   nemendum	   með	   ADHD	   ef	   að	   ná	   á	   framförum	   í	   námi.	  
Nemendum	   líður	   best	   þegar	   þeir	   eru	   niðursokknir	   í	   gera	   hluti	   þar	   sem	  
styrkleikar	   þeirra	   fá	   að	   njóta	   sín.	   Skólasamfélagið	   þarf	   að	   hampa	  
styrkleikum	  nemanda	  og	  hætta	  að	  einblína	  á	  veikleika	  þeirra	  í	  náminu,	  en	  til	  
þess	  þarf	  mögulega	  að	  fara	  nýjar	  og	  ótroðnar	  slóðir.	  	  

6.2.1 Kennsluaðferðir	  

Þátttakendur	   sögðu	   allir	   að	   kennsluaðferðir	   kennara	   hafi	   hentað	   sér	   illa.	  
Mikið	   var	   um	   að	   kennari	   stæði	   upp	   við	   töfluna	   að	   útskýra	   dæmi	   eða	   að	  
segja	   frá	   og	   oft	   var	   efnið	   ekki	   skemmtilegt	   að	   þeirra	   mati.	   Athyglin	   náði	  
aldrei	  að	  fanga	  það	  sem	  lagt	  var	  fyrir	  því	  svo	  ótalmargt	  í	  umhverfinu	  truflaði	  
þau.	  Oft	  voru	  þau	  send	   í	   sérkennslu	  sem	  átti	  að	  hjálpa	  þeim	  við	  námið	  og	  
sögðu	   þátttakendurnir	   að	   kennslan	   þar	   inni	   hefði	   ekki	   verið	   á	   neinn	   hátt	  
öðruvísi	   en	   inni	   í	   almennri	   kennslu.	   Þau	   máttu	   ekki	   standa	   upp	   og	  
kennsluaðferðirnar	   voru	   í	   raun	   þær	   sömu.	   Til	   þess	   að	   námið	   gangi	   betur	  
þurfa	   kennarar	   að	   vita	   um	   öll	   einkenni	   ADHD	   og	   þau	   vandamál	   sem	  
einstaklingur	  með	  röskunina	  er	  að	  glíma	  við	  því	  vandamálin	  eru	  svo	  misjöfn	  
og	  fara	  allt	  eftir	  hverjum	  og	  einum.	  Það	  þarf	  að	  vísa	  börnum	  með	  ADHD	  á	  
rétta	   braut	   í	   náminu,	   hjálpa	   þeim	   við	   að	   skilja	   aðstæður	   sínar	   og	   þekkja	  
einkennin	  sín	  (Froelich,	  Breuer,	  Doepfnes	  og	  Amonn,	  2012).	  Kennsluaðferðir	  
verða	  að	  taka	  mið	  af	  einkennum	  ADHD	  og	  taka	  þarf	  tillit	  til	  þarfa	  barnanna	  
(Guðrún	  Björg	  Ragnarsdóttir	  og	  Anna-‐Lind	  Pétursdóttir,	  2013).	  

Nemandamiðuð	   kennsla	   getur	   hentað	   nemendum	   með	   ADHD	   en	   þá	  
byggir	  kennarinn	  upp	  kennsluna	  þannig	  að	  nemendur	  geti	  tekið	  virkan	  þátt	  í	  
að	   velja	   efnisþætti	   og	   framsetningu.	   Þá	   hefur	   kennarinn	   nemendurna	   og	  
námsefnið	   sem	   miðpunkt	   kennslunnar	   og	   vinnur	   með	   nemendum	   í	  

þekkingarleit	   sinni.	   Allir	   taka	   virkan	   þátt	   í	   efnisöflun,	   náminu	   sjálfu	   og	  
kennslunni.	  Aðferð	  sem	  þessi	  gefur	  nemendum	  með	  ADHD	  tækifæri	  á	  mikilli	  
eða	   lítilli	  þátttöku,	  allt	  eftir	  því	  hvernig	  kennarinn	  byggir	  kennslu	  sína	  upp,	  
en	  mestu	  máli	   skiptir	   að	   allir	   nemendur	   á	   einhvern	   hátt	   taki	   virkan	   þátt	   í	  
náminu.	   Kennarinn	   setur	   ákveðinn	   ramma	   um	   þekkinguna	   og	   gefur	  
nemendum	   svigrúm	   til	   að	   nálgast	   námsefnið	   á	   sínum	   forsendum	   og	   á	  
mismunandi	   hátt.	   Þá	   er	   dregið	   úr	   löngum	   fyrirlestrum	   og	   innlögnum	   og	  
frekar	   notast	   við	   umræður,	   rökræður,	   hópavinnu	   og	   einstaklingsvinnu	   og	  
áhersla	   lögð	   á	   stutt	   innlegg	   frá	   bæði	   kennurum	   og	   nemendum	   (Ásrún	  
Matthíasdóttir,	  án	  árs).	  

Með	   nemendamiðaðri	   kennslu	   getum	   við	   flett	   saman	   því	   sem	  
þátttakendur	   rannsóknarinnar	   komu	   inn	   á	   í	   þessari	   rannsókn.	   Verkleg	  
kennsla,	   sjónræn	  kennsla,	   vettvangsnám,	  umræðuform	  og	   spurnaraðferðir	  
eiga	   öll	   við	   í	   nemendamiðaðri	   kennslu	   og	   geta	   hentað	   nemendum	   með	  
ADHD.	   Þá	   væri	   einnig	   hægt	   að	  nýta	   tæknina	   í	   þekkingarleit	   í	  margs	   konar	  
rafrænum	   gagnagrunnum	   og	   koma	   þannig	   til	   móts	   við	   nemendur	   með	  
fjölbreyttari	  aðferðum	  í	  námi.	  

	  
	  

6.3 Kennarar	  

Samskipti	  þátttakenda	  og	  kennara	  þeirra	  voru	  oft	  og	  tíðum	  mjög	  stíf.	  Þeim	  
fannst	  kennarar	  sínir	  ekki	  skilja	  sig,	  þeim	  fannst	  þeir	  ekki	  fá	  neina	  hvatningu	  
og	  þeim	  fundust	  þeir	  vera	  misskildir.	  Stöðugar	  spurningar	  eins	  og:	  „hvað	  er	  
að	  þér?“	  leiddu	  til	  þess	  að	  þátttakendur	  fóru	  að	  hugsa	  að	  það	  hlyti	  eitthvað	  
að	  vera	  að	  þeim.	  Það	  sem	  kom	  á	  óvart	  var	  að	  þeir	  sögðu	  þetta	  eflaust	  hafa	  
verið	   vegna	   hegðunar	   sinnar.	   Þeir	   vissu	   að	   þeir	   voru	   erfiðir	   nemendur	   í	  
grunnskólanum	   og	   að	   í	   raun	   hafi	   það	   verið	   þeim	   að	   kenna	   að	   samskipti	  
þeirra	  við	  kennarana	  hafi	   verið	  erfið.	  Þetta	  passar	  við	   rannsókn	  Guerra	  og	  
Brown	   (2012)	   sem	   sýndi	   að	   ef	   kennarar	   hefðu	   ekki	   nægilega	   þekkingu	   á	  
ADHD	  og	  barninu	  sjálfu	  yrðu	  samskiptin	  oft	  ekki	  góð	  því	  samskipti	  verða	  oft	  
erfið	  ef	  engin	  tenging	  og	  þekking	  er	  til	  staðar.	  

Þeir	   fáu	   kennarar	   sem	   stóðu	   upp	   úr	   hjá	   viðmælendum	   voru	   þeir	   sem	  
voru	  skapandi	  í	  kennslunni,	  þeir	  sem	  notuðu	  verklega	  og	  sjónræna	  kennslu	  
og	  þeir	  sem	  héldu	  uppi	  góðum	  aga.	  Fullkominn	  kennari	  væri	  sá	  sem	  myndi	  
sýna	  þeim	  skilning	  og	  hefði	  góða	  þekkingu	  á	  röskuninni.	  Hann	  væri	  blíður	  en	  
um	  leið	  strangur	  og	  hann	  gæti	  kennt	  þeim	  á	  þann	  hátt	  að	  skildu	  námsefnið.	  
Hann	   myndi	   gefa	   þeim	   leiðbeiningar	   augliti	   til	   auglits	   og	   væri	   með	   góða	  
tengingu	  við	  þá.	  	  

Halla	  nefnir	  að	  einstaklingsmiðað	  nám	  hefði	  hentað	  sér	  vel	  og	  að	  í	  raun	  
gæti	   það	   hentað	   flestum	   börnum	   með	   ADHD,	   en	   samkvæmt	   Ingvari	  
Sigurgeirssyni	   (2004)	  kemur	  kennarinn	  þá	   til	  móts	  við	  nemendur	  sína	  með	  
sveigjanlegum	   hætti.	   Því	   gætu	   nemendur	   með	   ADHD	   ekki	   endilega	   verið	  
með	  sama	  námefnið	  eða	  viðfangsefnið	  og	  aðrir	  nemendur.	  Efnið	  getur	  verið	  
misþung	   og	   nemendur	   með	   ADHD	   gætu	   þá	   unnið	   á	   sínum	   hraða	   (Ingvar	  
Sigurgeirsson,	   2004).	   Þá	   er	   einnig	   hægt	   að	   brjóta	   upp	   kennsluna	   með	  
ólíkum	  hætti,	  margir	  möguleikar	  eru	   til	   staðar.	  Til	  að	  mynda	  væri	  hægt	  að	  
bjóða	   upp	   á	   spjaldtölvur,	   spil,	   myndir,	  myndbönd	   og	  margs	   konar	   efnivið	  
sem	   tengist	   námsefninu.	   Með	   einstaklingsmiðuðu	   námi	   geta	   nemendur	  
með	  ADHD	  náð	  markmiðum	  sínum	  ef	  námið	  er	  vel	  skipulagt	  og	  aðferðir	  og	  
námsefni	  henta	  nemandanum.	  Þess	   vegna	  þarf	   að	   skoða	  vel	   áhugasvið	  og	  
styrkleika	  nemandans	  og	  skrifa	  niður	  markmið	   í	   sameiningu.	  Þegar	  þeir	  ná	  
markmiðum	  sínum	  geta	  líkurnar	  á	  brotinni	  sjálfsmynd	  minnkað.	  Halla	  sagði	  
að	  vegna	  þess	  að	  hún	  hafi	  ekki	  náð	  neinum	  árangri	   í	  námi	  hafi	   sjálfsmynd	  
hennar	   verið	   í	   molum,	   en	   með	   einstaklingsmiðuðu	   námi	   hefði	   mögulega	  
verið	  hægt	  að	  koma	  í	  veg	  fyrir	  það.	  

Rannsakanda	   kom	   mikið	   á	   óvart	   að	   drengirnir	   sem	   tóku	   þátt	   í	  
rannsókninni	  hefðu	  orðið	  fyrir	  ofbeldi	  af	  hálfu	  kennara.	  Þeir	  álitu	  sem	  svo	  að	  
kennarar	  þeirra	  hefðu	  ekki	  vitað	  hvernig	  ætti	  að	  höndla	  þá	  og	  misst	  þannig	  
stjórn	  á	  sér.	  Hins	  vegar	  hafði	  Frosti	  eftir	  margra	  ára	  íhuganir	  ekki	  áttað	  sig	  á	  
hvers	   vegna	   hans	   kennari	   síðan	   í	   fyrsta	   bekk	   hefði	   togað	   hann	   upp	   á	  
eyrunum	   og	   sagðist	   hann	   enn	  mjög	   reiður	   vegna	   þessa	   og	   að	   hann	   bæri	  
mikinn	  kala	  til	  viðkomandi	  kennara.	  Hann	  sagði	  þessa	  uppákomu	  hafa	  orðið	  
til	   þess	   að	   hann	   hefði	   enga	   trú	   á	   kennarastéttinni	   og	   að	   hann	   kviði	  
skólagöngu	  barna	  sinna.	  	  

Neikvæðni	  fyrrum	  grunnskólanemanda	  getur	  þannig	  auðveldlega	  smitast	  
í	  afkomendur	  þeirra.	  Mikilvægt	  er	  að	  koma	  í	  veg	  fyrir	  slíkt	  þó	  það	  geti	  orðið	  
erfitt	   fyrir	   kennara	   að	   ná	   til	   þessara	   einstaklinga.	   Í	   raun	   þurfa	  
framtíðarkennarar	  að	  sanna	  sig	  fyrir	  þessum	  einstaklingum	  þegar	  þeir	  koma	  
með	  börn	  sín	  í	  skólann	  og	  að	  vanda	  vinnubrögð	  sín	  þó	  það	  eigi	  að	  sjálfsögðu	  
ekki	   aðeins	   við	   í	   þessum	   tilfellum.	   Kennarar	   þurfa	   ávallt	   að	   skoða	   og	  
endurmeta	  fagmennsku	  sína	  í	  starfi,	  hver	  og	  einn	  einasti	  kennari	  veit	  vel	  að	  
aldrei	  á	  að	  refsa	  börnum	  líkamlega.	  Ef	  kennarar	  verða	  vísir	  að	  slíku	  ber	  þeim	  
að	   endurskoða	   sjálfa	   sig	   og	   spyrja	   sig	   hvort	   starfið	   henti	   þeim.	   Þá	   er	  
mikilvægt	   að	   biðjast	   afsökunar	   og	   sýna	   fordæmi	   hvað	   það	   varðar,	   því	   öll	  
getum	  við	  gert	  mistök.	  

6.4 Samanburður	  

Samkvæmt	  niðurstöðum	  rannsóknarinnar	  er	  ekki	  munur	  á	  líðan	  barna	  með	  
ADHD	   í	   dag	   og	   fyrir	   meira	   en	   10	   árum	   síðan.	   Þeim	   finnst	   þau	   alveg	   jafn	  
misskilin,	  reið,	  óörugg	  og	  leið	  ef	  miðað	  er	  við	  líðan	  Sölva.	  Eins	  kom	  á	  óvart	  
að	  ekki	  hefði	  verið	  tekið	  tillit	  til	  heimavinnu	  og	  verkefnavinnu	  hjá	  Sölva	  þar	  
sem	   rannsóknir	   síðustu	   ára	   hafa	   sýnt	   að	   börn	  með	   ADHD	   eiga	   erfitt	  með	  
heimalærdóm	  og	  skipulagningu	  (Málfríður	  Lorange	  og	  Matthías	  Kristiansen,	  
1998;	  Ofiesh,	  Moniz	  og	  Bisagno,	  2015;	  Ragna	  Freyja	  Karlsdóttir,	  2001).	  	  

Það	  kom	  einnig	  á	  óvart	   að	   líðan	  Sölva	  var	  nánast	   sú	   sama	  og	  hjá	  þeim	  
sem	   útskrifuðust	   úr	   grunnskóla	   meira	   en	   tíu	   árum	   á	   undan	   honum.	  
Rannsóknum	  á	  sviði	  ADHD	  hefur	  fjölgað	  mikið	  á	  þessum	  tíma	  og	  ný	  þekking	  
hefur	   orðið	   á	   einkennum	   ADHD.	   Þess	   vegna	   koma	   þessar	   niðurstöður	   á	  
óvart.	  Einnig	  kom	  á	  óvart	  að	  ekki	  hefðu	  verið	  nein	  úrræði	  í	  boði	  fyrir	  Sölva	  
hvað	  varðar	  heimalærdóm	  og	  verkefnavinnu.	  Samkvæmt	  Rögnu	  Karlsdóttur	  
(2001)	   er	   auðveldlega	   hægt	   að	   finna	   leið	   til	   þess	   að	   koma	   til	   móts	   við	  
nemendur	  með	  ADHD	  varðandi	  heimanám.	  Ótal	  hjálpargögn	  geta	  komið	  að	  
góðum	   notum	   og	   mætti	   þar	   nefna	   vasareikni,	   hljóðbækur,	   verkefni	   til	  
eyðufyllinga	   og	   jafnvel	   að	   vinna	   verkefni	   á	   tölvur.	   Sveigjanleiki	   á	  
heimalærdómi	  er	  mikilvægur	   fyrir	  nemendur	  með	  ADHD,	  bæði	  er	  hægt	  að	  
minnka	  heimalærdóminn	  eða	  sleppa	  honum	  alfarið	  til	  þess	  að	  koma	  til	  móts	  
við	  þarfir	  nemendanna.	  	  

Þrátt	   fyrir	   að	   mamma	   Sölva	   hafi	   ítrekað	   beðið	   um	   hjálp	   varðandi	  
heimavinnu	  var	  það	  annað	  hvort	  ekki	  í	  boði	  eða	  sagt	  að	  það	  yrði	  skoðað	  en	  
síðan	   ekki	   gengist	   við	   því.	   Líklegast	   hefur	   það	   verið	   vegna	   kostnaðar,	   án	  
þess	  að	  það	  hafi	  komið	  upp	   í	  umræðum	  mömmu	  Sölva	  við	  kennarana.	  Nú	  
þegar	  ágætis	  þekking	  er	  til	  staðar	  á	  röskuninni	  ADHD	  er	  sorglegt	  að	  þau	  sem	  
eru	   með	   röskunina	   fái	   ekki	   þá	   aðstoð	   sem	   þau	   þurfa	   til	   að	   ná	   góðum	  
námsárangri	   eða	   að	   það	   sé	   að	   minnsta	   kosti	   komið	   til	   móts	   við	  
heimavinnuna.	  

Sölvi	   sagði	   þó	   að	   hann	   hefði	   fengið	   meiri	   skilning	   á	   röskuninni	   þegar	  
hann	   var	   sendur	   í	   sérkennslu	   í	   einum	   af	   þeim	   tveimur	   skólum	   sem	   hann	  
gekk	   í.	   Það	   er	   nokkuð	   jákvætt	   og	   vonandi	   heldur	   sú	   þróun	   í	   skólastarfinu	  
áfram.	  

Hugarfar	  okkar	  allra	  skiptir	  ótrúlega	  miklu	  máli,	  það	  hvernig	  við	  hrósum	  
og	  hvað	  við	  hrósum	  fyrir	  getur	  haft	  mikil	  áhrif	  á	  nemendur.	  Ef	  hrósað	  er	  fyrir	  
vel	  unnin	  verkefni	  hrósum	  við	  fyrir	  velgengi,	  en	  oft	  gleymist	  að	  það	  er	  ekki	  
síður	   mikilvægt	   að	   hrósa	   þeirri	   fyrirhöfn	   sem	   nemendur	   leggja	   á	   sig.	  
Nemendur	  sem	  hafa	  ekki	  þróað	  hæfni	  á	  ákveðnu	  sviði	  en	  reyna	  eftir	  bestu	  
getu	  að	  leysa	  verkefni	  þurfa	  að	  fá	  hrós	  fyrir	  það	  þrátt	  fyrir	  að	  allt	  hafi	  ekki	  

verið	   leyst	   rétt.	   Við	   þurfum	   að	   koma	   þeim	   skilaboðum	   til	   nemenda	   með	  
ADHD	  að	  velgengni	  felst	  í	  þeirri	  fyrirhöfn	  sem	  lagt	  er	  í	  hana.	  Þannig	  fáum	  við	  
nemendur	  til	  þess	  að	  trúa	  á	  sig	  um	  leið	  og	  við	  eflum	  og	  meiri	  líkur	  eru	  þá	  á	  
að	  nemendurnir	  komist	  yfir	  þær	  hindranir	  sem	  verða	  í	  námi	  þeirra.	  	  

7 Lokaorð	  

Hér	  hefur	  verið	   farið	  yfir	  upplifanir	  einstaklinga	  með	  greininguna	  ADHD	  af	  
grunnskólagöngu	   sinni.	   Að	   sjálfsögðu	   getur	   fjölbreytileikinn	   í	   grunnskólum	  
landsins	  verið	  mikill,	  ekki	  hægt	  að	  gera	  ráð	  fyrir	  að	  það	  sama	  henti	  öllum	  og	  
því	  verður	  að	  koma	  til	  móts	  við	  þarfir	  allra.	  Skóli	  án	  aðgreiningar	  gerir	   ráð	  
fyrir	   að	   komið	   sé	   til	   móts	   við	   ólíkar	   þarfir	   nemenda	   og	   ættu	   allir	   skólar	  
landsins	   að	   vinna	   eftir	   stefnunni.	   Hins	   vegar	   hefur	   hver	   og	   einn	   skóli	   sína	  
stefnu	  og	  misjafnt	  hvernig	  skóli	  án	  aðgreiningar	  birtist	  í	  skólunum.	  	  

Markmið	  rannsóknarinnar	  voru	  að	  kanna	  reynslu	  einstaklinga	  með	  ADHD	  
af	  grunnskólagöngunni	  og	  að	  skoða	  hvaða	  áhrif	  skólinn	  hafði	  haft	  á	  þau.	  Þá	  
var	  markmiðið	  einnig	  að	  skoða	  góða	  kosti	  kennara,	  kennsluaðferðir	  og	  þætti	  
sem	   gott	   er	   að	   hafa	   í	   huga	   þegar	   nemandi	   með	   ADHD	   kemur	   inn	   í	  
skólakerfið.	   Í	   byrjun	   rannsóknarinnar	   var	  markmiðið	   annað,	   en	   þegar	   líða	  
fór	   á	   hana	   breyttust	   markmiðin	   og	   sýn	   rannsakanda	   á	   rannsóknina.	   Í	  
upphafi	  átti	  líka	  að	  taka	  viðtal	  við	  kennara	  en	  í	  stað	  þess	  var	  tekið	  viðtal	  við	  
ungan	   einstakling	   með	   ADHD.	   Þá	   gat	   rannsakandi	   athugað	   hvort	   líðan	  
einstaklinga	  með	  ADHD	  væri	  betri	  í	  dag	  en	  hún	  var	  áður.	  Gott	  hefði	  verið	  að	  
fá	  sýn	  kennarans	  á	  nemendur	  með	  ADHD	  innan	  skólasamfélagsins,	  það	  væri	  
áhugavert	  efni	  í	  aðra	  rannsókn.	  	  

Nokkuð	   ljóst	   er	   að	   mörgum	   börnum	   með	   ADHD	   líður	   ekki	   vel	   í	  
skólasamfélaginu.	  Það	  er	  því	   afar	  mikilvægt	  að	  umræðan	   sé	   jákvæð	  og	  að	  
börnin	   séu	  metin	  af	   verðleikum.	   Styrkleikar	  þeirra	  þurfa	  að	   fá	   að	   skína	  og	  
þau	  verða	  að	  skipta	  máli.	  Þau	  eru	  mikilvæg	  og	  geta	  kennt	  okkur	  margt.	  Það	  
að	   fullorðnir	   einstaklingar	   með	   ADHD	   gefi	   ráð	   varðandi	   nám	   og	   kennslu	  
barna	  með	  ADHD	  er	  fróðlegt	  og	  ætti	  að	  taka	  mark	  á	  því,	  því	  einu	  sinni	  voru	  
þau	   ung	   börn	   með	   ADHD	   að	   reyna	   að	   falla	   í	   normið	   sem	   oftar	   en	   ekki	  
mistókst.	   Þeirra	   sýn	   á	   skólastarfið	   getur	   hjálpað	   skólasamfélaginu	   við	   að	  
þróa	  sig	  áfram	  og	  að	  gefa	  meira	  af	  sér	  til	  þeirra	  sem	  þess	  þurfa.	  

ADHD	  er	  ekki	  tabú,	  einstaklingar	  með	  ADHD	  eru	  ekki	  tabú	  og	  samfélagið	  
þarf	   að	   vita	   það.	   Þegar	   umræðan	   verður	   orðin	   jákvæðari	   og	   þekkingin	   til	  
staðar	  getur	  einstaklingum	  með	  ADHD	  liðið	  betur	  í	  skólasamfélaginu	  og	  þau	  
geta	  tekið	  sjálfum	  sér	  eins	  og	  þau	  eru.	  Þá	  geta	  þau	  metið	  styrkleika	  sína	  og	  
nýtt	  þá	  í	  náminu	  með	  jákvæðu	  hugarfari	  og	  góða	  sýn	  á	  framtíðina.	  

Með	  þessu	  vonar	  rannsakandi	  að	  skilningur	  á	  ADHD	  aukist,	  eins	  er	  vonað	  
að	  rannsóknin	  verði	  kennurum	  hvatning	  til	  þess	  að	  nálgast	  kennsluaðferðir	  
með	  ólíkum	  leiðum	  og	  jafnvel	  við	  námsmat.	  Rannsakandi	  vonar	  að	  hægt	  sé	  
að	   fagna	   fjölbreytileikanum	   og	   um	   leið	   gefa	   öllum	   kost	   á	   góðum	  
námsárangri	  og	  á	  jöfnum	  tækifærum	  til	  náms.	  Von	  rannsakanda	  er	  einnig	  sú	  

að	  allt	  starfsfólk	  sem	  vinnur	  með	  börnum	  með	  ADHD	  komi	  til	  með	  að	  veita	  
börnum	  með	  ADHD	  skilning,	  virðingu	  og	  hvatningu	  í	  skólasamfélaginu.	  

Rannsóknin	   hefur	   haft	   mikil	   áhrif	   á	   rannsakanda	   sem	   persónu	   og	   er	  
rannsakandi	  þakklátur	  fyrir	  að	  hafa	  fengið	  að	  skoða	  hugarheim	  einstaklinga	  
með	  ADHD.	  Rannsakandi	  vona	  að	  framtíðin	  verði	  björt	  gagnvart	  nemendum	  
með	  ADHD	  og	  að	  þeir	  geti	  fengið	  að	  njóta	  þess	  að	  vera	  þeir	  sjálfir	  með	  því	  
að	  sýna	  styrkleika	  sína	  og	  vinna	  með	  þá	  á	  jákvæðan	  og	  uppbyggilegan	  hátt.	  
Samfélagið	  þarf	  að	  breiða	  út	  arma	  sína,	  taka	  á	  móti	  öllum	  börnum	  og	  fagna	  
fjölbreytileikanum	  því	  börnin	  eru	  framtíðin.	  	  

Viðaukar	  

Fylgiskjal	  A	  Kynningarbréf	  

	  

Ágæti	  þátttakandi,	  

Ég	  undirrituð	  Anika	  Rós	  Guðjónsdóttir	  (sími	  6961926)	  nemi	  við	  Uppeldis-‐	  
og	  menntunarfræðideild	  Háskóla	  Íslands	  óska	  eftir	  þátttöku	  þinni	  í	  rannsókn	  
sem	  snýr	  að	  greiningunni	  ADHD	  og	  áhrif	  þess	  á	  grunnskólagöngu	  þína.	  	  

Rannsóknin	  er	  30	  eininga	  lokaverkefni	  í	  framhaldsnámi	  mínu	  við	  Háskóla	  
Íslands	  og	  er	  Hafdís	  Guðjónsdóttir	  minn	  leiðbeinandi.	  	  

Við	  þátttöku	  á	  rannsókn	  þessari	  kem	  ég	  til	  með	  að	  taka	  viðtal	  við	  þig	  á	  
þeim	  sem	  stað	  sem	  þú	  óskar	  eftir.	  Viðtalið	  mun	  taka	  um	  40-‐60	  mínútur	  og	  
verður	  það	  tekið	  upp	  með	  þínu	  leyfi.	  Tilgangur	  rannsóknarinnar	  er	  að	  vekja	  
athygli	   á	   líðan	  barna	  með	  ADHD	   í	   grunnskólanum,	   skoða	  hvernig	  ákveðnir	  
kennsluhættir	  henta	  þeim	  og	  hvernig	  best	  sé	  að	  koma	  til	  móts	  við	  börn	  með	  
röskunina.	  	  

Við	   lok	  viðtalanna	  verða	  þau	  afrituð	  nákvæmlega	  en	  upptökum	  þá	  eytt	  
og	  nöfnum	  breytt	  við	  afritunina.	  Ekki	  verður	  hægt	  að	  fullvissa	  þátttakendur	  
um	   neinn	   ávinning	   af	   rannsókninni	   en	   mögulega	   verður	   ávinningur	   fyrir	  
börn	  með	  ADHD	  í	  framtíðinni.	  Ég	  vona	  innilega	  að	  börn	  framtíðarinnar	  komi	  
til	  með	  að	  njóta	  ávinnings	  þeirra	  rannsókna	  sem	  gerðar	  hafa	  verið	   í	  þeirra	  
þágu.	  

Ef	   þú	   vilt	   ekki	   svara	   einstökum	   spurningum	   er	   það	   þinn	   réttur	   og	   eins	  
máttu	   hætta	   við	   þátttöku	   hvenær	   sem	   er.	   Þú	   getur	   alltaf	   haft	   samand	   ef	  
eitthvað	  er	  ekki	  ljóst	  eða	  ef	  spurningar	  vakna	  á	  netfangið	  arg41@hi.is	  eða	  í	  
síma	  6961926.	  

Með	  von	  um	  að	  þú	  sjáir	  þér	  fært	  um	  að	  taka	  þátt	  
Anika	  Rós	  Guðjónsdóttir	  

Fylgiskjal	  B	  Upplýst	  samþykki	  

	  

	  

Ég	  undirritaður	  hef	   lesið	  kynningarbréfið	  um	  rannsókn	  þessa,	  ég	  

geri	   mér	   grein	   fyrir	   þátttöku	   minni	   og	   að	   rannsakandi	   komi	   til	  

með	   að	   hafa	   samband	   við	   mig	   og	   taka	   viðtal	   um	   líðan	   mína	   í	  

grunnskóla	  vegna	  greiningar	  sem	  ég	  hef	  fengið	  (ADHD).	  	  

Ég	  hef	  fullan	  rétt	  til	  þess	  að	  hætta	  við	  þátttöku	  þegar	  ég	  vil	  

og	  án	  fyrirvara.	  Ég	  gef	  leyfi	  fyrir	  því	  að	  þær	  upplýsingar	  sem	  ég	  gef	  

af	   mér	   verði	   notaðar	   í	   þessari	   rannsókn	   og	   treysti	   því	   að	  

rannsakandi	  viðhaldi	  fullum	  trúnaði.	  

	  
	  
	  
	  
Ég	  veiti	  hér	  með	  samþykki	  um	  þátttöku	  í	  rannsókninni.	  
	  
Dags:_______________________________________________	  
	  
Nafn:________________________________________________	  
	  
Símanúmar	  þáttt.:__________________________________	  
	  
Rannsakandi:_______________________________________	  

Fylgiskjal	  C	  Viðtalsrammi	  

	  
Einstaklingar	  með	  ADHD	  
	  
§ Hvað	  var	  að	  vera	  með	  ADHD	  í	  grunnskóla?	  

§ Hvernig	  kom	  það	  til	  að	  þú	  fékkst	  greiningu?	  

§ Hvað	  varstu	  gamall/gömul	  þegar	  þú	  fékkst	  greiningu?	  

§ Tókstu	  inn	  lyf	  á	  grunnskólagöngunni,	  hvenær	  byrjaði	  það?	  

§ Fannstu	  fyrir	  því	  að	  vera	  öðruvísi	  í	  skólanum?	  

§ Hvenær	  var	  það	  fyrst	  og	  hvernig	  voru	  aðstæður?	  

§ Hvernig	  fannst	  þér	  viðhorf	  kennara	  vera	  gagnvart	  þér?	  

§ Þegar	  þú	  lítur	  til	  baka,	  hvernig	  virkuðu	  skólastofurnar	  

(fyrirkomulagið/uppbygging)	  fyrir	  þig?	  

§ Hvernig	  upplifir	  þú	  kennarana?	  

§ Hvernig	  virkuðu	  þær	  aðferðir	  sem	  kennarar	  notuðu	  við	  

kennslu?	  

§ Hvaða	  kennarar	  stóðu	  upp	  úr	  og	  af	  hverju?	  

§ Áttir	  þú	  erfið	  samskipti	  við	  kennara?	  En	  nemendur?	  

§ Hvernig	  leið	  þér	  með	  bekkjarsystrum	  þínum	  og	  -‐bræðrum?	  

§ Hvað	  fannst	  þér	  erfiðast	  við	  skólagönguna?	  

§ Við	  hvaða	  aðstæður	  fannst	  þér	  best	  að	  læra?	  

§ Hvað	  fannst	  þér	  vera	  truflandi	  í	  kennslustofunni?	  

§ Fékkstu	  hvatningu	  frá	  kennaranum?	  Við	  hvaða	  aðstæður	  

var	  það?	  

§ Hvað	  var	  það	  skemmtilegasta	  sem	  þú	  manst	  eftir	  varðandi	  

grunnskólann?	  

§ Bekkjarskemmtanir	  og	  ferðalög?	  

§ Hvaða	  ár	  ertu	  fædd/fæddur	  

§ Hvaða	  skólastig	  ertu	  búin	  með?	  

§ Hvað	  hefðir	  þú	  viljað	  sjá	  betur	  fara	  á	  þinni	  skólagöngu?	  

§ Hvernig	  er	  að	  vera	  með	  ADHD	  sem	  fullorðinn	  

einstaklingur?	  

§ Hvar	  sérðu	  þig	  eftir	  10	  ár?	  

Fylgiskjal	  D	  Persónuvernd	  

  
	  


